
SECTION 1.0 - ᓴᓇᔭᐅᔪᒪᔫᑉ ᖃᓄᐃᑦᑑᓂᖓ 

ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᕝᕕᖓᑕ ᑯᐊᐳᕇᓴᖓ (ᓴᕕᕋᔭᔅᓴᓕᕆᔨᒃᑯᑦ) ᐸᓐᓇᐃᓯᒪᕗᑦ ᐊᕙᑎᒧᑦ ᐊᑦᑐᐃᓂᕆᔭᒥᓄᑦ ᐅᓂᒃᑳᒥᒃ 
(ᐊᕙᑎᒧᑦ ᐅᓂᒃᑳᓕᐊᕗᑦ) ᓴᓇᔭᐅᔪᒪᓯᒪᔪᒧᑦ ᐅᔭᕋᓐᓂᐊᕝᕕᒻᒥᑦ ᓄᓘᔮᓐᓂᑦ ᐅᔭᕋᓐᓂᐊᕈᒪᔭᖓᓐᓂᒃ. ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ 
ᐃᓂᓪᓚᖓᔪᖅ ᕿᑭᖅᑖᓘᑉ ᐅᐊᖕᓇᖓᓂᑦ, ᓄᓇᕘᑉ ᐊᒡᒍᖅᓯᒪᓂᐊᓂᑦ, ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑖᒃᑯᐊ ᓄᓇᕘᒥ 
ᐊᕙᑎᓕᕆᓂᒻᒧᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ) ᑐᑭᒧᐊᒍᑎᔅᓴᓂᒃ ᐊᑐᐃᓐᓇᕈᐃᓚᐅᖅᑐᑦ ᐊᑐᖁᔭᒥᓂᒃ ᑖᔅᓱᒪᐅᑉ 
ᐸᓐᓇᑦᑕᐅᓂᖓᓄᑦ ᐊᕙᑎᒧᑦ ᐅᓂᒃᑳᓕᐊᑦᑕ ᓄᕕᐱᕆ 16, 2009-ᒥ ᐋᖅᑭᒋᐊᕈᑎᒥᓪᓗ ᐃᓚᓯᓪᓗᑎᒃ ᓄᕕᐱᕆ 3, 2010-ᒥ. 
ᑖᒃᑯᐊ ᑐᑭᒧᐊᒍᑏᑦ ᐊᕙᓗᓕᐊᖃᖅᑐᑦ ᑎᑎᕋᕆᐊᓕᑦᑎᓐᓂᒃ ᑐᑭᓯᒋᐊᕈᑎᔅᓴᐅᔪᓂᒃ ᑕᕝᕘᓇ ᐊᕙᑎᒧᑦ ᐅᓂᒃᑳᓕᐊᑦᑎᒍᑦ.  

ᐊᕙᑎᒧᑦ ᐅᓂᒃᑳᓕᐊᕗᑦ ᐃᓚᒋᔭᐅᖃᑕᐅᔪᖅ ᐊᕙᑎᒥᒃ ᕿᒥᕐᕈᐃᔾᔪᑎᒧᑦ ᐊᐅᓚᓂᐅᔪᒧᑦ ᓴᖅᑭᑕᐅᓲᑦ ᑕᒪᒃᑯᓄᖓ ᐱᕙᓪᓕᐊᔪᓄᑦ 
ᓄᓇᕘᑉ ᐃᓗᐊᓂ ᒪᓕᒃᖢᒍ ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕆᖓ. ᑖᔅᓱᒪᐅᑉ ᐊᕙᑎᒥᒃ ᕿᒥᕐᕈᐃᔾᔪᑎᒧᑦ ᐊᐅᓚᓂᐅᔪᒃᑯᑦ, ᑖᓐᓇ 
ᓴᓇᔪᒪᔪᖅ ᐱᕙᓪᓕᐊᓂᐅᔪᒥᒃ, ᓲᓪᓗᓕ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᖅ, ᐅᓂᒃᑳᖃᕆᐊᖃᖅᖢᑎᒃ ᓴᓇᔭᐅᔪᒪᔫᑉ ᓄᓇᖏᓐᓂᒃ 
ᐊᕙᑖᒍᑦ ᓇᔪᖅᑕᖓᑕᓗ ᓴᓇᔪᒪᔭᖓᑕ ᐃᓕᖅᑯᓯᖏᓂᒃ. ᓴᓇᕙᓪᓕᐊᓂᖏᓄᑦ ᐊᑦᑐᐃᔪᓐᓇᖅᑐᑦ ᓇᓚᐅᑦᑖᖅᖢᒋᑦ 
ᒥᑭᓕᕈᑎᔅᓴᖏᓐᓄᑦ ᐸᓐᓇᐅᑎᖏᑦ ᑎᑎᕋᖅᑕᐅᕙᓪᓕᐊᓪᓗᑎᒃ ᐊᑦᑐᐃᓗᐊᔾᔭᐃᒃᑯᑎᔅᓴᖏᑦ. ᑕᒪᒃᑯᐊ ᐱᐅᖏᓐᓂᕆᔭᖏᑦ ᐅᕝᕙᓗ 
“ᐊᒃᑎᒋᓂᕆᔭᖏᑕ” ᕿᒻᒪᑯᖏᑕ ᐊᑦᑐᐃᔫᑉ (ᐊᑦᑐᐃᓂᐅᔪᑦ ᐊᒥᐊᒃᑯᔪᑦ ᒥᑭᓕᕆᐊᕈᑎᔅᓴᖏᑦ ᑲᒪᒋᔭᐅᓯᒪᓕᖅᑎᓪᓗᒋᑦ), 
ᕿᒥᕐᕈᔭᐅᓪᓗᑎᒃ ᐊᑐᖅᖢᒋᑦ ᓴᖅᑭᑕᐅᓂᑰᔪᑦ ᑭᒡᓕᓯᓂᐊᕈᑎᔅᓴᖏᑦ ᖃᐅᔨᒪᔨᑕᓄᓪᓗ ᐃᓱᒪᓕᐅᕈᑕᐅᓂᑰᔪᑦ.  

ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᕗᑦ ᑐᓂᓚᐅᖅᑕᕗᑦ ᔮᓐᓄᐊᕆ 23, 2011-ᒥ ᑖᓐᓇᓗ ᐊᖏᔪᒥᒃ ᕿᒥᕐᕈᔭᐅᓯᒪᓪᓗᓂ, 
ᖃᐅᔨᒪᔨᑕᓄᑦ ᑲᑎᒪᔾᔪᑕᐅᓯᒪᓪᓗᓂ, ᐅᓄᖅᑐᓂᓪᓗ ᐱᔪᒪᔾᔪᑎᓂᒃ ᑐᑭᓯᒋᐊᕈᑎᔅᓴᒃᑲᓐᓂᓐᓄᑦ ᓴᖅᑭᑦᑏᓂᑰᓪᓗᓂ. ᑭᖑᓪᓕᖅᐹᖅ 
ᐊᕙᑎᒧᑦ ᐅᓂᒃᑳᓕᐊᕗᑦ ᑖᒃᑯᓄᖓ ᓴᖅᑭᓐᓂᑰᔪᓄᑦ ᐃᓱᒪᒋᔭᔅᓴᓄᑦ ᐃᓱᒫᓘᑎᐅᔪᓄᓪᓗ ᓵᓐᖓᔭᖃᖅᑐᖅ ᑕᑯᔅᓴᕈᓐᓂᑰᔪᑦ 
ᕿᒥᕐᕈᔭᐅᓂᐊᒍᑦ ᐅᓂᒃᑳᖁᑎᑦᑕ. ᑭᖑᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᕗᑦ ᕿᒥᕐᕈᔭᐅᓂᐊᓕᖅᑐᖅ ᒐᕙᒪᑐᖃᒃᑯᑦ ᓄᓇᕘᓪᓗ 
ᒐᕙᒪᖏᑕ ᐱᓕᕆᔨᖏᓐᓄᑦ, ᐃᓄᐃᑦ ᑎᒥᖁᑎᖏᓐᓄᑦ, ᓄᓇᓕᐅᔪᓄᑦ, ᐊᓯᖏᓄᓪᓗ ᐃᓚᒋᔭᐅᖃᑕᐅᔪᓄᑦ. ᐅᓇ ᑭᒃᑯᓕᒫᓄᑦ 
ᐅᓂᒃᑳᕗᑦ ᐃᓚᒋᔭᐅᔪᖅ ᐊᑑᑎᖃᓪᓚᕆᖃᑕᐅᓪᓗᓂ ᑖᔅᓱᒪᐅᑉ ᑭᖑᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᑦᑕ ᑕᑯᔅᓴᕈᕈᒪᔭᑦᑎᓐᓂᓪᓗ 
ᓴᖅᑮᓯᒪᓪᓗᓂ ᕿᒥᕐᕈᔭᐅᖁᓗᐊᖅᑕᑦᑎᓐᓄᑦ ᐃᓗᐊᓃᑦᑐᓄᑦ ᑎᑎᕋᖅᓯᒪᔭᓕᒫᑦᑕ ᐊᕙᑎᒨᖓᔪᓂᒃ. 

1.1 ᓴᓇᔪᒪᔪᖅ ᐅᔭᕋᓐᓂᐊᕝᕕᒻᒥᒃ 

ᓴᕕᕋᔭᔅᓴᓕᕆᔨᒃᑯᑦ ᐅᔭᕋᓐᓂᐊᕝᕕᖓᑕ ᑯᐊᐳᕇᓴᖓᓴ ("ᓴᕕᕋᔭᔅᓴᓕᕆᔨᒃᑯᑦ") ᐱᒋᔭᐅᕗᖅ ᒪᕐᕉᓐᓄᑦ ᑲᒻᐸᓂᓐᓄᑦ 70%-ᖓ 
ᐊᓰᓗᐊᒥᑦᑖᓪ ᐊᒻᒪ 30%-ᖓ ᓄᓇᕗᑦ ᓴᕕᕋᔭᔅᓴᓂᒃ ᐱᓯᒪᑦᑎᔨᒃᑯᑦ ᑎᒥᖓᓄᑦ. ᓴᕕᕋᔭᔅᓴᓕᕆᔨᒃᑯᑦ ᐊᒡᓚᒡᕕᖃᕝᕕᖓ ᑐᕌᓐᑐ, 
ᐋᓐᑎᐅᕆᔪᒦᑦᑐᖅ, ᑲᓇᑕᒥ. ᖄᒃᑲᓐᓂᐊᒍᑦ ᑖᔅᓱᒪᐅᑉ ᐊᒡᓚᒡᕕᖁᑎᐊᑕ, ᓴᕕᕋᔭᔅᓴᓕᕆᔨᒃᑯᑦ ᐊᕐᕌᒍᓕᒫᒃᑯᑦ ᑲᒪᔨᖃᐅᖅᐳᖅ 
ᕿᓂᖅᓴᕝᕕᖓ ᑕ̀ᒫᕝᕕᐊᒍᑦ ᑕᑉᐱᑲᓂ ᓄᓘᔮᓐᓂᑦ ᐱᓕᕆᕝᕕᖓᓂ, ᓄᓇᓕᓐᓂᓗ ᑐᓴᐅᒪᒃᑲᐃᔨᖏᑕ ᐊᒡᓚᒡᕕᖏ ᐃᖃᓗᓐᓂ, 
ᐃᒡᓗᓕᒻᒥ ᒥᑦᑎᒪᑕᓕᒻᒥᓗ. ᐊᓰᓚᒥᑦᑖᓪ ᑲᓇᑕᐅᑉ ᓯᕗᓕᖅᑎᕆᖃᓯᐅᑎᕙᖏᑦ ᓴᕕᕋᔭᔅᓴᒥᒃ ᐊᑐᐃᓐᓇᕈᐃᓪᓗᑎᒃ ᓄᓇᔾᔪᐊᒥᑦ 
ᓴᕕᕋᔭᓕᐅᖅᑎᖏᓐᓄᑦ, ᐃᒻᒪᖄ 40 ᐳᓴᓐᑎᓪᓗᐊᒥᒃ ᑎᑭᐅᒪᔪᑦ ᑲᓇᑕᐅᑉ ᓴᖅᑭᑉᐸᑦᑕᖏᓐᓂᒃ. ᐃᓕᓴᕆᔭᐅᒪᔪᖅ ᐱᐅᓂᖏᓐᓄᑦ 
ᓴᓇᔭᖏᑕ, ᐊᔪᓐᖏᓐᓂᖏᓐᓄᑦ ᐱᓕᕆᔨᖏᑦ, ᓯᕗᓕᖅᑎᐅᓂᖓᓄᓪᓗ ᓴᕕᕋᔭᔅᓴᓕᕆᔨᓄᑦ, ᐊᓰᓚᒥᑦᑖᓪ ᓄᓇᔾᔪᐊᒥᑦ 
ᐊᖏᓛᖑᖃᑕᐅᕗᖅ ᓴᕕᕋᔭᓕᐅᖅᑎᐅᔪᓂᒃ, ᓄᓇᔾᔪᐊᒥᑦ ᓴᓇᔨᖃᐅᖅᖢᑎᒃ 60 ᐅᖓᑖᓄᑦ ᓄᓇᓕᔾᔪᐊᖑᔪᓄᑦ. ᑲᒻᐸᓂᐅᑉ 
ᓴᓇᔪᓕᕆᔨᖏᑦ ᐊᕙᑎᒧᓪᓗ ᐱᓕᕆᔨᖏᑦ ᐅᑭᐅᖅᑕᖅᑐᒥᑦ ᐱᕙᓪᓕᐊᑎᑦᑎᓂᒻᒧᑦ ᐊᑐᓕᒪᓂᖃᑦᐊᕆᓪᓗᑎᒃ. ᖄᒃᑲᓐᓂᐊᒍᑦ, 
ᓴᕕᕋᔭᔅᓴᓕᕆᔨᒃᑯᑦ ᑲᑐᔾᔨᖃᑎᔅᓴᒥᓂᒃ ᑲᒻᐸᓂᐅᔪᓂᒃ ᐋᖅᑭᔅᓱᐃᔪᑦ ᐅᑭᐅᖅᑕᖅᑐᒥᒃ ᐊᑐᓕᒪᓂᖃᖅᑎᐊᖅᑐᓂᒃ, ᑐᑭᓕᐅᑎᓗᒍ 
ᓲᓪᓗ, ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓕᒪᔪᑦ ᓯᑯᓯᐅᓕᒪᔪᓪᓗ. ᐊᓰᓚᒥᑦᑖᓪ ᑲᑎᖅᓱᐃᕙᓪᓕᐊᔪᑦ ᑕᒪᐃᓐᓂᒃ ᑲᑎᑦᑕᕆᐊᓕᒥᓂᒃ 
ᑲᒪᒋᔭᔅᓴᖏᑦ ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᓴᓇᔭᐅᓯᒪᓂᐊ ᐋᖅᑭᑦᑎᐊᖅᓯᒪᔪᓐᓇᖁᓪᓗᒍ ᑲᔪᓯᑦᑎᐊᖅᑐᒃᑯᓪᓗ ᐱᐅᔪᒥᒃ ᓄᓇᕘᒧᑦ 
ᑲᓇᑕᒧᓪᓗ ᓴᖅᑮᖃᑎᒌᒍᑎᑦᑎᐊᕙᐅᔪᒥᒃ.  

http://www.baffinland.com/

1.2 ᐅᔭᕋᓐᓂᐊᕝᕕᓕᐊᕆᔪᒪᔭᖓ 

ᑖᓐᓇ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᖅ (ᐅᔭᕋᓐᓂᐊᕝᕕᒋᔪᒪᔭᖓ) ᐃᓗᓕᖃᒻᒪᑦ ᓇᓂᔭᐅᓯᒪᔪᒥᒃ ᓴᕕᕋᔭᔅᓴᒥᒃ ᑖᔅᓱᒪᓐᖓᑦ 
ᓇᓂᓯᒪᔭᒥᑦ 1 ᐅᔭᕋᓐᓂᐊᕈᒪᓪᓗᒍ ᐊᕐᕌᒎᑉ ᐃᓗᐊᒍᑦ 18 ᒥᓕᐊᓐ ᑖᓐᓯᓄᑦ (Mt/a). ᑖᓐᓇ ᐅᔭᕋᓐᓂᐊᕝᕕᒋᔪᒪᔭᕗᑦ ᐃᓚᓕᒃ 
ᓴᓇᔭᐅᓂᖓᓂᒃ, ᐊᐅᓚᑕᐅᓂᖓᓂᒃ, ᒪᑐᔭᐅᓂᔅᓴᖓᓄᑦ, ᓄᓇᖓᓗ ᐊᑐᕋᔅᓴᕈᑦᑎᓪᓗᒍ ᐃᑎᖅᓴᓕᐊᕕᓂᖓ ᐊᑦᑐᐊᔪᓪᓗ 
ᐱᖁᑎᔾᔪᐊᑦ ᓴᓇᔭᐅᓂᑯᑦ ᐅᔭᕋᓐᓂᐊᓐᓂᖏᓄᑦ, ᐅᓯᑲᖅᑕᖅᑕᐅᓂᖓᓄᑦ ᓄᓇᓯᐅᑎᑯᑖᒧᓪᓗ ᐅᓯᓕᖅᓱᖅᑕᐅᓂᖓ ᓴᕕᕋᔭᔅᓴᖓ. 
ᐱᖓᓱᓪᓗᐊᖑᔪᑦ ᓄᓇᐃᑦ ᐅᔭᕋᓐᓂᐊᕝᕕᔅᓴᐅᑉ ᐃᓚᒋᒐᔭᖅᑕᖏᑦ - ᐅᔭᕋᓐᓂᐊᕝᕕᔅᓴᖅ ᓄᓘᔮᓐᓂᑦ, ᕿᓐᖑᐊᑉ ᑐᓚᒃᑕᕝᕕᖓ 
ᐅᐊᖕᓇᖓᒍᑦ ᒥᑦᑎᒪᑕᓕᐅᑉ ᐃᒪᖏᓂ, ᐊᒻᒪᓗ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᔅᓴᖓ ᓂᒋᖔᖓᒍᑦ. ᕿᓐᖑᐊᑉ ᑐᓚᒃᑕᕝᕕᖓ 
ᐊᖅᑯᑎᒧᑦ ᐊᑦᑐᐊᔪᖅ ᐅᔭᕋᓐᓂᐊᕝᕕᔅᓴᒧᑦ. ᓄᓇᓯᐅᑎᑯᑖᑉ ᐊᖅᑯᑎᔅᓴᖓᓐᓂᒃ ᓴᓇᒐᔭᖅᑐᒍᑦ 150 ᑭᓛᒥᑕᒥᒃ ᑕᑭᓂᓕᒃ (km) 
ᐅᔭᕋᓐᓂᐊᕝᕕᔅᓴᑦᑎᓐᓂᒃ ᑕᑲᓄᖓ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓ. ᓴᓇᔭᐅᕙᓪᓕᐊᓂᖓᒍᑦ, ᑕᒪᒃᑯᐊ ᓴᓇᔾᔪᑎᖏᑦ ᓴᓇᔭᔅᓴᓪᓗ 
ᐊᑐᕆᐊᓕᖏᑦ ᐅᔭᕋᓐᓂᐊᕝᕕᔅᓴᒥ ᓄᓇᓯᐅᑎᑯᑖᓪᓗ ᐊᖅᑯᑎᔅᓴᖓᑕ ᐱᒋᐊᓐᓂᖓᓄᑦ ᓂᐅᕋᖅᑕᐅᒐᔭᖅᖢᑎᒃ ᑕᑉᐱᑰᓇ ᕿᓐᖑᐊᑉ 
ᑐᓚᒃᑕᕝᕕᖓᒍᑦ. ᑕᐃᒪᐃᒃᑭᓪᓗᑎᒃ, ᓴᓇᔾᔪᑎᔅᓴᑦ ᐱᖁᑎᔾᔪᐊᑦ ᐊᑐᕋᔅᓴᖏᓪᓗ ᓱᓇᒃᑯᑖᑦ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓄᑦ 
ᐊᒥᐊᒃᑯᖓᓄᓪᓗ ᓄᓇᓯᐅᑎᑯᑖᑉ ᐊᖅᑯᑖᓄᑦ ᓂᐅᕋᖅᑕᐅᒐᔭᖅᖢᑎᒃ ᓴᓇᓯᒪᓕᕈᓂ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓ.  

ᓂᕆᐅᒋᔭᐅᔪᖅ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖏᑕ ᓱᓇᒃᑯᑖᔅᓴᖏᑦ ᐊᖅᑯᑖᓗ ᓄᓇᓯᐅᑎᑯᑖᑉ ᐊᕐᕌᒍᑦ ᑎᓴᒪᓄᑦ ᐃᓱᖃᓪᓗᓂ 
ᓴᓇᔭᐅᕙᓪᓕᐊᓂᖏᑦ. ᓴᓇᔭᐅᕙᓪᓕᐊᑎᓪᓗᒍ, ᑕᒪᐃᓐᓄᑦ ᓱᓇᒃᑯᑖᔅᓴᖏᑦ ᐊᑐᓐᓂᐊᑕᖏᑦ ᓴᓇᔭᒥᓄᑦ ᓇᔅᓯᐅᑎᔭᐅᖃᑦᑕᓪᓗᑎᒃ 
ᕿᓐᖑᐊᑉ ᑐᓚᒃᑕᕝᕕᖓᓄᑦ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓄᓪᓗ ᐊᐅᔭᐅᓂᖓᒍᑦ. ᓄᓇᓯᐅᑎᑯᑖᑉ ᐊᖅᑯᑖ ᐊᑐᕋᔅᓴᐅᓕᕈᓂ, 
ᓴᕕᕋᔭᔅᓴᖅ ᑎᑭᐅᒪᓗᓂ 18 Mt/a ᓴᕕᕋᔭᔅᓴᒥᒃ ᐃᓯᑲᖅᑕᐃᕙᓪᓗᑎᒃ ᑕᕝᕙᓐᖓᑦ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓂᑦ. ᑕᒪᓐᓇ 
ᐊᕐᕌᒍᓕᒫᖅ ᐊᐅᓚᑕᐅᔪᒪᒐᒥ ᓴᕕᕋᔭᔅᓴᖅ ᐅᔭᕋᓐᓂᐊᖅᑕᐅᔪᖅ ᐅᒥᐊᔾᔪᐊᑦ ᐅᓯᑲᖅᑕᕈᑎᑦ ᓯᑯᓯᐅᕈᓐᓇᕆᐊᖃᖅᖢᑎᒃ. ᑖᓐᓇ 
ᐊᐅᓚᓕᑐᐊᕈᓂ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓ, ᕿᓐᖑᐊᑉ ᑐᓚᒃᑕᕝᕕᖓ ᐊᑐᖅᑕᐅᑲᐃᓐᓇᑐᐃᓐᓇᖃᑦᑕᕋᔭᖅᖢᓂ ᑕᒪᒃᑯᐊ 
ᐅᖁᒪᐃᑦᑐᒻᒪᕇᑦ ᓴᓇᔾᔪᑎᒋᔭᐅᓂᐊᖅᑐᑦ ᐅᔭᕋᓐᓂᐊᕝᕕᒻᒥ ᑎᑭᑎᑕᐅᔭᕌᖓᑕ. ᓴᕕᕋᔭᔅᓴᖓ ᑕᕆᐅᑉ ᐊᑭᐊᓂᒻᒥᐅᑕᓄᑦ 
ᑐᕌᖓᓪᓗᐊᑕᓐᓂᐊᖅᖢᓂ ᓴᕕᕋᔭᓕᐅᖅᑎᖏᓐᓄᑦ.  

1.3 ᐱᑕᖃᕆᐊᖃᕈᑖ ᐅᔭᕋᓐᓂᐊᕝᕕᒋᔪᒪᔭᑦᑕ 

ᓄᓇᔾᔪᐊᖅ ᐅᓪᓗᒥᒧᑦ ᓱᓕ ᓴᕕᕋᔭᔅᓴᒥᒃ ᐊᑐᐃᓐᓇᖃᕆᐊᖃᒻᒪᑦ ᓴᓇᔭᐅᒪᓲᑦ ᐊᑐᖅᑕᐅᕙᑦᑐᓪᓗ ᓴᓇᔭᐅᖁᓪᓗᒋᑦ ᐅᓄᒋᐊᓂᑦ. 
ᓄᓇᔾᔪᐊᒥᑦ ᓴᕕᕋᔭᔅᓴᒥᒃ ᐊᒥᒐᖅᓴᓐᓂᖅᓴᐅᓕᒻᒪᑕ ᐱᓪᓗᒍ ᑕᒪᒃᑯᐊ ᓄᓇᓕᔾᔪᐊᖑᔪᑦ ᓲᓪᓗ ᓴᐃᓃᓯᑦ, ᐃᓐᑎᔭᒥᐅᑕᐃᑦ ᐊᓯᖏᓪᓗ 
ᐊᔪᕈᓐᓃᖅᐸᓪᓕᐊᓕᖅᑐᑦ ᐱᕈᖅᐸᓪᓕᐊᖏᓐᓇᓐᓂᐊᕋᓱᒋᔭᐅᒻᒪᑕ ᑕᒪᒃᑯᐊ ᖃᓪᓗᓈᖁᑎᕗᑦ ᑮᓇᐅᔭᓕᐅᕈᑎᖏᑦ 
ᐊᐅᓚᑦᑎᐊᖏᓐᓇᓪᓗᑎᒃ. ᓴᕕᕋᔭᔅᓴᓕᕆᔨᒃᑯᑦ ᐊᑐᕈᒪᕙᐅᒃ ᓴᖅᑮᓗᑎᒃ ᐅᔭᕋᓐᓂᐊᕝᕕᒋᔪᒪᔭᖓᓂᒃ ᓴᕕᕋᔭᔅᓴᑦᑎᐊᕙᒻᒥᒃ 
ᐅᔭᕋᓐᓂᐊᓪᓗᑎᒃ ᓄᓇᔾᔪᐊᒥᑦ ᓴᕕᕋᔭᓕᐅᖅᑎᓄᑦ ᓈᒻᒪᒋᔭᐅᔪᒥᓪᓗ ᐅᑎᖅᑎᑦᑎᔪᓐᓇᓪᓗᑎᒃ ᑮᓇᐅᔭᒥᒃ ᐊᑐᖅᑎᑦᑎᔪᓄᑦ.  

ᓄᓇᕘᒥᐅᑕᐅᔪᓄᓪᓕ, ᐅᔭᕋᓐᓂᐊᕝᕕᒋᔪᒪᔭᕗᑦ ᐃᑲᔪᐃᒐᔭᖅᑐᖅ ᓴᖅᑮᕙᓪᓕᐊᓂᖏᓐᓄᑦ ᐱᖁᑎᔾᔪᐊᓂᒃ, ᐱᔪᓐᓇᐅᑎᓂᒃ, 
ᐃᖅᑲᓇᐃᔮᓂᒃ, ᐱᔅᓇᓯᓄᑦ ᒪᑉᐱᕈᑎᔪᓂᒃ, ᐊᒻᒪᑦᑕᐅᖅ ᑮᓇᐅᔭᓂᒃ ᐃᓯᖅᑎᑦᑎᖃᓯᐅᑎᒐᔭᕆᓪᓗᑎᒃ ᓄᓇᕘᑉ ᒐᕙᒪᒃᑯᖏᓄᑦ 
ᐃᓄᐃᓪᓗ ᓄᓇᑖᕈᑎᒧᑦ ᑎᒥᖁᑎᖏᒍᑦ (ᓄᓇᕗᑦ ᑐᓐᖓᕕᒃ ᑯᐊᐳᕇᓴᓐ). ᐅᔭᕋᓐᓂᐊᕝᕕᒋᔪᒪᔭᕗᑦ ᓂᕆᐅᒋᔭᐅᕗᖅ ᐅᓄᖅᑐᓂᒃ 
ᓴᖅᑮᓂᐊᕋᓱᒋᔭᐅᓪᓗᓂ ᐃᑲᔫᑎᔅᓴᐅᔪᓂᒃ ᓄᓇᓕᐅᔪᓂᒃ ᐊᕙᑖᓂᑦ, ᐃᑲᔪᐃᓗᓂ ᑕᒪᐃᓐᓂᒃ ᐃᓄᐃᑦ ᐃᓅᓯᑐᖃᖏᓐᓂᒃ, ᐊᒻᒪᓗ, 
ᐃᓄᐃᑦ ᐃᖅᑲᓇᐃᔭᖅᑎᓐᖑᓕᖅᑐᑦ ᐃᓄᐃᑦ ᓄᓇᓕᖏᓐᓂᒃ ᒪᒃᑯᑦᑐᑦ ᑎᒍᓯᔪᒪᕙᓪᓕᐊᓕᖅᑎᓪᓗᒋᑦ ᑮᓇᐅᔭᒧᑦ-ᑐᓐᖓᔪᒥᒃ 
ᐃᓅᓯᐅᔪᒥᒃ.  

ᑖᓐᓇ ᐃᓄᓐᓄᑦ ᐊᑦᑐᐃᓂᒻᒧᑦ ᐱᕚᓪᓕᕈᑎᔅᓴᖏᓄᓪᓗ ᐊᖏᕈᑎ (ᐊᖏᕈᑦ ᐋᔩᕈᑕᐅᔪᖅ ᐅᓪᓗᒥ ᐊᑯᓐᓂᐅᒍᑦ ᓴᕕᕋᔭᔅᓴᓕᕆᔨᒃᑯᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᖏᑕᓗ (ᕿᑭᖅᑕᓂᒃᑯᑦ), ᑕᒪᒃᑯᐊ ᐱᕚᓪᓕᕈᑎᔅᓴᖏᑦ ᓴᖅᑭᑎᖅᑐᑦ ᑕᕝᕙᓐᖓᑦ 
ᐅᔭᕋᓐᓂᐊᕝᕕᒋᔪᒪᔭᑦᑎᓐᓄᑦ ᐃᓄᐃᑦ ᓄᓇᓕᖏᓐᓄᑦ ᓯᐊᒻᒪᖃᓯᐅᑎᒐᔭᖅᖢᓂ ᑕᒪᐃᓐᓄᓪᓗ ᕿᑭᖅᑖᓗᓕᒫᒧᑦ.  ᑖᓐᓇ 

ᐅᔭᕋᓐᓂᐊᕝᕕᒋᔪᒪᔭᕗᑦ ᒪᓕᒃᓯᒪᔪᖅ ᓄᓇᕘᑉ ᐸᓐᓇᐃᔨᒃᑯᑦ ᐃᓗᐃᑦᑑᔪᒧᑦ ᐸᓐᓇᐅᑎᖏᓄᑦ ᑐᓐᖓᕕᓕᐊᖏᓄᑦ, ᐊᑐᐊᒐᖏᓄᑦ, 
ᐊᒻᒪᑦᑕᐅᖅ ᑐᕌᒐᕆᔭᖏᓐᓄᑦ ᑕᒪᒃᑯᐊᓗ ᓄᓇᕘᑉ ᒐᕙᒪᖏᑕ ᐊᑐᕈᒪᓯᒪᔭᖏᓐᓄᑦ ᐅᔭᕋᓐᓂᐊᕝᕖᑦ ᓴᖅᑭᑎᖅᑐᑦ 
ᐱᕙᓪᓕᐊᓂᖏᓐᓄᑦ. ᑖᓐᓇ ᐅᔭᕋᓐᓂᐊᕝᕕᒋᔪᒪᔭᕗᑦ ᐃᑲᔪᐃᒐᔭᒻᒥᔪᖅ ᖄᒃᑲᓐᓂᐊᒍᑦ ᐱᓕᕆᔪᒪᔪᓂᒃ ᒪᓂᒻᒪᐃᒋᐊᒥᒃ 
ᕿᑭᖅᑖᓗᒻᒧᑦ.  

ᐅᔭᕋᓐᓂᐊᕝᕕᒋᔪᒪᔭᕗᑦ ᐃᑲᔪᐃᖃᓯᐅᑎᒋᕗᖅ ᑲᓇᑕᐅᑉ ᐊᑐᕈᒪᓯᒪᔭᖏᓐᓄᑦ ᐅᑭᐅᖅᑕᖅᑐᒧᑦ ᐱᓗᐊᖅᑐᒥᒃ ᓴᓐᖏᑎᕆᓂᒻᒥᒃ 
ᑲᓇᑕᒥᐅᑦ ᓇᒻᒥᓂᖃᓐᓂᖓᓐᓂᒃ ᐅᑭᐅᖅᑕᖅᑐᒥᒃ, ᓴᐳᒻᒥᕆᓂᒻᒥᒃ ᑲᓇᑕᐅᑉ ᐊᕙᑎᐊᑕ ᐃᓕᖅᑯᓯᕆᔭᖏᓐᓂᒃ, ᓯᕗᓕᐅᕆᓂᒻᒥᒃ 
ᑮᓇᐅᔭᓕᐅᕈᑎᒃᑯᑦ ᐃᓅᖃᑎᒌᑦᑐᓄᓪᓗ ᐱᕚᓪᓕᕈᑎᔅᓴᓂᒃ ᕿᑭᖅᑑᓗᒻᒥ, ᐅᑭᐅᖅᑕᖅᑑᓪᓗ ᐊᐅᓚᑕᐅᓂᖓᓐᓄᑦ ᐱᐅᓯᒋᐊᕆᓗᓂ.  

1.4 ᐅᔭᕋᓐᓂᐊᕋᓱᐊᓐᓂᑦᑕ ᐊᐅᓚᕙᓪᓕᐊᓂᖓ ᐱᕙᓪᓕᐊᑎᓪᓗᒍ  

ᓴᕕᕋᔭᔅᓴᓕᕆᔨᒃᑯᑦ ᐱᒋᐊᖅᑎᑦᑎᓂᐊᖅᑐᑦ ᐅᔭᕋᓐᓂᐊᕝᕕᒋᔪᒪᔭᒥᓂᒃ ᐃᓕᖅᑯᓯᖃᓪᓗᑎᒃ ᑲᒪᑦᑎᐊᕋᓱᐊᓐᓂᒻᒥᒃ ᑕᒪᐃᓐᓄᑦ 
ᐊᕙᑎᒥᓄᑦ ᐃᓅᖃᑎᒌᖑᔪᓄᓪᓗ ᓄᓇᓕᓐᓃᑦᑐᓄᑦ. ᑕᒪᒃᑯᐊ ᐱᔭᕆᐊᓕᖏᑦ ᐊᓐᓂᕈᓲᓯᖏᓪᓗ ᐊᓯᖏᑕ, ᐱᓗᐊᖅᑐᒥᒃ 
ᐊᖑᓇᓱᑦᑏᑦ ᒥᑭᒋᐊᖅᑏᓪᓗ, ᐃᑉᐱᒋᔭᐅᖏᓐᓇᓐᓂᐊᖅᑐᑦ ᐱᓕᕆᐊᖑᕙᓪᓕᐊᑎᓪᓗᒍ ᐊᐅᓚᑉᐸᓪᓕᐊᓕᖅᑎᓪᓗᒍᓗ ᑖᓐᓇ 
ᐅᔭᕋᓐᓂᐊᕕᔅᓴᕆᔪᒪᔭᕗᑦ. ᓴᕕᕋᔭᔅᓴᓕᕆᔨᒃᑯᑦ ᒪᓕᑦᑎᐊᓐᓂᐊᖅᑐᑦ, ᓇᐅᑯᓕᒫᓪᓗ ᑮᓇᐅᔭᑎᒍᑦ ᓴᓇᔪᓕᕆᓂᒃᑯᓪᓗ 
ᐊᔪᓐᓇᖏᒃᑯᑎᒃ, ᐅᖓᑕᐅᔾᔨᓗᑎᒍᑦ ᓄᓇᕘᑉ ᒐᕙᒪᑐᖃᒃᑯᓪᓗ ᒪᓕᒐᒃᑯᑦ ᐊᑐᖁᓯᒪᔭᖏᑦ ᐊᑐᓪᓗᑎᒍᑦ ᓴᓇᔪᓕᕆᔨᓄᑦ 
ᐊᑐᖅᑕᐅᓂᑰᔪᑦ ᑲᔪᓯᑦᑎᐊᓐᓂᑰᓪᓗᑎᒃ ᐊᑭᑐᓗᐊᓐᖏᑦᑐᒃᑯᓪᓗ ᐊᕙᑎᒧᑦ ᓴᐴᓗᑕᔅᓴᓄᑦ ᐱᓕᕆᐊᔅᓴᐅᔪᓂᒃ ᑕᒪᐃᓐᓄᑦ 
ᐃᓚᒋᔭᖏᑕ ᐅᔭᕋᓐᓂᐊᕝᕕᒋᔪᒪᔭᑦᑕ ᐃᓗᓕᖏᓐᓂᒃ. ᓴᕕᕋᔭᔅᓴᓕᕆᔨᒃᑯᑦ ᑲᒪᓂᕆᔭᖏᑦ ᐊᖅᑮᕙᓪᓕᐊᔾᔪᑎᖏᓪᓗ ᑐᑭᒧᐊᓪᓗᒋᑦ 
ᑐᓐᖓᕕᖃᓪᓗᑕ ᐊᐅᓚᑦᑎᑦᑎᐊᓐᓂᒻᒧᑦ ᒪᓕᑦᑕᐅᓲᖑᔪᓂᒃ ᐅᖓᕙᖅᐸᓪᓕᐊᓂᖏᑦ ᐅᑯᐊ “ᐊᑐᐊᒐᖅ - ᐸᓐᓇᐃᓂᖅ - 
ᐊᑐᓕᖅᑎᑦᑎᓂᖅ ᐊᐅᓚᑦᑎᓂᓪᓗ - ᖃᐅᔨᓴᐃᔾᔪᑎᑦ ᐋᖅᑭᒋᐊᕈᑏᓪᓗ - ᑲᒪᔨᐅᔪᑦ ᕿᒥᕐᕈᔭᐅᔾᔪᓯᖏᑦ” ᒪᓕᑦᑕᐅᕙᓪᓗᑎᒃ. ᐊᑐᓂᑦ 
ᑖᒃᑯᐊ ᐃᓗᐊᒍᑦ ᓄᓇᓖᑦ ᐃᓚᐅᖃᑕᐅᓂᖏᑦ ᐃᓚᒋᔭᐅᓪᓚᕆᓐᓂᐊᖅᖢᓂ ᐱᓕᕆᓂᑦᑐᓐᓄᑦ. ᐊᑐᕈᒪᔭᕗᑦ ᐃᓕᑉᐸᓪᓕᐊᓂᖅ 
ᐱᓕᕆᐊᕕᑦ ᖃᓄᐃᑦᑐᓂᒃ ᓴᖅᑮᔭᖏᓐᓄᑦ ᐱᕕᖃᖅᑎᑦᑎᒐᔭᖅᑐᖅ ᓴᕕᕋᔭᔅᓴᓕᕆᔨᒃᑯᓐᓂᒃ ᐅᔾᔨᖅᓴᓪᓗᑎᒃ ᐱᐅᓯᕙᓪᓕᐊᑎᑦᑎᓗᑎᒃ 
ᕿᓚᒥᐅᔪᒃᑯᓪᓗ ᑲᒪᒋᔭᖃᕈᓐᓇᑦᑎᐊᓪᓗᑎᒃ ᐊᓯᔾᔨᐅᑎᔪᓄᑦ ᐱᓕᕆᐊᖏᑕ ᐃᓕᖅᑯᓯᖏᒍᑦ. ᓴᕕᕋᔭᔅᓴᓕᕆᔨᒃᑯᑦ ᐊᔅᓱᕈᐊᖃᖅᑐᑦ 
ᓯᕘᕋᓂᒃᑯᑦ ᑲᒪᑦᑎᐊᕋᓱᐊᓐᓂᒻᒥᒃ ᓴᓂᖅᑯᑕᐅᔪᓐᓇᖁᓪᓗᒋᑦ ᐊᒻᒪ/ᐅᕝᕙᓘᓐᓃᑦ ᒥᑭᓕᒋᐊᓪᓗᒋᑦ ᐱᐅᓐᖏᑦᑐᒃᑯᑦ 
ᐊᑐᐃᔪᓐᓇᓐᓂᖏᑦ ᐊᐅᓚᑦᑕᖏᑦ ᑕᒪᐃᓐᓂᒃ ᓴᐳᒻᒥᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᖏᑦ, ᓄᓇᕘᒥᑦ ᓄᓇᖃᖅᑎᐅᔪᓕᒫᑦ, ᓄᓇᐅᓪᓗ 
ᐃᓕᖅᑯᓯᖓᒍᑦ ᐊᐅᓚᓂᖓ ᓴᐳᒻᒥᔭᐅᑦᑎᐊᓐᓂᖓᓄᑦ.  

ᓴᕕᕋᔭᔅᓴᓕᕆᔨᒃᑯᑦ ᐊᑐᓕᖅᑎᑦᑎᓯᒪᕗᑦ ᐃᖅᑲᓇᐃᔭᖅᑎᔅᓴᒥᓂᒃ ᕿᓂᑲᐅᑎᒋᓪᓗᑎᒃ ᐱᔅᓇᓯᖃᓐᓂᒻᒧᓪᓗ ᑐᓐᖓᕕᐅᔪᓂᒃ 
ᑲᒻᐸᓂᒥᒃ ᑐᑭᒧᐊᕆᓂᐊᖅᑐᑦ ᐊᐅᓚᓂᓕᒫᖓᒍᑦ ᐅᔭᕋᓐᓂᐊᕝᕕᒋᔪᒪᔭᖓᓄᑦ. ᐃᖅᑲᓇᐃᔭᖅᑎᖏᑕ ᐅᓗᕆᐊᓇᖅᑐᒦᖏᓐᓂᖏᑦ 
ᑕᒪᐃᓐᓄᑦ ᐋᖅᑭᑦᑕᖏᓐᓄᑦ ᑐᓐᖓᕕᑐᐊᖑᒻᒪᑦ. ᓴᕕᕋᔭᔅᓴᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᒻᒥᒃ ᐊᑐᐃᓐᓇᐅᑎᑦᑎᓂᐊᖅᑐᑦ 
ᐅᐸᑦᑕᐅᔪᒪᔪᒥᒃ, ᐱᕙᓪᓕᐊᑎᑦᑎᔪᒥᒃ, ᐊᒻᒪᑦᑕᐅᖅ ᐱᓯᒪᐃᓐᓇᖃᑦᑕᓪᓗᑎᒃ ᐱᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᐃᓄᓐᓂᓪᓗ 
ᐃᖅᑲᓇᐃᔭᖅᑎᔅᓴᓂᒃ ᐊᖏᓛᖑᑎᑦᑎᓇᓱᓪᓗᑎᒃ. ᐱᔪᓐᓇᓐᓂᓕᒫᖏᑦ ᒪᓕᓪᓗᒋᑦ, ᑖᒃᑯᐊ ᑲᒻᐸᓂᐅᔪᑦ ᐃᖅᑲᓇᐃᔭᖅᑎᓂᒃ 
ᕿᓂᓪᓗᑎᒃ ᑕᓪᓕᒪᐅᔪᓂᒃ ᓄᓇᓕᓐᓂᒃ ᖃᓂᓛᖑᔪᑦ ᑖᔅᓱᒧᖓ ᐅᔭᕋᓐᓂᐊᕝᕕᒋᔪᒪᔭᖓᓄᑦ. ᓴᕕᕋᔭᔅᓴᓕᕆᔨᒃᑯᑦ ᑲᑐᔾᔨᓗᑎᒃ 
ᐱᓕᕆᖃᑎᖃᓐᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓂᓪᓗ ᐱᓕᒻᒪᔅᓴᐅᑎᔅᓴᐃᑦ ᐊᑐᕆᐊᓕᖏᑦ 
ᐊᑐᐃᓐᓇᐅᓗᑎᒃ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓂᓗ ᓴᖅᑭᔮᖅᑎᑕᐅᔪᑦ ᐃᑲᔪᖅᓱᖅᑕᐅᓗᑎᒃ ᐱᕚᓪᓗᕈᑎᓄᑦ ᑕᑯᔅᓴᕈᐃᓇᓱᑦᑐ 
ᐃᑲᔫᑎᔅᓴᖏᒍᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᔅᓴᐅᑉ ᓄᓇᓕᓐᓂᒥᐅᖑᔪᓪᓗ ᐱᓕᒪᑦᑎᐊᕈᑎᒥᓂᒃ ᐃᓕᓴᖅᓯᒪᓗᑎᒃ ᐃᖅᑲᓇᐃᔮᖓ 
ᕿᒪᒃᑲᓗᐊᕈᓂᐅᑉ ᐊᑐᐃᓐᓇᕈᓐᓇᕋᔭᖅᑕᖏᓄᑦ ᒪᑐᒐᓗᐊᓐᓂᕈᓂᓘᓐᓃᑦ ᐅᔭᕋᓐᓂᐊᕝᕕᔅᓴᓕᐊᖑᔪᒪᔪᖅ.  

ᓴᓇᓂᐊᖅᑐᑦ ᐅᔭᕋᓐᓂᐊᕝᕕᐅᑉ ᐃᓚᔅᓴᖏᓐᓂᒃ ᐊᑯᓐᓂᖅᓱᓐᓂᐊᖅᑐᖅ ᐅᓄᓕᕇᓕᖅᐸᓪᓗᑎᒃ ᐊᕐᕌᒍᖏᓐᓂᒃ ᑭᓯᐊᓂ 1700-ᒥ 
2700-ᒧᑦ ᐃᓱᖃᓪᓗᑎᒃ ᓴᓇᔪᖃᓐᓂᐊᕋᓱᒋᔭᖓᑦ. ᑖᓐᓇ ᐅᔭᕋᓐᓂᐊᓯᒋᐊᓐᓂᕈᓂ ᐅᔭᕋᓐᓂᐊᕝᕕᔅᓴᖓ ᐃᖅᑲᓇᐃᔭᖅᑎᖃᓪᓗᑎᒃ 

950-ᓗᐊᓂᒃ. ᓄᓇᕘᑉ ᓄᓇᓕᖏᓐᓂᒃ ᐃᖅᑲᓇᐃᔭᖅᑎᕗᑦ ᒪᕐᕉᓐᓄᑦ ᐱᓇᓱᐊᕈᓰᓐᓄᑦ ᐃᖅᑲᓇᐃᔭᖅᐸᓪᓗᑎᒃ ᒪᕐᕉᓐᓄᓪᓗ 
ᐱᓇᓱᐊᕈᓰᓐᓄᑦ ᓄᖅᑲᖓᕙᓪᓗᑎᒃ. ᖃᓪᓗᓈᓂᑦ ᐃᖅᑲᓇᐃᔭᖅᑎᕗᑦ ᒪᓕᑐᐃᓐᓇᕋᔭᖅᖢᑎᒃ ᐅᖓᓯᑦᑐᒥᒃ ᐃᖅᑲᓇᐃᔭᓲᑦ 
ᐅᓪᓗᖁᑎᖏᓐᓂᒃ ᑎᓴᒪᓄᑦ ᐱᓇᓱᐊᕈᓯᓄᑦ ᐃᖅᑲᓇᐃᔭᓪᓗᑎᒃ ᒪᕐᕉᓐᓄᑦ ᐱᓇᓱᐊᕈᓰᓐᓄᑦ ᓄᖅᑲᖓᓗᑎᒃ.  

ᑕᒪᐃᓐᓂᒃ ᐃᖅᑲᓇᐃᔭᖅᑏᑦ ᓴᓇᕝᕕᒋᓂᐊᖅᑕᒥᓄᑦ ᖃᖓᑕᓲᒃᑯᑦ ᐅᓯᔭᐅᖃᑦᑕᕋᔭᖅᑐᑦ. ᓴᕕᕋᔭᔅᓴᓕᕆᔨᒃᑯᑦ ᖃᖓᑕᓲᖃᓪᓗᑎᒃ 
ᑕᓪᓕᒪᓄᑦ ᓄᓇᓕᐅᔪᓄᑦ ᐅᑎᖅᑕᕋᖅᑐᒥᒃ ᕿᑭᖅᑖᓘᑉ ᐅᐊᖕᓇᖓᓂ ᐃᖃᓗᓐᓂᓪᓗ ᖃᓪᓗᓈᓂᓪᓗ ᑎᑭᑦᑕᖅᑐᓄᑦ. ᐊᒻᒪᑦᑕᐅᖅ, 
ᐊᓯᖏᑦ ᓄᓇᓖᑦ ᐃᓱᒪᒋᔭᐅᖃᓯᐅᑎᓂᐊᕆᓪᓗᑎᒃ.  

1.5 ᓴᓇᔭᐅᔪᒪᔪᒧᑦ ᐱᔭᕆᐊᑐᑎᑦᑎᔪᑦ 

ᓴᓇᔭᐅᕙᓪᓕᐊᓂᖏᑦ ᐊᖏᔫᑎᑦ ᐅᔭᕋᓐᓂᐊᕝᕕᔅᓴᐃᑦ ᐅᖓᓯᑦᑐᒦᑦᑐᑦ ᐱᓗᐊᖅᖢᓂ ᓄᓇᕘᒥᑦ ᓵᓐᖓᔭᖃᒻᒪᑕ ᐊᑦᑐᐃᔪᓂᒃ 
ᐱᔭᕆᐊᑐᑎᑦᑎᓲᖑᔪᓂᒃ:  

• ᐊᑭᑐᔫᑦᑕᓐᓂᖏᑦ ᓴᓇᔭᐅᔪᔅᓴᐃᑦ ᐊᐅᓚᑦᑎᔾᔪᑎᓪᓗ ᐅᔭᕋᓐᓂᐊᕝᕕᒻᒥᒃ ᐅᓯᑲᖅᑕᖅᑕᐅᔾᔪᑎᖏᓄᓪᓗ ᐅᑭᐅᖅᑕᖅᑐᒥ. 

• ᐸᓐᓇᐃᔾᔪᑎᓄᑦ ᐱᔭᕆᑦᑐᕈᕈᑎᐅᓲᑦ ᐊᑦᑐᐊᔪᑦ ᓴᓇᔭᐅᓂᖏᓄᑦ ᐊᐅᓚᑕᐅᓂᖏᓄᓪᓗ ᐱᓪᓗᒍ ᓄᓇᖓ ᓴᓇᕝᕕᒋᔭᖓ 
ᕿᓚᒥᐊᓐᓄᒃ ᒪᑐᐃᖓᖃᑦᑕᓐᓂᖓᓄᑦ ᐱᑕᖃᖏᓐᓂᖓᓄᓪᓗ ᓴᖅᑭᔮᖅᐸᒌᖅᑐᒥᒃ ᐃᖏᕐᕋᔪᓕᕆᔾᔪᑎᓂᒃ ᓴᓇᔪᒪᔭᑦᑎᓐᓄᑦ. 

• ᐅᑭᐅᖑᑯᑖᖃᑦᑕᓐᓂᖓ ᓂᒡᓚᓱᓪᓚᕆᖃᑦᑕᓐᓂᖓᓗ ᐊᑦᑐᐃᓂᐅᓴᑐᐃᓐᓇᒻᒪᑦ ᐱᓕᕆᔪᓐᓇᓐᓂᖏᑕ ᓴᓇᔪᓕᕆᔨᑦ 
ᐃᖅᑲᓇᐃᔭᖅᑎᖏᑦ ᐊᐅᓚᑦᑎᓇᓱᐊᖅᑐᓪᓗ.  

• ᓄᓇᐅᑉ ᐃᓕᖅᑯᓯᖏᑦ ᐊᔪᓐᓇᖅᑑᑎᑦ (ᓄᓇᐅᑉ ᖁᐊᖑᓂᐊ, ᓂᓚᐃᑦ ᐊᑯᓐᓂᖃᐅᖅᐸᓐᓂᖏᑦ) ᓴᖅᑮᕙᒻᒪᑕ ᐊᔾᔨᐅᖏᑦᑐᒥᒃ 
ᐱᓕᕆᓇᓱᐊᓐᓂᒻᒥᒃ ᓄᓇᖓᑕ ᐃᓕᖅᑯᓯᐊ ᐱᓪᓗᒍ ᓴᓇᔪᓕᕆᓂᕆᔭᖏᓪᓗ ᑕᒪᑐᒥᖓ.  

• ᓇᓖᕌᕈᑎᖃᑦᑕᓐᓂᖏᓐᓄᑦ ᓴᕕᕋᔭᓕᐅᖅᑎᑦ-ᓴᓇᔪᓕᕆᔨᖏᑦ ᑕᑯᔅᓴᕈᐃᓯᒪᔪᖅ ᑲᔪᓰᓐᓇᖅᑐᒥᒃ, ᓱᕐᕌᖏᑦᑐᒥᒃ, 
ᓄᖅᑲᔾᔮᖏᑦᑐᒥᓪᓗ ᓴᕕᕋᔭᔅᓴᓕᐅᕋᔅᓴᖓᓂᒃ ᐊᑐᐃᓐᓇᖃᖅᑎᑦᑎᓂᒻᒥᒃ.  

ᑖᒃᑯᐊ ᐊᑐᕆᐊᓕᖏᑦ ᓈᒻᒪᓕᕋᓱᒃᖢᓂᔾᔪᒃ, ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐊᕐᕌᒎᑉ ᐃᓗᓕᒫᖓᒍᑦ ᓄᖅᑲᔾᔮᖏᑦᑐᒥᒃ 
ᑲᔪᓰᓐᓇᖅᑐᒥᓪᓗ ᐅᓯᑲᖅᑕᐃᔾᔪᑎᖃᕆᐊᖃᒻᒪᑕ ᐅᔭᕋᓐᓂᐊᕝᕕᒋᔭᒥᓂᒃ. ᓂᕆᐅᒋᔭᐅᕗᖅ ᐅᒥᐊᔾᔪᐊᖅ ᐊᑕᐅᓯᖅ ᐅᓯᓕᖅᓱᕝᕕᒻᒥ 
ᓴᕕᕋᔭᔅᓴᒥᒃ ᐅᓯᓕᖅᓱᖅᑕᐅᕙᓪᓗᓂ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓂ ᐅᓪᓘᓐᓄᑦ ᒪᕐᕉᓐᓄᑦ ᐊᑯᓐᓂᖃᐅᖅᑕᓪᓗᑎᒃ ᐅᑭᐅᒃᑯᓪᓗ 
ᓯᑯᓯᒪᓕᕋᓗᐊᖅᑎᓪᓗᒍ. ᐅᒥᐊᔾᔪᐊᑦ ᑎᑭᑦᑕᓐᓂᖏᑦ ᐊᒥᓱᕈᕋᔭᖅᖢᑎᒃ ᐊᐅᔭᒃᑯᑦ ᐅᒥᐊᔾᔪᐊᑐᐃᓐᓇᑦ ᑕᒪᐅᖓ ᑎᑭᑦᑐᓐᓇᖅᓯᒍᑎᒃ 
ᓂᐅᕋᐃᓗᑎᒃ ᐊᕐᕌᒍᒧᑦ ᐊᑐᓐᓂᐊᖅᑕᒥᓄᑦ ᐊᒻᒪᓗ ᓯᑭᓯᐅᖅᑎᐅᓐᖏᑦᑐᓂᒃ ᐅᓯᑲᖅᑕᖅᑎᓂᒃ ᐅᒥᐊᔾᔪᐊᓂᒃ 
ᑳᓐᑐᕌᔅᓯᑐᐃᓐᓇᕆᐊᖃᖅᖢᑎᒃ. ᐅᑭᐅᒃᑯᑦ ᐅᓯᑲᖅᑕᐃᓂᖅ ᐊᑐᓐᓂᖅᐹᖑᒐᔭᖅᑐᖅ ᐅᔭᕋᓐᓂᐊᕝᕕᓕᐊᕆᒍᒪᔭᑦᑎᓐᓄᑦ ᐃᓚᖃᖅᑐᖅ 
ᑕᐃᒪᓐᓇ ᐅᒥᐊᔾᔪᐊᓂᒃ ᓯᑯᓯᐅᕈᓐᓇᖅᑐᓂᒃ ᓴᕕᕋᔭᔅᓴᒥᒃ ᐅᓯᑲᖅᑕᐃᔨᔅᓴᒥᓂᒃ.   

ᒪᕐᕉᒋᕘᒃ ᐊᑑᑎᖃᓪᓚᕆᑦᑑᒃ ᐃᖅᑲᐅᒪᔭᐅᔭᕆᐊᓖᑦ:  

• ᑖᓐᓇ ᐅᔭᕋᓐᓂᐊᕝᕕᒋᔪᒪᔭᕗᑦ ᑕᑯᔅᓴᐅᔪᒃᑯᑦ ᕿᒥᕐᕈᓇᒐᔅᓴᒃᑯᓪᓗ ᐱᓪᓕᖅᑎᑦᑎᔭᕆᐊᓕᒃ ᓴᕕᕋᔭᔅᓴᓕᕆᔨᒃᑯᑦ 
ᓇᒻᒥᓂᖃᖅᑎᖏᓐᓄᑦ, ᐊᒻᒪᑦᑕᐅᖅ, ᐃᓄᐃᑦ ᓄᓇᖃᖅᑎᖏᓄᑦ, ᓄᓇᓕᓐᓄᑦ ᐊᑦᑐᐊᓂᓕᓐᓄᑦ ᓄᓇᒥᓪᓗ ᐊᑐᖅᑎᐅᔪᓄᑦ. 

• ᓴᕕᕋᔭᔅᓴᓕᕆᔨᒃᑯᑦ ᑮᓇᐅᔭᓕᐊᔅᓴᖏᑦ ᑐᓐᖓᓪᓚᕆᒻᒪᑕ ᓄᓇᔾᔪᐊᑉ ᐱᔪᒪᓂᖏᓐᓄᑦ ᓴᕕᕋᔭᔅᓴᒥᓂᒃ ᐊᑭᒋᔭᖏᓄᓪᓗ.  

ᑖᒃᑯᐊ ᑲᑎᖦᖢᒋᑦ ᐱᔭᕆᐊᑦᑐᐄᔪᑦ ᐃᓱᒪᓕᐅᕆᔭᕆᐊᓕᕗᓪᓗ ᐊᖅᑮᔭᕆᐊᖃᖅᑎᑦᑎᒻᒪᑕ ᑕᐃᒪᐃᓕᖓᔪᒥᒃ ᓴᓇᔪᒪᓂᐅᔪᒥᒃ 
ᐅᔭᕋᓐᓂᐊᕝᕕᔅᓴᒥᒃ ᐊᑐᓕᖅᑎᑦᑎᓂᒻᒥᓪᓗ ᓴᓇᔭᐅᓂᔅᓴᖓᓄᑦ.  

 

http://www.baffinland.com/

1.6 ᐅᔭᕋᓐᓂᐊᕝᕕᐅᑉ ᓴᓇᔭᐅᓂᔅᓴᖓ ᐊᑯᓂᐅᓂᔅᓴᖓᓗ ᐊᐅᓚᓂᐊᑕ  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᕗᑦ ᐊᒡᒍᖅᓯᒪᔪᖅ ᐱᓕᕆᓂᓐᓄᑦ ᐊᑐᓃᖓᔪᓄᑦ. ᓯᕗᓪᓕᖅᐹᖅ, ᓴᓇᔭᐅᓂᖓ ᐱᒋᐊᓐᓂᖓᓄᑦ 
ᐅᔭᕋᓐᓂᐊᓐᓂᐅᑉ ᓂᕆᐅᒋᔭᐅᕗᖅ ᑎᓴᒪᓄᑦ ᐊᕐᕌᒍᓄᑦ ᑲᒪᒋᔭᐅᔭᕆᐊᖃᓐᓂᐊᕋᓱᒋᓪᓗᒍ. ᐅᔭᕋᓐᓂᐊᓪᓚᕆᓐᓂᖓ, ᒪᓕᒃᖢᒍ 
ᐅᓪᓗᒥᒧᑦ ᓇᓂᔭᐅᓯᒪᔪᓄᑦ ᓴᕕᕋᔭᔅᓴᖃᖅᑐᓄᑦ, ᐊᕐᕌᒍᓄᑦ 21-ᓄᑦ ᐃᓱᖃᕈᓐᓇᖅᑐᖅ 18 ᒥᓕᐊᓐ ᑕᓐᓯᒥᒃ ᐅᔭᕋᓐᓂᐊᓪᓗᑕ 
ᐊᕐᕌᒍᑕᒫᒧᑦ. ᒪᑐᔭᐅᓂᔅᓴᖓ ᓄᓘᔮᑉ ᓂᕆᐅᒋᔭᐅᔪᖅ ᑲᔪᓯᔭᕆᐊᖃᕋᔭᓐᓂᖓᓐᓂᒃ ᐱᖓᓱᓄᑦ ᐊᕐᕌᒍᓄᑦ ᒪᑐᔭᐅᓯᒪᓕᖅᑎᓪᓗᒍᓗ 
ᖃᐅᔨᓴᖅᑕᐅᓂᖓ ᐊᕐᕌᒍᓄᑦ ᑕᓪᓕᒪᓄᑦ ᐊᑐᕆᐊᖃᕋᔭᕆᓪᓗᓂ ᒪᑐᓯᒪᓕᕈᓂ. ᒪᑐᔭᐅᓂᔅᓴᖓᓄᑦ ᑎᑭᒐᔅᓴᖏᑦ ᑎᑭᖏᒃᑯᓂᒋᑦ, 
ᑖᓐᓇ ᒪᑐᔭᐅᓂᐊᑕ ᑭᖑᕐᖓᒍᑦ ᖃᐅᔨᓴᖅᑕᐅᓂᖓ ᐊᕐᕌᒍᓄᑦ ᑕᓪᓕᒪᓄᑦ ᖄᖏᐅᑎᒐᔭᖅᖢᓂ. 

1.7 ᑕᑯᔪᒥᓇᓐᓂᖏᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᒋᔭᐅᔪᒪᔫᑉ 

ᓄᓘᔮᓐᓂᑦ ᐅᔭᕋᓐᓂᐊᕝᕕᔅᓴᖅ, ᕿᓐᖑᐊᑉ ᐅᓯᓕᖅᓱᐃᕝᕕᖓ, ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓪᓗ ᐱᖓᓲᔪᑦ ᐊᖏᓛᑦ ᓄᓇᐃᑦ 
ᐊᑐᖅᑕᐅᔪᔅᓴᑦ ᐅᔭᕋᓐᓂᐊᕝᕕᔅᓴᒧᑦ. ᐊᑐᓂᑦ ᓄᓇᖏᑦ ᑖᒃᑯᐊ ᑕᒪᐃᓐᓂᒃ ᐱᖁᑎᔾᔪᐊᒥᓂᒃ ᓈᒪᔪᓂᒃ ᐱᓯᒪᓂᐊᖅᑐᑦ ᐊᐅᓚᖁᓪᓗᒋ 
ᑲᔪᓯᑦᑎᐊᖅᑐᒥᒃ ᐃᓚᖃᓪᓗᑎᒃ ᑲᒪᔾᔪᑎᔅᓴᖏᓄᑦ ᐃᒡᓗᔾᔪᐊᓂᒃ ᐊᐅᓚᑦᑎᔨᖏᑕᓗ ᐱᓕᕆᕝᕕᖏᓂᒃ, ᓯᓪᓗᐊᖏᓂᒃ ᐱᖁᑎᓪᓗ 
ᐃᓂᖃᕝᕕᖏᑦ ᑐᖅᑯᐃᕝᕕᔅᓴᑦ, ᓴᕕᕋᔭᔅᓴᒃᑯᕕᖏᑦ ᐊᑦᑐᐊᔪᓪᓗ ᑲᒪᒋᔭᐅᓂᖏᓄᑦ ᓄᓇᐅᑉ, ᑕᖕᒫᕝᕕᖏᑦ, ᐃᒪᖃᐅᑎᖏᑦ, ᐊᑐᓐᓂᑯᑦ 
ᐃᒥᕋᔭᐃᑦ ᐊᓇᓪᓗᐃᓪᓗ ᓴᓗᒻᒪᖅᓴᐅᑎᖏᑦ ᐃᓚᖃᖢᑎᒃ ᐊᒃᑕᕝᕕᓂᒃ, ᐆᒻᒪᖅᑯᑎᓕᕆᔾᔪᑎᓂᒃ, ᐅᖅᓱᐊᓗᖃᐅᑎᒃᑯᕖᑦ, 
ᐅᖄᓚᐅᑎᖃᐅᑏᑦ, ᐊᒻᒪᓗ ᒥᑦᑕᕝᕕᖃᖅᖢᑎᒃ.  

ᖄᒃᑲᓐᓂᐊᒍᑦ ᐱᖁᑎᔾᔪᐊᖑᔪᑦ ᑖᒃᑯᐊ, ᓄᓘᔮᑉ ᐅᔭᕋᓐᓂᐊᕝᕕᔅᓴᖓ ᐃᓚᖃᖅᑐᖅ ᐃᑎᖅᓴᓕᐊᖑᓂᐊᖅᑐᒥᒃ, ᓄᓇᓯᐅᑎᔾᔪᐊᑦ 
ᐅᓯᑲᖅᑕᐃᔪᑦ ᐅᔭᕋᓐᓂᐊᖅᑕᐅᔪᒥᒃ, ᐱᖁᑎᒃᑯᕕᖏᑦ ᐱᓕᕆᓂᒻᒧᑦ ᑐᖅᑯᐃᕝᕕᖏᓪᓗ ᖄᖅᑕᔫᔅᓴᐃᑦ, ᓴᕕᕋᔭᔅᓴᖃᓐᖏᑦᑐᑦ ᐅᔭᕋᑦ 
ᑐᖅᑯᐃᕝᕕᖓ, ᓴᕕᕋᔭᔅᓴᐅᑉ ᐊᑦᑎᒋᓂᖓᓄᑦ ᐊᒡᒍᖅᓯᔾᔪᑏᑦ, ᐅᓯᓕᖅᓱᐃᔾᔪᑏᑦ ᑕᒪᐃᓐᓄᑦ ᓄᓇᓯᐅᑎᔾᔪᐊᓄᑦ ᓄᓇᓯᐅᑎᑯᑖᓪᓗ 
ᑲᓕᒐᖏᓐᓄᑦ. ᕿᓐᖑᐊᑉ ᑐᓚᑦᑕᕝᕕᖓ ᐃᓚᖃᕆᕗᖅ ᐳᑦᑕᓛᓲᓂᒃ ᑐᓚᑦᑕᕝᕕᒻᒥᒃ ᐱᖁᑎᓄᑦ ᐊᒻᒪᑦᑕᐅᖅ ᓄᓇᓯᐅᑎᓕᕆᕝᕖᑦ. 
ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓ ᐃᓚᖃᕋᔭᖅᖢᓂ ᐱᖁᑎᓄᑦ ᓂᐅᕋᐃᕝᕕᒻᒥᒃ, ᒪᕐᕉᓐᓄᑦ ᐅᒥᐊᔾᔪᐊᓄᑦ ᐅᓯᓕᖅᓱᐃᕝᕕᑦ ᐃᓂᖏᑦ 
ᐊᑦᑐᐊᔪᖏᓪᓗ ᑲᒪᒋᔭᖃᐅᑎᑦ/ᐅᓯᓕᖅᓱᐃᔾᔪᑏᑦ ᐱᖁᑎᖏᑦ, ᓄᓇᓯᐅᑎᑯᑖᑉ ᑲᓕᒐᖏᓄᑦ ᑲᑕᒐᐃᕕᖓ ᑲᐃᕙᑦᑐᓪᓗ ᐊᑐᖅᑕᖏ, 
ᖄᖅᑕᔫᒃᑯᕕᐅᑉ ᐃᓂᖓ/ ᑲᑎᖅᓱᐃᕝᕕᖓ ᖄᖅᑕᔫᓄᑦ, ᐅᖅᓱᐊᓗᖃᐅᑎᒃᑯᕕᓪᓗᐊᖓ, ᐊᒻᒪᑦᑕᐅᖅ ᓄᓇᓯᐅᑎᑯᑖᓕᕆᕝᕕᒃ.  

ᓇᐸᐃᓐᓇᖅᑐᔅᓴᑦ ᐊᑐᑲᐃᓐᓇᖅᑐᔅᓴᓂᓪᓗ ᑕᖕᒫᕝᕕᓐᓂᒃ ᐊᖏᓕᕇᑦᑐᓂᒃ ᓴᓇᖃᑦᑕᓐᓂᐊᖅᑐᑦ ᑖᒃᑯᓇᓂ ᐱᖓᓱᓂᒃ ᓄᓇᓂᒃ 
ᐊᒻᒪᑦᑕᐅᖅ ᐃᓚᖏᓄᑦ ᓄᓇᓯᐅᑎᑯᑖᑉ ᐊᖅᑯᑎᔅᓴᖓᑕ ᓄᓇᖏᒍᑦ. ᑖᒃᑯᐊ ᑕᖕᒫᕝᕖᑦ ᐃᓚᖃᓐᓂᐊᖅᑐᑦ ᓯᓂᑦᑕᕝᕕᓂᒃ, 
ᓂᕆᕝᕕᓐᓂᒃ, ᐋᓐᓂᖅᑐᓕᕆᕝᕕᓐᓂᒃ ᑭᐱᓐᖑᐃᔭᐃᕝᕕᔅᓴᐅᔪᓂᓪᓗ ᐃᒡᓗᖁᑎᓂᒃ. ᐊᐅᓚᓕᕈᓂ ᐅᔭᕋᓐᓂᐊᕝᕕᒃ ᑕᖕᒫᕝᕕᕗᑦ 
ᒥᑭᓕᒋᐊᖅᑕᐅᒐᔭᖅᖢᑎᒃ. ᑖᒃᑯᐊ ᓴᓇᓯᒪᔪᑦ ᑲᑎᖅᓱᒐᔅᓴᐅᓪᓗᑎᒃ ᐃᒡᓗᖁᑎᖏᑦ ᓴᓇᔭᐅᓕᕈᓂ ᐅᔭᕋᓐᓂᐊᕝᕕᒃ 
ᐃᓗᐃᑦᑑᑲᐃᓐᓇᓪᓗᑎᒃ ᑭᖑᓂᐊᒍᑦ ᒥᑭᓕᒋᐊᖅᑕᐅᓗᑎᒃ.  

ᓄᓇᓯᐅᑎᑯᑖᑉ ᐊᖅᑯᑖ ᐃᓚᖃᖅᑐᖅ ᐊᖅᑯᑎᐅᑉ ᑐᓐᖓᕕᖓ, ᐊᖅᑯᑖᑕ ᕿᔪᖁᑎᖏᑦ, ᐊᒻᒪᓗ ᓴᕕᕋᔭᖏᑦ ᐃᓂᒋᔭᖏᑦ. ᑕᒪᓐᓇ 
ᐊᖅᑯᑖᓂᒃ ᓴᓇᓂᖅ ᐃᓚᖃᖅᑐᖅ ᐱᖁᑎᓄᑦ ᐅᓯᓕᖅᓲᑎᖏᓄᑦ ᐊᖅᑯᑎᐅᑲᐃᓐᓇᖅᑐᔅᓴᒥᒃ ᐅᔭᕋᑦᑕᕝᕖᓪᓗ ᑐᓐᖓᕕᔅᓴᖏᓄᑦ. 
ᐃᒻᒪᖄ 30-ᓂᒃ ᐃᑳᕝᕕᓂᒃ ᓴᓇᔭᕆᐊᖃᕋᔭᖅᑐᒍᑦ, ᒪᕐᕉᒃ ᓱᓪᓘᒃ ᓄᓇᐃᓐᓇᒃᑯᑦ, ᐊᒻᒪᑦᑕᐅᖅ ᐃᓂᓕᐅᕈᑎᔅᓴᑦ ᖃᐃᓐᖑᖓᒍᑦ 
ᐅᔭᕋᐅᑉ ᐊᖅᑯᑎᔅᓵᓄᑦ ᑕᓯᑯᑖᑉ ᓯᓇᔾᔪᐊᒍᑦ. ᐃᑳᕈᑎᔅᓴᓂᒃ ᐊᖅᑯᑎᓪᓗᐊᖑᓂᕋᖅᑕᐅᔪᒃᑯᑦ ᓴᓇᒐᔭᖅᑐᒍᑦ ᓄᓇᓯᐅᑎᑯᑖᑉ ᐊᖅᑯᑖᒍᑦ 
ᑐᑦᑐᐃᑦ ᐊᖑᓇᓱᑦᑏᓪᓗ ᐃᑳᕈᓐᓇᖁᓪᓗᒋᑦ ᐅᓗᕆᐊᓇᓐᖏᑦᑐᒃᑯᑦ ᓇᓖᕌᕈᓐᓇᓪᓗᑎᒃ.  

ᑖᒃᑯᐊᒃ ᓄᓇᓯᐅᑎᑯᑖᑉ ᐊᖅᑯᑎᖓ ᑐᓚᑦᑕᕝᕖᓪᓗ ᐱᖁᑎᔾᔪᐊᖏᑦ ᓴᓇᔭᐅᔭᕇᕈᑎᒃ, ᑖᓐᓇ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓ 
ᐊᕐᕌᒍᓕᒫᒧᑦ ᐊᐅᓚᒃᑲᔭᖅᖢᓂ ᐊᒻᒪᑦᑕᐅᖅ ᐅᑭᐅᖅᑕᖅᑐᒧᑦ ᓴᓇᔭᐅᓯᒪᔪᓄᑦ ᓯᑯᓯᐅᕈᓐᓇᖅᑐᓄᑦ, ᐊᖏᔫᑎᓄᑦ ᐅᒥᐊᔾᔪᐊᓂᒃ 
ᐅᓯᓕᖅᓱᐃᖃᑦᑕᓐᓂᐊᖅᑐᓂᒃ.  

http://www.baffinland.com/

1.8 ᓴᕕᕋᔭᔅᓴᐃᑦ ᖃᓄᐃᑦᑑᓂᐊᓐᓂᖏᑦ 

ᑕᐃᒪᓕ ᑕᒪᓐᓇ ᓄᓘᔮᑉ ᓴᕕᕋᔭᔅᓴᖓ ᐱᐅᔫᓂᖓᓄᑦ, ᐱᓕᕆᐊᖑᔭᕆᐊᖃᓗᐊᖏᒻᒪᑦ ᑕᒪᓐᓇ ᓴᕕᕋᔭᔅᓴᖓ ᓯᖃᓕᔭᐅᓗᓂ 
ᒥᑭᓕᕇᖓᔪᓄᑦ ᐊᒡᒍᖅᑐᖅᑕᐅᓗᓂ ᓴᕕᕋᔭᓕᐅᖅᑎᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᑦᑎᒋᓂᖏᓄᑦ. ᑖᒃᑯᐊ ᐊᑦᑎᒋᓂᖏᑦ ᐊᔾᔨᒌᖏᑦᑐᑦ 
ᓴᖅᑭᑕᐅᒐᔭᖅᑐᑦ ᓯᖃᓕᔭᐅᕙᓪᓕᐊᓗᑎᒃ ᐊᒡᒍᖅᑕᐅᓗᑎᒃ ᐊᑦᑎᒋᓂᖏᓄᑦ ᒪᕐᕉᓪᓗᐊᑕᓄᑦ ᓴᕕᕋᔭᔅᓴᐅᑉ “ᓴᖅᑭᑕᖏᓐᓄᑦ”:  

• ᐅᓇ ᑐᐊᐸᑐᑦ ᓴᕕᕋᔭᔅᓴᖅ ᓴᖅᑭᑕᖅ ᑖᒃᑯᐊ ᓴᕕᕋᔭᔅᓴᐃᑦ ᐊᖏᓂᖃᐅᖅᖢᑎᒃ 6.3 ᒥᓕᒦᑕᒥᒃ 31.5 ᒥᓕᒦᑕᒧᑦ 
(ᐃᒻᒪᖄ ᐊᓇᐅᓕᒑᒑᑦ ᓴᕕᕋᔭᓄᑦ ᐊᖅᓴᖏᑎᑐᑦ), ᐊᒻᒪᓗ;  

• ᐅᓇ ᓯᐅᕋᐅᔮᖅᑐᖅ ᓴᕕᕋᔭᔅᓴᖅ ᓴᖅᑭᑕᖅ, ᑕᒪᒃᑯᐊ ᓴᕕᕋᔭᔅᓴᐃᑦ ᒥᑭᓐᓂᖅᓴᐅᓪᓗᑎᒃ 6.3 ᒥᓕᒦᑕᒥᒃ (ᐃᒻᒪᖄ 
ᖃᑦᑖᔾᔪᒻᒦᓲᑎᑐᑦ ᐱᕈᖅᑐᑎᑐᑦ ᐊᖏᓂᓖᑦ).  

ᓯᖃᓕᔾᔪᑏᑦ ᐊᒡᒍᖅᑐᐃᔾᔪᑎᖏᓪᓗ ᐃᒡᓗᔾᔪᐊᑉ ᐃᓗᖏᒍᑦ ᐃᓕᓯᒪᒐᔭᖅᖢᑎᒃ, ᑕᒪᒃᑯᐊᓗ ᑲᐃᕙᑦᑐᑦ ᐅᑎᖅᑕᕋᐃᔪᑦ ᖁᓕᖃᓪᓗᑎᒃ 
ᐊᒻᒪᓗ ᐅᖅᑯᐃᕝᕕᖃᓪᓗᑎᒃ ᐊᓄᕆᒧᑦ ᑎᑦᑕᐅᖁᓇᒋᑦ ᐳᔪᓪᓗᓕᐅᖁᓇᒍᓗ ᑕᒪᓐᓇ ᓴᕕᕋᔭᔅᓴᖓ. ᑕᒪᐃᓐᓂᒃ ᐊᓄᕆᒧᑦ 
ᐅᖅᑯᐃᕝᕕᖏᑦ ᒥᓪᓗᐊᕈᑎᓅᖓᓗᑎᒃ ᐳᔪᓪᓗᓕᐊᖏᑦ ᓯᓚᐃᓐᓇᒻᒨᖁᓇᒋᑦ.  

1.9 ᒪᑐᔭᐅᓂᖓ ᐅᔭᕋᓐᓂᐊᕝᕕᐅᑉ ᑐᓚᑦᑕᕝᕕᖏᑕᓗ  

ᓴᓇᔭᐅᕙᓪᓕᐊᓂᓕᒫᖏᒍᑦ ᑖᔅᓱᒪᐅᑉ ᐅᔭᕋᓐᓂᐊᕝᕕᔅᓴᐅᑉ, ᓴᕕᕋᔭᔅᓴᓕᕆᔨᒃᑯᑦ ᐸᓐᓇᐃᓂᖃᓐᓂᐊᖅᑐᑦ ᐊᐅᓚᓐᓂᖃᓪᓗᑎᓪᓗ 
ᐃᓕᖅᑯᓯᖃᖅᑐᒥᒃ ᐅᓗᕆᐊᓇᖏᓛᖑᔪᒥᒃ ᐊᑐᓪᓗᑎᒃ ᐅᔭᕋᓐᓂᐊᕝᕕᔅᓴᕆᔭᖏᑕ ᓄᓇᖏᑦ ᐅᑎᖅᑎᓛᓪᓗᓂᒋᑦ ᐅᓗᕆᐊᓇᖏᑦᑐᒧ 
ᐊᕙᑎᒧᓪᓗ ᐊᑦᑐᐃᔭᓐᖏᑦᑐᒧᑦ ᐃᓕᖅᑯᓯᖃᖅᑐᒧᑦ. ᓴᕕᕋᔭᔅᓴᓕᕆᔨᒃᑯᑦ ᐱᓕᕆᐊᖃᐃᓐᓇᕋᔭᖅᑐᑦ ᑲᔪᓰᓐᓇᖅᑐᓂᒃ ᓄᓇᐅᑉ 
ᐋᖅᑭᑦᑕᐅᕙᓪᓕᐊᓂᖓᓐᓂᒃ ᑕᐃᒪᓐᖓᓕᒫᖅ ᐅᔭᕋᓐᓂᐊᕝᕕᒃ ᐊᐅᓚᓂᖃᖅᑎᓪᓗᒍ. ᑕᒪᒃᑯᐊ ᐊᑐᑲᐃᓐᓇᖅᑕᕕᓃᑦ ᑐᔪᒥᕖᑦ ᓴᓇᔪᓄᑦ 
ᐲᔭᖅᑎᖅᑕᐅᓗᑎᒃ ᐊᑐᕋᔅᓴᐅᔪᓐᓃᕈᑎᒃ ᐅᑎᖅᑎᑕᐅᓗᑎᒃ ᖃᓪᓗᓈᓄᑦ. ᓯᐅᕋᖅᑕᕝᕖᑦ, ᐅᔭᕋᑦᑕᕝᕖᑦ, ᐊᑐᑲᐃᓐᓇᖅᑐᑦ ᐊᖅᑯᑏᑦ 
ᐊᓯᖏᓪᓗ ᓄᓇᐃᑦ ᐊᑦᑐᖅᑕᐅᔪᑦ ᑲᒪᒋᔭᐅᒐᔭᖅᑐᑦ ᓱᕋᐃᖁᓇᒋᑦ ᐊᕙᑎᐊᑕ ᓄᓇᒋᔭᖏᓐᓂᒃ ᐊᑐᕈᓐᓃᑐᐊᕈᑎᓪᓗ ᐃᓕᖅᑯᓯᖏᓄᑦ 
ᐅᑎᖅᑎᓐᓇᓱᐊᓪᓗᒋᑦ. ᐊᕙᑎᐅᑉ ᓴᐳᒻᒥᔭᐅᓂᖓ ᐅᓗᕆᐊᓇᖅᑐᖃᖏᓐᓂᖓᓄᓪᓗ ᖃᐅᔨᓴᐅᑏᑦ ᑲᔪᓯᓂᐊᖅᑐᑦ.  

1.10 ᓯᕗᓂᔅᓴᒥᒃ ᓴᖅᑭᑦᑐᖃᒃᑲᓐᓂᑐᐃᓐᓇᕆᐊᖃᓐᓂᖓ 

ᐅᓪᓗᒥᒧᑦ ᐅᔭᕋᓐᓂᐊᕝᕕᔅᓴᐅᔪᖅ ᓴᓇᔭᐅᒪᓂᔅᓴᖓ ᐸᓐᓇᔅᓯᒪᕗᖅ ᐊᕐᕌᒍᑕᒫᖅ 18 ᒥᓕᐊᓐ ᑖᓐᓯᓂᒃ ᐅᔭᕋᓐᓂᐊᖃᑦᑕᓪᓗᑎᒃ. 
ᐊᕐᕌᒍᒧᑦ ᐅᔭᕋᓐᓂᐊᖅᑕᐅᔪᑦ ᐊᓯᔾᔨᒐᓛᒍᓐᓇᖅᑐᑦ ᒪᓕᓪᓗᒋᑦ ᓂᐅᕕᕋᕈᒪᓂᖏᑦ, ᓴᕕᕋᔭᔅᓴᐅᑉ ᐱᐅᓂᕆᔭᖏᑦ ᓂᕆᐅᓇᖏᑦᑐᓪᓗ 
ᓴᖅᑭᑎᖅᑐᑦ. ᑕᒪᒃᑯᐊ ᐊᑦᑐᐃᓗᐊᖁᓇᒋᑦ ᐅᔭᕋᓐᓂᐊᖅᑐᓄᑦ ᑎᑭᐅᒪᓇᓱᑦᑐᑦ ᓇᓗᓇᐃᖅᓯᒪᔭᑦᑎᓐᓄᓗᑦ ᐱᕕᖃᖁᓪᓗᑕᓗ 
ᓂᕆᐅᓇᓐᖏᑦᑐᓄᑦ, ᐅᔭᕋᓐᓂᐊᕝᕕᐅᑉ ᑲᒪᒋᔪᓐᓇᖅᑕᖏᑦ ᐃᓱᖃᖅᑎᑕᐅᓯᒪᕗᑦ ᐊᕐᕌᒍᒧᑦ ᑎᑭᐅᒪᔪᓐᓇᓪᓗᑎᒃ 30 ᒥᓕᐊᓐ ᑖᓐᓯᓄᑦ. 
ᑕᒪᐃᓐᓂᒃ ᐅᔭᕋᓐᓂᐊᕝᕕᔅᓴᐅᑉ ᓄᓇᖁᑎᖏᑦ ᓴᓇᔭᐅᒪᓂᖏᑦ ᐱᕕᖃᖅᑐᑦ ᐊᖏᓂᖅᓴᓂᒃ ᑐᖅᑯᐃᕝᕕᒋᔭᔅᓴᓂᒃ, ᐱᖁᑎᓄᑦ 
ᑲᒪᒋᔭᐅᕝᕕᔅᓴᖃᐅᑎᖏᒍᑦ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᓐᓄᑦ ᐊᒥᓲᔪᓐᓇᓐᓂᕆᔭᖏᒍᑦ.  

ᖄᒃᑲᓐᓂᐊᒍᓪᓗ, ᐊᕙᑖᑕ ᓄᓇᖏᑦ ᕿᓂᖅᓴᖅᑕᐅᓪᓗᑎᒃ ᐊᕐᕌᒍᓄᑦ ᒪᕐᕉᓐᓄᑦ ᓇᓗᓇᐃᖅᓯᓯᒪᕗᑦ ᓴᕕᕋᔭᔅᓴᒃᑲᓐᓂᐅᔪᓂᒃ 
ᓄᓇᖏᒍᑦ ᑕᑯᔭᐅᑐᐃᓐᓇᖅᖢᑎᒃ, ᖄᐹᑐᐃᓐᓇᖏᒍᑦ, ᐊᔾᔨᓪᓗᐊᖏᓂᒃ ᐱᐅᓂᖃᖅᑐᓂᒃ ᓴᕕᕋᔭᔅᓴᖃᓐᓂᖏᓐᓂᒃ ᑖᔅᓱᑐᓇᖅ 
ᓇᓂᔭᐅᓯᒪᔪᑐᑦ 1-ᑎᑐᑦ. ᑕᐃᒪᓕ ᑖᒃᑯᐊ ᐊᓯᖏᑦ ᓇᓂᔭᐅᓯᒪᔪᑦ ᕿᒥᕐᕈᔭᐅᓯᒪᓐᖏᒃᑲᓗᐊᖅᖢᑎᒃ, ᓴᕕᕋᔭᔅᓴᓕᕆᔨᒃᑯᑦ 
ᕿᓂᖅᓴᖅᑎᖏᑦ ᓇᓗᓇᐃᕆᓯᒪᔪᑦ ᑖᔅᓱᒪᐅᑉ ᐅᔭᕋᓐᓂᐊᖅᑕᐅᔪᔅᓴᐅᑉ ᐊᓯᖏᓐᓂᒃ ᐱᑕᖃᓐᓂᖓᓐᓂᒃ ᐅᖓᕙᐃᒐᔭᖅᑐᒥᒃ 
ᐅᔭᕋᓐᓂᐊᕝᕕᐅᑉ ᐊᐅᓚᓂᕆᔭᖏᓐᓂᒃ. ᑕᒪᒃᑯᐊ ᐅᔭᕋᓐᓂᐊᕝᕕᐅᑉ ᐱᖁᑎᔾᒧᐊᖏᑦ ᐊᑦᑐᐊᔪᓪᓗ ᐊᑐᖅᑕᖏᑦ ᐃᓯᔾᔪᑏᑦ 
ᓴᖅᑮᔪᒪᔪᓄᑦ ᐱᔭᕆᐊᕿᑎᑦᑎᒐᔭᖅᑐᑦ ᐅᔭᕋᓐᓂᐊᖏᓐᓇᕈᒪᒐᔭᕈᑎᒃ. ᑕᒪᓐᓇ ᐊᖏᓕᒋᐊᖅᑕᐅᒐᔭᕈᓂ ᐅᖓᕙᕆᐊᕈᓂᓘᓐᓃᑦ 
ᐊᐅᓚᓂᐊᑕ ᐊᕐᕌᒍᔅᓴᖏᑦ ᖄᒃᑲᓐᓂᐊᒍᑦ ᐊᕙᑎᒧᑦ ᕿᒥᕐᕈᐃᓂᒻᒧᑦ ᓴᖅᑮᑎᑦᑎᒐᔭᖅᑐᖅ ᖄᒃᑲᓐᓂᐊᒍᑦ ᐱᓕᕆᓂᐅᓂᖏᓐᓄᑦ.  

http://www.baffinland.com/

SECTION 2.0 - ᓄᓇᓕᓐᓂᑦ ᐃᓚᐅᖃᑕᐅᑎᑦᑎᓂᖅ  

ᑲᔪᓰᓐᓇᖅᑐᒥᒃ ᐊᖏᔪᒻᓚᕆᒻᒥᓪᓗ ᑐᓴᕋᓱᐊᖅᓯᒪᔪᒍᑦ ᓄᓇᓕᐅᔪᓂᒃ ᑎᒥᐅᔪᓂᓪᓗ ᐃᓚᐅᖃᑕᐅᓂᓕᓐᓂᒃ ᑕᕝᕙᓂ 
ᐅᔭᕋᓐᓂᐊᕝᕕᒋᔪᒪᔭᑦᑎᓐᓂᑦ. ᐃᓚᐅᑎᑦᑎᓂᖅ ᐃᓚᖃᖅᓯᒪᕗᖅ ᑭᒃᑯᓕᒫᓂᒃ, ᓄᓇᖃᖅᑎᓂᒃ, ᐊᒡᒍᖅᓯᒪᔪᓪᓗ ᐃᓄᐃᑦ ᑎᒥᖁᑎᖏᑦ, 
ᓄᓇᕘᑉ ᒐᕙᒪᒃᑯᖏᑦ, ᒐᕙᒪᑐᖃᒃᑯᓪᓗ ᑎᒥᖁᑎᒋᔭᖏᓐᓂᒃ. ᑖᒃᑯᐊ ᐃᓄᐃᑦ ᓄᓇᓕᖏᑦ ᖃᓂᔅᓴᓛᖑᔪᑦ ᓄᓘᔮᓐᓄᑦ 
ᓵᓐᖓᔭᐅᓂᖅᓴᐅᓯᒪᔪᑦ ᑐᓴᕝᕕᐅᓇᓱᐊᖅᖢᑎᒃ.  

ᕿᑭᖅᑖᓘᑉ ᐃᓄᖏᑦ ᐅᖃᐅᓯᒻᒥᒍᑦ ᐅᓂᒃᑳᑐᖃᖃᐅᖅᐳᑦ ᐊᑐᖅᑕᑐᖃᒥᓄᑦ. ᑕᒪᓐᓇ ᐃᓕᖅᑯᓯᑐᖃᖓ ᐊᑦᑐᐃᓯᒪᕗᖅ ᖃᓄᖅ 
ᓴᕕᕋᔭᔅᓴᓕᕆᔨᒃᑯᑦ ᓄᓇᓕᓐᓂᒃ ᐃᓚᐅᖃᑕᐅᑎᑦᑎᒻᒪᖔᖏᑕ. ᑲᒻᐸᓂᐅᔪᑦ ᓵᓐᖓᔭᖃᓐᓂᖅᓴᐅᓪᓗᑎᒃ ᓴᖅᑭᔮᖅᑎᑦᑎᓂᒻᒥᒃ 
ᓄᓇᓕᓐᓂᒃ ᓄᓇᓖᑦ ᑐᓴᐅᒪᒃᑲᐃᔨᖏᓐᓂᒃ, ᐊᒥᓱᓂᒃ ᑭᓇᒥ-ᑭᓇᒧᑦ ᑲᑎᒪᖃᑎᖃᖅᓯᒪᓪᓗᑎᒃ ᓄᓇᓕᐅᔪᓂᒃ ᐊᒻᒪᑦᑕᐅᖅ 
ᐊᔪᓐᓇᖏᑦᑕᕌᖓᑦ ᓄᓘᔮᓐᓄᑦ ᑕᑯᔭᖅᑐᖅᑎᑦᑎᓪᓗᑎᒃ. ᑕᐃᒪᓕ ᐅᖃᐅᓯᓪᓗᐊᑕᕆᔭᐅᒻᒪᑦ ᕿᑭᖅᑖᓘᑉ ᐅᐊᖕᓇᖓᓂᑦ ᐃᓄᒃᑎᑐᑦ, 
ᐊᔾᔨᒌᓐᖏᐊᔾᔪᑦᑐᓂᓪᓗ ᐅᖃᐅᓯᖅᑕᖃᐅᖅᖢᑎᒃ ᓄᓇᓕᖏᑦ ᕿᑭᖅᑖᓗᒻᒥ, ᑕᒪᒃᑯᐊ ᐃᓄᒃᑎᑑᓕᕆᔨᑦ ᓄᓇᓕᓐᓂ ᐊᑐᖅᓯᒪᔭᕗᑦ 
ᐃᑲᔪᐃᓇᓱᐊᖅᖢᑕ ᑐᓴᐅᒪᖃᑎᒌᑦᑎᐊᓐᓂᒻᒥᒃ ᐊᑯᓐᓂᐊᒍᑦ ᓄᓇᓖᑦ ᐱᓕᕆᔭᑦᑎᓐᓄᓪᓗ. ᑕᐃᒪᐃᓂᓕᒫᖅ, ᑲᑎᒪᔪᑦ 
ᓂᐱᓕᐅᖅᓯᒪᕗᑦ ᐸᓐᓇᐃᔾᔪᑎᒋᓪᓗᑎᒍ ᐱᓕᕆᐊᔅᓴᐅᔪᓂᒃ ᐅᓂᒃᑳᕆᓂᐊᖅᑕᑦᑎᓐᓂᓪᓗ ᐊᓯᖏᓂᓪᓗ ᐱᓕᕆᔨᓂᒃ 
ᐅᖃᖃᑎᖃᓐᓂᒃᑯᑦ.  

ᑐᕌᖓᔭᖃᓪᓚᕆᑦᑐᓂᒃ ᐱᓕᕆᐊᖃᖅᓯᒪᕗᒍᑦ ᑲᑎᖅᓱᐃᓇᓱᒃᖢᑕ, ᓂᐱᓕᐅᕆᔭᖃᖅᖢᑕ ᐅᐃᒍᓯᓇᓱᒃᖢᑕᓗ ᐃᓄᐃᑦ ᖃᐅᔨᒪᔭᖏᓂᒃ 
ᓴᓇᔭᐅᔪᒪᔫᑉ ᓴᓇᓯᒪᓂᖏᓄᑦ ᐊᖅᑭᔅᓱᖅᐸᓪᓕᐊᔭᑦᑎᓐᓄᑦ. ᐃᓄᐃᑦ ᖃᐅᔨᒪᓂᖏᑦ ᓄᓇᖏᓂᒃ ᐊᖏᔫᕗᖅ 
ᐊᑑᑎᖃᖅᓯᒪᒻᒪᕆᒃᖢᓂᓗ ᓄᓇᒥᒃ ᖃᐅᔨᒪᓂᖏᑦ ᐱᓗᐊᖅᑐᒥᒃ ᐃᓚᔭᐅᑎᓪᓗᒋᑦ ᖃᐅᔨᒪᔨᑕᑦ ᖃᐅᔨᓴᕈᑎᖏᓄᑦ 
ᑐᑭᓯᐅᒪᓂᖏᓄᓪᓗ.  

ᖄᒃᑲᓐᓂᐊᒍᑦ, ᓄᓇᓕᐅᑉ ᐊᖏᖅᓯᒪᓂᖏᑦ ᓂᕈᐊᖅᓯᒪᓂᖏᓪᓗ ᐊᑑᑎᖃᓪᓚᕆᒃᑭᓪᓗᑎᒃ ᓂᕈᐊᕆᓕᖅᑎᓪᓗᑎᒍᑦ 
ᐅᔭᕋᓐᓂᐊᕝᕕᔅᓴᐅᑉ ᐊᑐᕋᔭᖅᑕᖏᑕ ᕿᒥᕐᕈᔭᐅᓂᖏᓐᓄᑦ ᓲᓪᓗ ᕿᓐᖑᐊᑉ ᑕᕿᐊᖓ ᐊᑐᖅᑕᐅᓂᖓ, ᐃᓂᒋᓂᐊᖅᑕᖓ 
ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᔅᓴᖓ, ᐅᒥᐊᔾᔪᐊᑉ ᐊᖅᑯᑎᔅᓴᖓ ᐃᒡᓗᓕᐅᑉ ᐃᑭᖓᓂ ᐃᖅᑲᓇᐃᔭᖅᑎᓪᓗ ᐅᓪᓗᖁᑎᔅᓴᖏᒍᑦ. 

ᑭᖑᓂᐊᒍᑦ ᑐᓐᓂᕆᓚᐅᖅᖢᑎᒍᑦ ᓯᕗᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᕗᑦ, ᐊᒥᓱᓂᒃ ᐱᓕᕆᖃᑎᖃᖅᓯᒪᕗᒍᑦ ᑎᒥᐅᔪᓂᒃ ᒐᕙᒪᓄᑦ 
ᑕᒪᐃᑕ ᒐᕙᒪᑐᖃᒃᑯᑦ ᓄᓇᕘᓪᓗ ᒐᕙᒪᖏᓄᑦ, ᐊᒡᒍᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᐊᓯᖏᓪᓗ ᐃᓚᐅᖃᑕᐅᔪᑦ 
ᑎᒥᖏᓄᑦ ᐃᓚᖃᖅᖢᑎᒃ ᑭᒃᑯᓕᒫᓄᑦ ᑲᑎᒪᑎᑦᑎᓃᑦ, ᑐᓴᐅᒪᔾᔪᑎᓄᑦ ᑲᑎᒪᑎᑦᑎᓃᑦ ᑎᑎᖅᑲᑎᒍᓪᓗ ᑐᓐᓂᕆᔭᑦ 
ᓴᓇᔭᐅᔪᒪᔪᒨᖓᔪᑦ. ᑕᒪᒃᑯᓅᓇ ᐱᓕᕆᓂᑦᑎᒍᑦ ᐅᔭᕋᓐᓂᐊᕝᕕᓕᐅᕈᒪᔭᕗᑦ ᑐᓴᐅᒪᔭᔅᓴᐅᓂᖅᓴᐅᓕᖅᑐᖅ ᑕᒪᒃᑯᐊᓗ 
ᓴᖅᑭᑦᑐᓐᓇᖅᑐᑦ ᐊᑦᑐᐃᓃᑦ ᑐᑭᓯᐅᒪᔭᐅᓂᖅᓴᐅᓕᖅᖢᑎᒃ ᐅᖃᐅᓯᕆᔭᐅᔪᓪᓗ ᐃᓚᐅᖅᓯᒪᓕᖅᖢᑎᒃ ᓴᓇᔭᐅᒪᓂᔅᓴᖓᓄᑦ. ᑖᒃᑯᐊ 
ᐃᓗᓕᕆᔭᖏᑦ ᑭᖑᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᑦᑕ ᑕᕐᕇᓯᒪᔪᑦ ᐅᖃᐅᓯᐅᔪᓄᑦ ᐃᓄᓐᓄᑦ ᑎᒥᓄᓪᓗ ᕿᒥᕐᕈᐃᔪᓪᓗ ᓴᖅᑭᑕᖏ 
ᓴᓇᔭᐅᒪᓂᔅᓴᖓᑕ ᑎᑎᕋᐅᔭᖅᓯᒪᓂᐊ ᓅᑦᑐᓐᓇᖅᓯᓪᓗᓂ ᑭᖑᓪᓕᒻᒧᑦ ᐱᓕᕆᓂᐅᔪᒧᑦ.  

SECTION 3.0 - ᓴᓇᔭᐅᔪᒪᔫᑉ ᓇᒦᓐᓂᕆᔭᖓ  

3.1 ᓄᓇᐅᑉ ᐃᓕᖅᑯᓯᕆᔭᖓ 

ᓄᓇᐅᑉ ᑕᑯᔅᓴᕈᖅᓯᒪᓂᖓ ᓴᕕᕋᔭᔅᓴᖃᓐᓂᖏᑕᓗ ᓄᓇᖏᑦ ᓄᓘᔮᑉ ᐊᕙᑎᖏᒍᑦ ᐊᑦᑐᐊᔪᑦ ᐅᐊᑦᑎᐊᕈ ᓯᒻᒥᖃᖃᑦᑕᓐᓂᕕᓂᐊ 
ᐅᓪᓗᒥᒧᑦ ᓯᒻᒥᖃᓐᓂᕆᔭᖓᓄᓪᓗ ᕿᑭᖅᑖᓘᑉ ᐅᐊᖕᓇᖓ. ᓄᓇᐅᑉ ᐅᔭᕋᖏᑦ ᐃᓕᖅᑯᓯᖃᒐᔪᑦᑐᑦ ᐃᖅᑲᒻᒥᐅᑕᕕᓂᐅᓂᖏᓂᒃ 
ᓯᒻᒥᐅᑉ ᐊᓂᐊᔭᖏᑦ ᑰᖏᑕᓗ. ᕿᑭᖅᑖᓘᑉ ᐅᐊᖕᓇᖓᑕ ᐅᔭᕋᖏᑦ ᐃᓚᖃᖅᑐᑦ ᓄᓘᔮᑉ ᓄᓇᖏᓐᓂᒃ ᐊᓂᐊᓂᑯᑦ ᓄᓇᐅᑉ 
ᖄᕈᑎᓂᕕᓂᐊᑕ ᐅᔭᕋᕈᓐᓂᕕᓂᐊᓂᒃ ᖃᓪᓗᓈᑎᑐᑦ ᑕᐃᒍᖅᑕᖅ ᑲᒥᑎᐅᑉ ᑎᕆᔅᓯᐅᑎᖓ, ᐅᔭᕋᖏᑦ ᐊᔾᔨᒌᓐᖏᑦᑐᑦ ᐃᓚᖏᑦ 
ᑲᑕᓐᓂᑯᑦ ᕿᖅᓱᖅᑲᑦ ᐊᒻᒪᓗ ᓄᓇᒦᓐᖔᓐᓂᑯᑦ ᐊᐅᒪᓪᓗᑎᒃ. ᐊᑯᓐᓂᖅᓱᖅᑐᓂᒃ ᖃᐃᖅᓱᖃᖅᐸᒃᖢᑎᒃ ᐅᔭᕋᑐᐃᓐᓇᓂᒃ 

ᕿᖅᓱᖃᓐᓂᑯᓂᓪᓗ. ᑕᒪᒃᑯᐊ ᖃᖅᑲᖏᑦ ᑲᓇᓐᓇᖓᓃᑦᑐᑦ ᐃᑦᑕᓐᓂᑦᑑᕗᑦ 540 ᒥᓕᐊᓐ ᐊᕐᕌᒍᓄᑦ ᓇᐸᓇᓱᒋᔭᐅᔪᑦ, ᑕᒪᒃᑯᐊ 
ᓇᑎᓐᓇᐅᓂᖏᑦ ᐱᖓᓐᓇᖓᒍᑦ ᐃᒻᒪᖄ 240-540 ᒥᓕᐊᓐ ᐊᕐᕌᒍᓄᑦ ᓴᖅᑭᔮᕋᓱᒋᓪᓗᓂᒋᑦ.  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐃᓂᓪᓚᖓᔪᖅ ᐅᑭᐅᖅᑕᖅᑑᑉ ᐊᒡᒍᖅᓯᒪᓂᐊᒍᑦ. ᓯᓚᖓ ᐸᓂᐅᔭᖅᑐᖅ ᒪᖁᒐᔪᓗᐊᕋᓂ ᓄᓇᖏᑕᓗ 
ᖁᐊᖑᐃᓐᓇᓐᓂᖓ ᑲᔪᓰᓐᓇᖅᓯᒪᓪᓗᓂ ᑎᑭᐅᒪᔪᖅ ᐊᒻᒧᑦ 500 ᒦᑕᒥᒃ, ᐊᐅᒃᐸᓐᓂᖓᑕ ᖄᐹᖓ 2 ᒦᑕᓪᓗᐊᖅ 
ᐱᕈᖅᑐᖃᐅᓐᓂᐅᓪᓗᓂ. ᓯᓚᐅᑉ ᓂᒡᓚᓱᒐᔪᓐᓂᖓ ᕿᑭᖅᑖᓘᑉ ᐅᐊᖕᓇᖓᓂ, ᑲᑎᖃᓯᐅᑎᓪᓗᒍ ᓄᓇᐅᑉ ᖁᐊᖑᐃᓐᓇᓐᓂᖓ, 
ᑕᑯᔅᓴᕈᐃᓲᖅ ᓄᓇ ᒪᓐᖑᑦᑎᓪᓗᒍ ᑰᑲᐃᓐᓇᓐᓂᒻᒥᒃ ᔫᓂᒥᒃ ᓯᑎᐱᕆᒧᑦ. ᑕᒪᒻᒥᒃ ᑰᑦ ᑯᕈᖏᓪᓗ, ᐊᖏᓛᓪᓚᕇᑦ ᐃᓚᐅᓇᑎᒃ, ᖁᐊᓲᑦ 
ᐃᒪᖃᕈᓐᓃᖅᖢᑎᒃ ᐅᑭᐅᓪᓚᕆᒃᑯᑦ. ᐅᖅᑰᓯᒐᔪᖏᓐᓂᖓ ᒪᓕᒃᖢᒍ ᐃᔾᔪᖓᑕᓗ ᐸᓂᖅᓴᕋᐃᓐᓂᖓᓄᑦ, ᐱᕈᖅᑐᖏᑦ 
ᐊᖏᓗᐊᓐᖏᓚᑦ ᓄᓇᐅᓪᓗ ᐃᒪᖅᓱᖏᑦ ᐊᖏᔫᓪᓗᑎᒃ. ᑕᒪᓐᓇ ᓄᓇᖓ ᐊᕙᑖᓂᑦ ᐊᒥᓲᔪᓄᑦ ᑕᓯᓐᓄᑦ ᑰᓐᓄᑦ ᑰᕈᓄᓪᓗ 
ᓴᖅᑭᔮᖅᑎᑦᑎᕗᖅ.  

ᓄᓇᖓ ᐅᑭᐅᖓᒍᑦ ᑕᐅᕕᔾᔪᐊᖅᑎᓪᓗᒍ ᐅᓪᓗᓕᒫᐸᓗᒃ ᑖᓲᖅ ᑎᑭᐅᒪᑲᓴᒃᖢᓂ 24-ᓄᑦ ᐃᑲᕐᕋᓄᑦ ᓄᕕᐱᕆᒥᑦ ᔮᓐᓄᐊᕆᒧᑦ 
ᒪᕐᕉᓐᓄᑦ ᐃᑲᕐᕋᓪᓗᐊᓄᑦ ᑖᓐᖏᑲᐃᓐᓴᖅᖢᓂ. ᐅᑭᐅᓪᓚᕆᒃᑯᑦ ᓇᐹᖅᑐᖃᖏᓐᓂᑯᐊᓄᑦ ᓄᓇᖓ ᐊᐳᑖᓗ ᐸᓐᓇᑰᓂᖅᓴᐅᓂᖓᓄᑦ 
ᐱᖅᓯᒐᔪᑦᑐᖅ, ᐃᓚᖓ ᑕᑯᔅᓴᐅᓐᖏᑦᑎᐊᓲᖑᓪᓗᓂ. ᐊᐃᑉᐸᖔᖓᒍᑦ ᒪᐃᒥᑦ ᐋᒡᒐᓯᒧᑦ ᖃᐅᒪᐃᓐᓇᖅᐸᒃᖢᓂ ᖁᐊᖃᑦᑕᕈᓐᓃᖅᖢᓂ 
ᓯᓚᖓ ᔪᓂᒥᑦ ᐊᒡᒐᓯᐅᑉ ᓄᓐᖑᐊᓄᑦ. ᑕᖅᑭᖏᑦ ᔪᓚᐃ ᐊᒡᒐᓯᐅᓪᓗ ᒪᖁᒐᔪᓛᖑᓪᓗᑎᒃ. ᓯᑎᐱᕆᒥᑦ ᓄᕕᐱᕆᒧᑦ, ᖃᐅᒪᓂᖓ 
ᓂᒡᓚᓱᓐᓂᖓᓗ ᐊᖅᐸᓯᓕᖅᐸᓪᓕᐊᓪᓗᓂ, ᐅᒃᑐᐱᕆᐅᑉ ᕿᑎᖅᐸᓯᐊᒍᑦ ᖁᐊᖅᐸᓪᓕᐊᖏᓐᓇᓕᖅᖢᓂ. ᑕᒪᓐᓇ ᐊᐱᒋᐊᓐᓂᖓ 
ᑕᒪᑐᒪᓂ ᓴᖅᑭᒐᔪᒃᖢᓂ ᑕᖅᑭᖓᓐᓂᒃ.  

ᓯᓚᐅᑉ ᐱᐅᓂᖓ ᓈᒻᒪᑦᑎᐊᖅᑐᑦ ᓂᐱᑭᑦᑑᓪᓗᓂᓗ ᐅᔭᕋᓐᓂᐊᕝᕕᔅᓴᐅᑉ ᓄᓇᖓ ᐊᔾᔨᑐᐃᓐᓇᖓ ᐃᓄᑭᑦᑑᑉ ᓄᓇᖏᑎᑐᑦ. ᑕᒪᒃᑯᐊ 
ᐃᒪᖏᑦ ᑰᖏᓪᓗ ᓄᓘᔮᑉ ᐊᕙᑖᓂ ᓇᓗᓇᐃᓯᕗᑦ ᐃᒪᖓ ᐃᓚᖃᓐᓂᖓᓐᓂᒃ ᐊᒃᓯᔭᓐᒥᒃ, ᐊᓘᒥᓇᒥᒃ ᓴᕕᕋᔭᔅᓴᒥᓪᓗ. ᖄᒃᑲᓐᓂᐊᒍᑦ, 
ᐊᖏᔪᓂᒃ ᓄᖑᓴᖅᓯᒪᔪᑦ ᓄᓇᕕᓃᑦ ᐃᓱᖅᑎᑦᑎᐸᓗᒃᖢᑎᒃ ᐃᒪᖓᓐᓂᒃ. ᑕᒪᒃᑯᐊ ᐃᓚᖏᑦ ᖃᐅᔨᓴᖅᑕᑦᑕ ᐃᒥᖏᑦ ᐃᓚᖃᖅᖢᑎᒃ 
ᒪᒪᖏᔾᔪᑎᐊᓂᒃ, ᐊᒻᒪᑦᑕᐅᖅ ᐅᖁᒪᐃᑦᑐᑦ ᓴᕕᕋᔭᑦ ᓲᓪᓗ ᑳᑦᒥᐊᒻ ᒨᑯᕆᓗ ᐱᑕᖃᓐᓂᖓᓐᓂᒃ ᐃᓚᖓᒍᑦ ᖁᕙᓯᓐᓂᖅᓴᐃᑦ 
ᑲᓇᑕᐅᑉ ᖃᓂᒪᖃᑦᑕᐃᓕᒪᔪᓕᕆᔨᖏᑕ ᓇᓗᓇᐃᖅᓯᒪᔭᖏᓐᓂᒃ.  

3.2 ᐆᒪᔪᑦ ᖃᓄᐃᑦᑑᓂᕆᔭᖏᑦ 

ᐱᕈᖅᑐᖏᑦ ᐅᓄᓗᐊᕌᓗᓐᖏᓚᑦ ᑕᑉᐸᐅᓇ ᐅᔭᕋᓐᓂᐊᕝᕕᒋᔪᒪᔭᑦᑕ ᓄᓇᖁᑎᖏᒍᑦ ᐊᔾᔨᖃᑐᐃᓐᓇᖅᖢᑎᓪᓗ ᑕᒪᒃᑯᓂᖓ 
ᐱᕈᖅᑐᓂᒃ ᑕᑯᔅᓴᐅᓲᖑᔪᓂᒃ ᐅᑭᐅᖅᑕᖅᑑᑉ ᓄᓇᖁᑎᖏᓐᓂᒃ. ᓄᓇᖁᑎᖏᓐᓂᒃ ᑲᓇᑕᒥ ᓇᓗᓇᐃᖅᑕᐅᓯᒪᔪᓂᒃ “ᓄᖑᓕᖅᑐᑦ” 
ᓇᓂᓯᔪᖃᓚᐅᓐᖏᓚᖅ ᐊᕝᕕᐊᕈᑎᐅᒐᔭᖅᑐᒥᒃ. 

ᓄᓇᒥᐅᑕᑦ ᐆᒪᔪᑦ ᒥᖅᑯᓖᑦ ᓄᓇᖏᓂᑦ ᐃᓚᖃᖅᑐᑦ ᑐᑦᑐᖏᑕ ᕿᑭᖅᑖᓘᑉ ᐅᐊᓐᓇᖓᑕ, ᐊᒪᕈᑦ, ᑎᕆᒐᓂᐊᑦ ᑲᔪᖅᑐᓪᓗ, 
ᑎᕆᐊᑦ, ᐅᑲᓖᑦ ᐊᕕᓐᖓᐃᓪᓗ. ᑕᕆᐅᑉ ᐳᐃᔨᖏᑦ ᐅᓄᓐᓂᖅᓴᒻᒪᕇᑦ ᑕᕆᐅᖓᒍᑦ, ᐃᓚᖃᖅᖢᑎᒃ ᓇᓄᓐᓂᒃ, ᑐᒑᓖᑦ ᕿᓚᓗᒐᑦ, 
ᖃᐅᓪᓗᖅᑖᑦ, ᐊᕝᕖᑦ, ᐊᔾᔨᒌᖏᑦᑐᑦ ᓇᑦᑏᑦ, ᐊᐃᕖᓪᓗ. ᐋᓪᓗᖃᓚᐅᓲᖅ ᐊᒻᒪᓗ ᐊᓯᖏᓐᓂᒃ ᐊᕝᕕᓂᒃ ᓲᓪᓗ ᑎᑳᒡᒍᑦ.  

ᕿᑭᖅᑖᓘᑉ ᐅᐊᖕᓇᖏᑕ ᑐᒃᑐᖏᑦ ᒪᓕᒃᑲᒥᒃ ᐊᕐᕌᒍᓄᑦ ᑲᐃᕙᑕᒥᓂᒃ ᐅᓪᓗᒥᐅᔪᖅ ᕿᒪᕉᑎᓯᒪᓂᖅᓴᐃᑦ ᓄᓇᖏᓐᓂᒃ ᐅᓄᓐᓂᖏᑦ 
ᒪᓕᒃᖢᑎᒃ ᑲᐃᕙᑕᖏᓄᑦ ᓄᓇᖏᓐᓂᒃ ᐃᓗᐊᒍᑦ 60- 70-ᐊᕐᕌᒍᓄᑦ ᐅᑎᖅᑕᖅᖢᑎᒃ. ᑭᖑᓪᓕᖅᐹᖅ ᑐᒃᑐᖃᓪᓚᕆᓐᓂᕕᓂᖓ 
ᐊᕐᕌᒍᖏᒍᑦ 1980 – 2000-ᒧᑦ, ᕿᒪᕉᑎᓯᒪᓂᑰᓪᓗᑎᒃ ᓄᓇᖏᓐᓂᒃ ᑕᐃᔅᓱᒪᓂ 1940 ᐊᕐᕌᒍᖁᑎᖏᓐᓂᒃ. ᓂᕆᐅᒋᔭᐅᕗᑦ 
ᒪᓕᒃᖢᒋᑦ ᐊᑐᖅᓯᒪᓂᑯᖏᑦ ᑐᒃᑐᐃᑦ ᐊᕐᕌᒍᒐᓴᓄᑦ ᐅᑎᔾᔮᕋᓱᒋᔭᐅᓐᖏᑦᑐᑦ ᓄᓘᔮᓐᓄᑦ. ᑭᓯᐊᓂᓕ, ᑕᑯᔅᓴᕈᖅᓯᒪᔪᑦ ᓇᓗᓇᐃᕈᑎᑦ 
ᓄᓇᓕᒫᖏᒍᑦ ᑐᑦᑐᖃᓲᖑᓂᖓᓂᒃ ᓇᒥᑐᐃᓐᓇᖅ. ᐃᓚᖏᑦ ᑐᒃᑐᖏᑦ ᓅᑦᑕᕋᓗᐊᖅᖢᑎᒃ ᐊᐅᔭᒃᑯᑦ ᐅᑭᐅᒃᑯᓪᓗ, ᕿᑭᖅᑖᓘᑉ 
ᑐᒃᑐᖏᑦ ᐅᐊᖕᓇᖓᓂ ᓅᑦᑕᖅᑎᐅᓐᖏᑦᑐᑦ ᐊᑐᖅᑕᒥᑕ ᓄᓇᖏᓐᓂᒃ ᓇᓂᔭᔅᓴᐅᓲᖑᓪᓗᑎᒃ ᐊᑐᖅᑕᐅᔪᒪᔪᑦ ᓄᓇᖏᒍᑦ ᑖᔅᓱᒪᐅᑉ 
ᐅᔭᕋᓐᓂᐊᕝᕕᐅᔪᒪᔫᑉ ᓄᓇᖏᒍᑦ.  

http://www.baffinland.com/

ᑎᑭᑦᑕᖅᑐᑦ ᑎᖕᒥᐊᑦ ᑕᑯᔭᐅᑦᑕᖅᑐᑦ ᓄᓘᔮᑉ ᓄᓇᖏᓐᓂᒃ ᐃᓚᖃᖅᑐᑦ ᑲᖑᓐᓂᒃ, ᒥᑎᓐᓂᒃ, ᖃᖅᓴᐅᓂᒃ, ᐊᒻᒪᓗ ᑲᔾᔨᖅᑑᑦ. 
ᓂᕿᑐᖅᑏᑦ ᑎᖕᒥᐊᑦ ᐃᓚᖃᖅᑐᑦ ᑳᔫᓂᒃ, ᑭᒡᒐᕕᐊᔾᔪᑦ, ᖃᐅᓪᓗᖅᑕᑦ ᑭᒡᒐᕖᑦ, ᐅᒃᐱᔾᔪᐊᓪᓗ. ᐅᓄᓗᐊᕋᑎᒃ ᓴᖅᑭᔮᖏᓐᓇᖅᑐᑦ 
ᖁᐸᓄᐊᑦ ᐊᒻᒪᓗ ᓯᒡᔭᕆᐊᑦ ᐅᔾᔨᕆᔭᐅᕙᒃᑭᓪᓗᑎᒃ. ᑕᒪᑐᒨᓇ ᐃᒪᖏᒍᑦ ᖃᐅᔨᓴᖅᑕᐅᒐᒥᒃ ᑎᖕᒥᐊᖏᑦ ᑕᕆᐅᒻᒥᐅᑕᑦ ᐊᒥᓲᕗᑦ 
ᐃᓚᖃᖅᖢᑎᒃ ᐊᒃᐸᓂᒃ ᐊᔾᔨᒌᖏᑦᑐᓂᓪᓗ ᓇᐅᔭᐃᑦ ᑎᖕᒥᐊᖁᑎᖏᓐᓂᒃ.  

ᒪᕐᕈᓪᓗᐊᑖᒃ ᐃᖃᓗᖁᑎᖏᑦ ᐃᒥᖏᒍᑦ ᓄᓇᐅᑉ: ᐃᖃᓗᑦ ᐃᖃᓗᒐᕋᓛᓪᓗ ᐃᓄᒃᑎᑐᑦ ᓄᑎᓪᓗᐊᔾᔪᐃᑦ. ᑕᒪᒃᑯᐊ ᑕᓰᑦ ᖃᓂᒋᔮᒍᑦ 
ᓄᓘᔮᑉ ᓄᓇᖏᑕ ᐃᖃᓗᖃᐅᖅᑐᑦ ᑎᓱᔪᐃᑦᑐᓂᒃ, ᑭᓯᐊᓂ ᐃᓚᖏᑦ ᑕᓰᑦ ᐃᖃᓗᖃᐅᖅᑐᑦ ᐅᑎᖅᑕᕋᖅᑐᓂᒃ ᐱᓗᐊᖅᑐᒥᒃ 
ᐃᒃᐱᑭᑦᑐᔾᔪᐊᑉ ᓄᓇᖏᓐᓂᒃ ᐊᒻᒪᑦᑕᐅᖅ ᑕᓯᑯᑖᑉ ᐃᖃᓗᖏᑕ ᖃᓂᔅᓴᖅᑐᑦ ᓄᓇᓯᐅᑎᑯᑖᑉ ᐊᖅᑯᑎᔅᓵᓄᑦ. ᑕᒪᒃᑯᐊ ᑕᕆᐅᑉ 
ᐃᖃᓗᖏᑦ ᐊᔾᔨᒌᓐᖏᑦᑐᑦ ᖃᐅᔨᔭᐅᓯᒪᔪᑦ ᐃᖃᓗᐃᑦ, ᑲᓇᔪᑦ, ᐃᖅᑲᒻᒥᐅᑕᓪᓗ ᐃᖃᓗᖏᑦ ᐃᒃᐱᑭᑦᑐᔾᔪᐊᒥᑦ, ᐊᒻᒪᓗ ᐃᖃᓗᐃᑦ, 
ᑲᓇᔪᑦ, ᐆᒐᓪᓗ ᕿᓐᖑᐊᑉ ᑕᕆᐅᖁᑎᖏᓐᓂᒃ.  

3.3 ᐃᓅᖃᑎᒌᑦ-ᑮᓇᐅᔭᓕᐅᕈᑎᑦ ᐃᓕᖅᑯᓯᖏᑦ  

ᕿᑭᖅᑖᓘᑉ ᐊᒡᒍᖅᓯᒪᓂᐊ ᓄᓇᕘᒥᑦ ᐊᖏᔪᒥᒃ ᑕᑯᔅᓴᐅᑦᑎᐊᖅᑐᒥᓪᓗ ᐃᑦᑕᓐᓂᓴᕕᓂᓐᓂᒃ ᓱᓇᒃᑯᑖᖃᖅᐳᖅ ᐃᓚᖏᑦ ᐃᒻᒪᑐᖄᓗᒃ 
ᐊᑐᖅᑕᐅᓂᑯᑦ. ᐅᓄᖅᑑᕗᑦ ᐃᑦᑕᓐᓂᓴᖃᕝᕖᑦ ᑕᒪᐃᓐᓂᒃ ᒥᑭᑦᑐᑦ ᐊᖏᔫᔪᓪᓗ, ᐱᓗᐊᖅᑐᒥᒃ ᓄᓇᖏᑕ ᐊᕙᑖᒍᑦ ᕿᓐᖑᐊᑉ ᐊᒻᒪᓗ 
ᐃᒃᐱᑭᑦᑐᔾᔪᐊᖅ ᑐᓚᑦᑕᕝᕕᔅᓴᖏᑕ ᓄᓇᖏᒍᑦ ᑭᓯᐊᓂᑦᑕᐅᖅ ᐃᓚᖏᑕ ᓄᓇᓯᐅᑎᑯᑖᑉ ᐊᖅᑯᑎᔅᓴᖏᒍᑦ ᐱᑕᖃᐅᕆᓪᓗᑎᒃ 
ᐃᓄᓐᓄᑦ ᐊᑐᖅᑕᐅᓂᑰᔪᑦ.  

ᑖᒃᑯᐊ ᑕᓪᓕᒪᑦ ᓄᓇᓖᑦ ᕿᑭᖅᑖᓘᑉ ᐅᐊᖕᓇᖓᓂᑦ ᖃᓂᔅᓴᓛᖑᔪᑦ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᒧᑦ, ᑎᑎᖅᓯᒪᓪᓗᑎᒃ ᒪᓕᒃᖢᒍ 
ᖃᓪᓗᓈᑦ ᑕᐃᒎᓯᖏᑦ, ᐃᓚᖃᖅᑐᑦ ᐃᒃᐱᐊᔾᔪᒻᒥᑦ (280 km), ᑲᖏᖅᑐᒑᐱᒃ (415 km), ᓴᓂᕋᔭᒃ (192 km), ᐃᒡᓗᓕᒃ (155 
km), ᒥᑦᑎᒪᑕᓕᓪᓗ (160 km). ᐊᑐᓂᑦ ᓄᓇᓖᑦ ᐅᖓᓯᑦᑐᒃᑯᑦ ᐃᓅᖃᑎᒌᒥᒍᑦ, ᑮᓇᐅᔭᓕᐅᕈᑎᒥᒍᑦ ᐊᕙᑎᖓᓄᓪᓗ ᐊᑦᑐᐊᓂᓖᑦ 
ᓄᓘᔮᑉ ᓄᓇᖁᑎᒋᔭᖏᓐᓄᑦ. ᐊᒥᓲᔪᓄᑦ ᓄᓇᓕᓐᓂᑦ ᐃᒡᓗᖃᑎᒌᖑᔪᓄᑦ, ᓂᕿᑐᖃᒥᓂᒃ ᐊᖑᓇᓱᓐᓂᖏᑦ ᓱᓕ ᐅᓪᓗᒥᒧᑦ 
ᐊᑐᖅᑕᖅ ᐃᑲᔫᑎᓪᓗᑎᓪᓗ ᐃᓅᓯᖏᓐᓄᑦ, ᑎᒥᖓᒍᑦ ᐃᓅᖃᑎᖃᐅᓯᖏᒍᓪᓗ. ᑕᒪᐃᓐᓂᒃ ᓄᓇᓕᐅᔪᓂᒃ, ᑐᒃᑐᑦ, ᓇᑦᑏᑦ 
ᐃᖃᓗᐃᓪᓗ ᓂᕿᓪᓗᐊᑕᕆᔭᐅᕗᑦ. ᖄᒃᑲᓐᓂᐊᒍᑦ, ᐊᐃᕖᑦ ᓂᑭᓪᓗᐊᑕᕆᔭᐅᕗᑦ ᓴᓂᕋᔭᒻᒥᑦ ᐃᒡᓗᓕᒻᒥᓪᓗ, ᑐᒑᓖᑦ ᕿᓚᓗᒐᑦ 
ᓂᕿᓪᓗᐊᑕᕆᔭᐅᓪᓗᑎᒃ ᐃᑉᐱᐊᔾᔪᒻᒥᐅᓄᑦ, ᒥᑦᑎᒪᑕᓕᒻᒥᐅᓄᓪᓗ, ᐃᓚᖓᒍᓪᓗᑦᑕᐅᖅ, ᑲᖏᖅᑐᒑᐱᒻᒥᑦ.  

ᑖᓐᓇ ᓄᓇᒧᑦ-ᑐᓐᖓᔪᖅ ᑮᓇᐅᔭᓕᐅᕈᓯᖅ ᐊᖏᓛᖑᖃᑕᐅᔪᖅ ᐃᓅᓯᖃᐅᑎᒋᔭᐅᔪᓂᒃ ᐊᓐᓇᐅᒪᔾᔪᑎᔅᓴᖏᓄᑦ ᐃᓄᖏᑕ 
ᕿᑭᖅᑖᓘᑉ ᐅᐊᖕᓴᖓᓂ. ᐊᖑᓇᓱᓐᓂᖅ ᓄᓇᖓᓂᒃ ᑕᕆᐅᖓᓂᓪᓗ ᑕᐅᑐᓐᖑᐊᖅᑕᒃᑯᑦ ᐃᓱᒪᒋᔭᐅᓯᒪᕗᖅ ᐃᒻᒪᖄ ᓂᕿᓂᒃ 
ᐊᑭᖃᓪᓗᐊᕋᔭᓐᖑᐊᖅᑐᑦ ᐊᑯᓐᓂᐊᒍᑦ $12 ᐊᒻᒪᓗ $20 ᒥᓕᐊᓐ ᑖᓚᓂᒃ ᐅᐊᖕᓇᐃᓐᓇᖓᓄᑦ. ᑕᒪᓐᓇ ᐱᓕᕆᐊᖑᔪᓄᑦ 
ᐊᑦᑎᒋᓂᓪᓗᐊᖓ ᐃᓱᒪᒋᔭᐅᓯᒪᓪᓗᓂ ᐊᑕᐅᑦᑎᒧᑦ ᐃᖅᑲᓇᐃᔭᖅᑎᑕᐅᒍᑎᒃ 350-ᓗᐊᓂᒃ ᐃᖅᑲᓇᐃᔮᓪᓚᕆᓂᒃ ᐅᓪᓗᓕᒫᒧᑦ 
ᐊᖑᓇᓱᑉᐸᑦᑐᑦ ᐱᓕᕆᔭᖏᓄᑦ.   

ᖄᒃᑲᓐᓂᐊᒍᑦ, ᐃᓄᖏᑦ ᐊᒡᒍᖅᓯᒪᓂᐊᑕ ᑮᓇᐅᔭᓕᐅᖃᓯᐅᑎᓲᑦ ᓂᐅᕐᕈᑎᖃᖅᖢᑎᒃ ᓴᓇᐅᒐᒥᓂᒃ ᒥᖅᓱᖅᑕᒥᓂᓪᓗ, ᐃᖅᑲᓇᐃᔮᒃᑯᑦ, 
ᐊᔾᔨᒌᖏᑦᑐᒃᑯᓪᓗ ᒐᕙᒪᒃᑯᓐᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᔪᖅᓴᖅᑐᓕᕆᔾᔪᑏᑦ. ᑕᒪᒃᑯᐊ ᐃᒻᒥᒃᑯᑦ ᑮᓇᐅᔭᓕᐊᖏᑦ ᐃᓄᖏᑕ ᑕᓪᓕᒪᑦ 
ᓄᓇᓖᑦ ᑎᑭᐅᒪᐸᓗᖃᑦᑕᖅᑐᖅ $83 ᒥᓕᐊᓐ ᑖᓚᒧᑦ ᐊᕐᕌᒍᑕᒫᖅ.  

ᐃᓄᖏᑦ ᕿᑭᖅᑖᓘᑉ ᐅᐊᖕᓇᖓᓂᑦ ᐊᖏᔪᒻᒪᕆᒻᒥᒃ ᐃᓅᓯᒥᒍᑦ ᐃᓕᖅᑯᓯᒥᒍᓪᓗ ᐊᓯᓪᔨᓪᓚᕆᒃᓯᒪᔪᖅ ᖁᓕᐅᑦᑕᖅᑐᑦ ᐊᕐᕌᒍᐃᑦ 
ᑕᑯᓪᓗᒋᑦ. ᐱᓗᐊᖅᑐᒥᓪᓗ, ᐱᒋᐊᖅᑎᑕᐅᓂᑯᑦ ᓲᓪᓗ ᐃᓕᓐᓂᐊᕆᐊᖅᑎᑕᐅᓂᕕᓂᖏᑦ ᓱᕈᓯᑦ, ᐊᑦᑐᐃᓯᒪᒻᒪᑕ ᐃᓚᒌᑦ 
ᐃᓚᒌᑦᑎᐊᕈᓯᖏᓐᓂᒃ ᑕᒪᓐᓇᓗ ᐱᖃᓯᐅᑎᓪᓗᓂᐅᒃ, ᐃᓅᖃᑎᒌᑦᑎᐊᖅᑐᑦ ᑲᑎᓐᖓᑦᑎᐊᓐᓂᖓ.  ᐃᓐᓇᑐᖃᐃᑦ ᐃᓚᐅᕙᓪᓕᐊᕗᑦ 
ᓄᓇᓕᐅᑉ ᐊᐅᓚᓂᖏᒍᑦ ᐊᔭᐅᕆᓂᒻᒥᓪᓗ ᐃᓄᓪᓚᕇᑦ ᐃᓕᖅᑯᓯᕕᓂᖏᓐᓂᒃ ᐃᓕᓴᐃᕙᓪᓕᐊᓕᖅᖢᑎᒃ ᒪᒃᑯᓐᓂᖅᓴᐅᔪᓂᒃ. 
ᐊᑕᐅᑦᑎᒃᑯᑦᑕᐅᖅ, ᒪᑯᓐᓂᖅᓴᐃᑦ ᐃᓄᐃᑦ ᓵᓐᓂᖅᓴᐅᕙᓪᓕᐊᓪᓗᑎᒃ ᖃᓪᓗᓈᑦ ᐱᖁᑎᖏᓄᑦ ᐃᓅᓯᖏᓄᓪᓗ ᑮᓇᐅᔭᓕᐅᖅᑎᓄᑦ 

http://www.baffinland.com/

ᓂᕆᐅᒋᔭᖃᓕᖅᖢᑎᒃ ᐊᒃᖢᐃᑦᑑᓂᒻᒥᒃ. ᓄᓇᓖᑦ ᑖᒃᑯᐊ ᓱᒃᑲᔪᒻᒪᕆᒻᒥᒃ ᐱᕈᖅᓯᒪᕗᑦ ᐊᕐᕌᒍᑦ ᐊᕙᑎᑦ ᑕᑯᓪᓗᒋᑦ. ᐅᓄᓐᓂᖅᓴᑦ 
ᐃᓄᖏᑦ ᒪᒃᑯᑦᑑᔪᑦ ᐃᓚᖏᑦ 70%-ᒧᑦ ᑎᑭᐅᒪᓪᓗᑎᒃ ᓄᑲᖅᖡᑦ 25 ᐊᑖᓃᑦᑐᑦ. ᐃᖅᑲᓇᐃᔮᔅᓴᖃᖏᓐᓂᖅ ᒪᑐᐃᖓᔪᖃᖏᓂᐊᓗ 
ᓴᖅᑮᕙᓪᓕᐊᔪᖅ ᐃᓅᖃᑎᒌᑦ ᐊᔅᓱᕈᖅᑐᒦᑉᐸᓪᓕᐊᓕᖅᖢᑎᒃ.  

ᓄᓇᓕᓐᓂᒥᐅᖑᔪᑦ ᐃᖅᑲᓇᐃᔮᔅᓴᓂᒃ ᕿᓂᓪᓚᕆᑦᑐᑦ. ᐃᓄᖏᑦ ᐃᖅᑲᓇᐃᔭᕈᒪᔪᑦ, ᑕᒪᓐᓇ ᐃᖅᑲᓇᐃᔮᖓᑦ ᐅᖓᓯᒃᑲᓗᐊᕈᓂ 
ᖃᖓᑕᔭᕆᐊᖃᓪᓗᑎᒃ ᓄᓇᓕᖓᓂᑦ ᐃᓄᖃᓐᖏᑦᑐᒧᑦ. ᑭᓯᐊᓂᓕ, ᐃᖅᑲᓇᐃᔮᔅᓴᑦ ᕿᑭᖅᑖᓘᑉ ᐅᐊᖕᓇᖓᓂ ᐊᒥᓲᓐᖏᓚᑦ. 
ᐃᓄᐃᑦ ᐃᖅᑲᓇᐃᔭᖅᑐᑦ ᕿᑭᖅᑖᓘᑉ ᐅᐊᖕᓇᖓᓂᑦ ᑕᑯᔅᓴᕈᐃᒐᔪᑦᑐᑦ ᐅᓄᓐᓂᖅᓴᑦ ᐃᓄᖏᑦ ᒥᑭᑦᑐᒥᒃ ᑮᓇᐅᔭᓕᐅᖅᖢᑎᒃ, 
ᐃᖅᑲᓇᐃᔮᓪᓚᕆᐅᑉ ᑐᖓᐅᑕᖏᓐᓂᒃ, ᐃᓚᐃᓐᓇᖏᑦ ᐃᓄᐃᑦ ᐃᖅᑲᓇᐃᔮᖃᖅᖢᑎᒃ ᓄᓇᓕᖏᓐᓂᒃ. ᐅᓄᓐᓂᖅᓴᑦ ᐃᖃᓗᓐᓂ 
ᐃᓄᖏᑦ ᐃᖅᑲᓇᐃᔮᖃᓲᑦ ᐊᕐᕌᒍᓕᒫᒧᑦ. ᕿᑭᖅᑖᓘᑉ ᐅᐊᖕᓇᖓᓂᓪᓗ, ᐅᓄᓐᓂᖅᓴᐃᑦ ᐃᖅᑲᓇᐃᔭᖅᑏᑦ ᐊᑯᓂᐅᓐᖏᑦᑐᖅ ᐊᕐᕌᒎᑉ 
ᐃᓗᐊᒍᑦ ᐃᖅᑲᓇᐃᔭᑲᐃᓐᓇᖅᐸᒃᖢᑎᒃ. ᐊᓐᓇᖏᑦ ᕿᑭᖅᑖᓘᑉ ᐅᐊᖕᓇᖓᓂ ᐃᖅᑲᓇᐃᔭᒐᔪᓐᓂᖅᓴᐅᔪᑦ ᐊᖑᑎᓂᒃ. 

ᑭᓯᐊᓂᓕᑦᑕᐅᖅ, ᐊᒥᓱᒐᓚᓐᓂᒃ ᑮᓇᐅᔭᓕᐅᑦᑎᐊᖅᑐᓂᒃ, ᐊᕐᕌᒎᓕᒫᒧᑦ ᐃᖅᑲᓇᐃᔮᔅᓴᖃᖅᑐᖅᑕᓕᒃ ᓄᓇᓕᓐᓂᑦ. ᑭᓯᐊᓂᓕ ᑕᒪᒃᑯᐊ 
ᐅᓄᓐᓂᖅᓴᑦ ᒐᕙᒪᒃᑯ ᐃᖅᑲᓇᐃᔮᔅᓴᖏᑦ ᐅᕝᕙᓘᓐᓃᑦ ᓄᓇᓕᐅᑉ ᒐᕙᒪᖏᓐᓄᑦ ᐃᓕᓐᓂᐊᖅᓯᒪᔭᕆᐊᓕᖏᑦ ᐊᑐᖅᓯᒪᓂᖏᓪᓗ 
ᐊᖅᐸᓯᓗᐊᖃᑦᑕᒻᒪᑕ ᐃᓄᖏᑦ ᐃᖅᑲᓇᐃᔮᔅᓴᓄᑦ ᓂᕈᐊᖅᑕᐅᒐᔪᓐᖏᓚᑦ. ᓄᓇᓕᓐᓂᑦ ᐃᓐᓇᑐᖃᐃᑦ ᐃᓕᓴᖅᓯᐅᒪᔪᑦ ᑕᒪᒃᑯᐊ 
ᐃᓄᖁᑎᖏᑦ ᓄᓇᓕᓐᓂᑦ ᐱᓕᒻᒪᔅᓴᑦᑎᐊᕆᐊᖃᓐᓂᖏᓐᓂᒃ ᐃᖅᑲᓇᐃᔮᖃᕈᒪᓂᐊᕈᑎᒃ.  

ᐊᓐᓇᓄᑦ ᐃᖅᑲᓇᐃᔮᓕᓐᓄᑦ ᐊᒥᓲᓂᖏᑦ ᐅᓄᖅᓯᕙᓪᓕᐊᓂᖅᓴᐅᕗᑦ ᐃᖅᑲᓇᐃᔮᖃᖅᑐᓂᒃ ᐊᖑᑎᓂᒃ. ᑭᓯᐊᓂᓕ, ᐊᓐᓇᐃᑦ 
ᐃᖅᑲᓇᐃᔮᓖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᒐᔭᒃᐳᑦ. ᑭᖑᓂᐊᓂ ᒐᕙᒪᐃᑦ ᐃᖅᑲᓇᐃᔮᔅᓴᖏᑦ ᐊᖏᓕᒋᐊᓗᐊᔾᔮᕋᓱᒋᔭᐅᓐᖏᑦᑐᑦ 
ᑕᒪᓐᓇᓗ ᑕᑯᔅᓴᕈᐃᒐᔭᖅᖢᓂ ᐊᓐᓇᐃᑦ ᐃᖅᑲᓇᐃᔮᔅᓴᓂᒃ ᕿᓂᖅᓴᓕᕈᑎᒃ ᕿᓂᕆᐊᖃᓐᓂᐊᕋᓱᒋᔭᐅᔪᑦ ᐃᖅᑲᓇᐃᔮᓂᒃ ᐊᓐᓇᓄᑦ 
ᐃᖅᑲᓇᐃᔮᒋᔭᐅᒐᔪᓐᖏᑦᑐᓂᒃ.  

ᓇᓚᐅᑦᑖᖅᖢᒍ ᐊᑕᐅᓯᖅ ᐃᖅᑲᓇᐃᔮᖅ ᑕᓪᓕᒪᐅᒍᑎᒃ ᕿᑭᖅᑖᓘᑉ ᐅᐊᖕᓇᖓᓂ ᐃᖃᓗᓐᓂᓗ ᐃᓕᓐᓂᐊᖅᓯᒪᔪᖃᖁᔨᕗᑦ 
ᓯᓚᑦᑐᖅᓴᕝᕕᔾᔪᐊᒥᑦ ᐸᐃᑉᐹᖃᖅᑐᓄᑦ. ¼ ᐊᒻᒪᓘᓐᓃᑦ 1/3 ᐃᖅᑲᓇᐃᔮᑦ ᓯᓚᑦᑐᖅᓴᓴᕝᕕᒻᒧᑦ ᐸᐃᑉᐹᖃᕆᐊᖃᖅᖢᑎᒃ ᐊᓯᖏᓂᓪᓗ 
ᐸᐃᑉᐹᑎᒍᑦ ᐃᓕᓴᕆᐅᒪᔭᐅᔪᒃᑯᑦ ᐱᓕᒪᑦᑎᐊᓪᓗᑎᒃ. ᐊᔾᔨᓪᓗᐊᐸᓗᖏᑦ ᐃᓕᓐᓂᐊᖅᓯᒪᓂᖃᕆᐊᓖᑦ ᒍᕋᐃᑦ 12-ᒥ ᐃᓱᓕᓯᒪᓗᑎᒃ 
ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᖓᓄᑦ ᑐᕌᖓᔪᒥᒃ ᐱᓕᒻᒪᔅᓴᐅᑎᓂᒃ. ᐊᒥᐊᒃᑯᖏᑦ ᐃᖅᑲᓇᐃᔮᖑᔪᓐᓇᖅᖢᑎᒃ ᐱᔪᓐᓇᓐᓂᑭᑦᑐᓄᑦ 
ᐃᓕᓐᓂᐊᖅᓯᒪᑦᑎᐊᓐᖏᑦᑐᓄᑦ ᐃᖅᑲᓇᐃᔮᔅᓴᖓᓄᑦ ᐅᓗᕆᐊᓇᔾᔭᐃᒃᑯᑎᒥᒃ ᐱᓕᒻᒪᑐᐊᕈᑎᒃ. ᓇᓗᓇᓐᖏᓪᓚᕆᑦᑐᖅ ᒪᑐᐃᕈᑎᔪᑦ 
ᐃᖅᑲᓇᐃᔮᓄᑦ ᑭᒡᓕᖃᓪᓚᕆᒻᒪᑕ ᐃᓄᓐᓄᑦ ᐃᓕᓐᓂᐊᖅᓯᒪᑦᑎᐊᓐᖏᑦᑐᓄᑦ ᐱᓕᒻᒪᔅᓴᐅᑎᖃᑦᑎᐊᖏᑦᑐᓄᓪᓗ.  

ᓄᓇᕘᑉ ᒐᕙᒪᒃᑯᖏᑦ ᑐᓐᖓᕕᖃᓪᓚᕆᑦᑐᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᑮᓇᐅᔭᓂᒃ ᐃᒻᒪᖄ 90%-ᖏᓄᑦ ᑮᓇᐅᔭᖁᑎᖏᑕ. 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᑐᓐᖓᕕᒋᔭᐅᓪᓗᑎᒃ ᑮᓇᐅᔭᓕᐅᖅᑎᐅᔪᓂᒃ ᐊᒥᓲᔪᓂᒃ ᓄᓇᕘᑉ ᐱᔅᓇᓯᒋᔭᖏᓐᓂᒃ ᓂᐅᕐᕈᑎᓕᓪᓗ 
ᐱᓕᕆᕝᕕᖏᑦ ᓴᖅᑭᑕᐅᓂᑰᔪᑦ ᐃᑲᔪᐃᓇᓱᐊᖅᖢᑎᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ, ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓂᒃ. 
ᒐᕙᒪᒃᑯᓐᓂᒃ ᐃᖅᑲᓇᐃᔮᑦ ᐊᐅᓚᑦᑎᓂᒻᒧᑦ, ᐃᓕᓐᓂᐊᖅᑐᓕᕆᓂᒃᑯᑦ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑎᒍᓪᓗ ᐃᒻᒪᖄ ᕿᑎᖓᓄᑦ 
ᑮᓇᐅᔭᓕᐅᖅᑕᐅᓲᑉ ᑎᑭᐅᒪᐸᓗᒃᑐᖅ ᓄᓇᕘᑉ ᐃᓗᐊᒍᑦ. ᓴᓇᔨᑦ ᐃᖅᑲᓇᐃᔭᓐᓂᖏᑦ ᐱᕈᖅᐸᓪᓕᐊᖏᓐᓇᖅᖢᑎᒃ ᐱᕙᓪᓕᐊᓂᖓ 
ᒐᕙᒪᖏᑦ ᐱᕈᖅᐸᓪᓕᐊᑎᓪᓗᒋᑦ ᒪᓕᒃᑭᓪᓗᓂ.  

SECTION 4.0 - ᓴᓇᔭᐅᔪᒪᔫᑉ ᐃᓚᒋᔭᐅᖃᑕᐅᓂᖓ ᐊᑦᑐᐃᓂᖏᓪᓗ ᐊᓐᓂᕆᔭᓄᑦ ᐊᕙᑎᒧᑦ ᐃᓅᖃᑎᒌᓄᓪᓗ 

ᑭᒃᑯᓕᒫᓄᑦ ᑐᓴᕋᓱᐊᖅᓯᒪᕗᑦ ᑖᒃᑯᐊ ᓴᕕᕋᔭᔅᓴᓕᕆᔨᒃᑯᑦ ᓇᓗᓇᐃᖅᑕᐅᓇᓱᒃᖢᑎᒃ ᐊᑐᓛᖑᔪᑦ ᐃᓱᒪᒋᔭᕆᐊᓕᖏᑦ ᑕᒪᒃᑯᐊᓗ 
ᐃᓄᖏᓐᓄᑦ ᐃᓱᒫᓗᒋᔭᐅᔪᑦ ᓄᓇᓕᖏᓐᓂᑦ ᓇᒻᒥᓂᖃᖅᑎᐅᔪᓂᓪᓗ ᓄᓇᖓᓂᒃ ᐅᔭᕋᓐᓂᐊᕝᕕᒋᔪᒪᔭᖓᒍᑦ. ᖄᒃᑲᓐᓂᐊᒍᑦ, 
ᐊᖏᔪᒻᓚᕆᓐᓂᒃ ᖃᐅᔨᓴᖅᑎᓄᑦ ᑐᓐᖓᕕᔅᓴᓂᒃ ᖃᐅᔨᓴᖅᑎᑦᑎᓚᐅᕆᕗᒍᑦ ᐅᓪᓗᒥᐅᔪᖅ ᐃᓕᖅᑯᓯᖏᓐᓂᒃ ᑐᓐᖓᕕᓕᐅᖅᖢᑎᒃ. 
ᐊᐱᖅᓱᖅᑕᐅᓪᓗᑎᒃ ᐃᓐᓇᑐᖃᑦ ᖃᐅᔨᒪᔭᑐᖃᖏᒍᑦ ᐊᖏᔪᒻᓚᕆᒻᒥᒃ ᓴᖅᑮᓚᐅᖅᑐᑦ ᐊᑐᖅᓯᒪᓂᑯᑐᖃᓐᓂᓪᓗ. ᑕᒪᒃᑯᐊ 

http://www.baffinland.com/

ᖃᐅᔨᓴᕈᑎᑦ ᐊᖅᑯᑎᒋᓪᓗᒋ ᑐᓴᕋᓱᐊᕈᑎᑎᒍᓪᓗ ᐅᔭᕋᓐᓂᐊᕝᕕᔅᓴᓕᐅᕈᒪᔪᑦ ᐱᓕᕆᔨᖏᑦ ᓇᓗᓇᓐᖏᑦᑐᒥᒃ ᓇᓗᓇᐃᖅᓯᓪᓗᑎᒃ 
ᐊᑐᓛᖑᔪᓂᒃ ᕿᒥᕐᕈᔭᐅᔭᕆᐊᓕᓐᓂᒃ ᑕᑯᓇᑦᑕᐅᑦᑎᐊᕆᐊᓕᓐᓂᓪᓗ. ᑖᒃᑯᐊ ᓵᓐᖓᔭᐅᔪᔅᓴᐃᑦ ᓇᓗᓇᐃᖅᓯᒪᔪᑦ ᐃᓗᐊᒍᑦ ᐊᕙᑎᒧᑦ 
ᐅᓂᒃᑳᓕᐊᑦᑎᒍᑦ ᐅᖃᐅᓯᐅᓪᓗᑎᒃ “ᐊᓐᓂᕆᔭᑦ ᐊᕙᑎᐅᑉ ᐃᓗᓕᖏᑦ (VECs)” ᐊᒻᒪᓗ “ᐊᓐᓂᕆᔭᑦ ᐃᓅᖃᑎᒋᑦ-ᑮᓇᐅᔭᓕᐅᕈᓯᑦ 
ᐃᓗᓕᕆᔭᖏᑦ (VSECs)” ᑖᔅᓱᒪᐅᑉ ᐅᔭᕋᓐᓂᐊᕝᕕᔅᓴᓕᐊᖑᔪᒪᔫᑉ ᓄᓇᖏᒍᑦ.  

4.1 ᐊᓐᓂᕆᔭᑦ ᐊᕙᑎᐅᑉ ᐃᓗᓕᖏᑦ  

ᑖᒃᑯᐊ VEC-ᖑᓂᕋᖅᑕᑦ ᑕᒪᐃᓐᓂᒃ ᐃᓗᓕᖃᖅᑐᑦ ᓄᓇᐅᑉ ᐃᓗᐊᓂᒃ ᐆᒪᔪᖏᓂᓪᓗ ᓄᓇᖏᑕ ᖃᓄᐃᖏᑦᑎᐊᓐᓂᖓᓄᑦ 
ᑐᓐᖓᕕᓖᑦ ᐊᕙᑎᐊᒍᑦ. ᑖᒃᑯᐊ VEC-ᖑᒧᑦ ᐊᒡᒍᖅᑕᐅᓯᒪᔪᓐᓇᖅᑐᑦ ᐊᔾᔨᒌᓄᑦ ᐃᓱᒪᓕᐅᓐᓂᓐᓄᑦ ᐊᑐᓛᖑᔪᓄᑦ ᐊᕙᑎᐅᑉ 
ᐃᓗᓕᖏᓐᓄᑦ. ᐊᖏᔫᑎᑦ ᓂᔾᔪᑏᑦ ᓱᕐᕌᔪᒧᑦ ᖃᐅᔨᓴᕈᑏᑦ ᓇᓗᓇᐃᖅᑕᐅᓪᓗᑎᒃ ᑕᒪᒃᑯᐊᓗ ᓵᓐᖓᔭᐅᔪᓐᓇᖅᓯᓪᓗᑎᒃ ᖃᐅᔨᓴᖅᑎᑦ 
ᖃᐅᔨᓴᓐᓂᖏᓐᓄᑦ ᑐᓐᖓᕕᔅᓴᖏᓐᓄᑦ.  

ᓯᓚᐃᓐᓇᐅᑉ ᐊᕙᑎᖓ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᓯᓚᐅᑉ ᓴᓗᒪᓂᖓ, ᓂᐱᖃᓐᓃᑦ ᐃᑦᑐᑑᖅᑐᓪᓗ  

ᓄᓇᐅᑉ ᐊᕙᑎᖓ - ᓄᓇᐅᑉ ᐋᖅᑭᔅᓯᒪᓂᖏᑦ, ᐃᔾᔪᖏᑦ ᓄᓇᐅᓪᓗ ᖁᐊᖑᐃᓐᓇᓐᓂᖓ; ᐱᕈᖅᑐᑦ; ᓄᓇᐅᑉ ᓂᔾᔪᑎᖏᑦ 
ᓇᔪᖅᑕᖏᓪᓗ; ᑎᖕᒥᐊᑦ  

ᓄᓇᐅᑉ ᐃᒪᖃᖏᑦ – ᓄᓇᒦᑦᑐᑦ ᐃᒥᖏᑦ ᐃᓱᓐᓂᖏᓪᓗ; ᐃᒥᑦᑎᐊᕙᐅᓂᖓ; ᐃᖃᓗᖏᑦ, ᐃᖃᓗᐃᑦ ᓇᔪᖅᑕᖏᑦ ᐊᓯᖏᓪᓗ 
ᐃᒪᒻᒥᐅᑕᑦ ᐆᒪᔪᑦ 

ᑕᕆᐅᑉ ᐊᕙᑎᖓ – ᑐᕙᖅ; ᑕᕆᐅᖅ ᐃᓱᓐᓂᖏᑕᓗ ᐃᓕᖅᑯᓯᖏᑦ; ᑕᕆᐅᑉ ᓇᔪᖅᑕᐅᓂᖓ ᐆᒪᔪᖁᑎᖏᓪᓗ; ᐳᐃᔩᑦ  

4.2 ᐊᓐᓂᕆᔭᐅᔪᑦ ᐃᓅᖃᑎᒌᑦ-ᑮᓇᐅᔭᓕᐅᕈᑎᑦ ᐃᓗᓕᖏᑦ  

ᐅᑯᐊ VSEC-ᖑᔪᑦ ᐊᑦᑐᐅᔪᑦ ᐃᓄᖏᑕ ᐃᓅᓯᖃᑦᑎᐊᓐᓂᖏᓐᓄᑦ, ᓄᓇᓕᖏᑕ ᑕᒪᐃᓐᓄᓪᓗ ᑕᑯᓗᒋᑦ ᐃᓅᖃᑎᒌᖑᔪᑦ 
ᑮᓇᐅᔭᓕᐅᕈᓯᖏᑕᓗ ᖃᓄᐃᖏᑦᑎᐊᓐᓂᖏᑕ ᓄᓇᒥᒃ ᐊᑐᖅᑎᐅᔪᑦ.  

ᐃᓄᖏᑦ: ᐃᓄᖁᑎᖏᑕ ᖃᓄᐃᑦᑑᓂᖏᑦ; ᐃᓕᓐᓂᐊᖅᓯᒪᓃᑦ ᐱᓕᒻᒪᔅᓴᐃᔾᔪᑏᓪᓗ; ᐃᓄᖏᑕ ᖃᓂᒪᖏᓐᓂᖏᑦ 
ᐃᓅᓯᖃᑦᑎᐊᓐᓂᖏᓪᓗ  

ᓄᓇᓕᖏᑦ: ᓄᓇᓕᓐᓂᑦ ᐱᖁᑎᔾᔪᐊᖏᑦ ᓄᓇᓕᐅᓪᓗ ᒐᕙᒪᖁᑎᖏᑕ ᐱᔨᑦᑎᐅᑎᖏᑦ; ᐃᓄᖁᑎᖏᑕ ᓱᓇᒃᑯᑖᖏᑦ; ᓄᓇᒦᑦᑐᑦ 
ᓄᓇᐅᓪᓗ ᐊᑐᖅᑕᐅᕙᓐᓂᖓ; ᒐᕙᒪᖃᓐᓂᖅ ᓯᕗᓕᐅᕆᓂᓪᓗ; ᐃᓅᓯᖃᓐᓂᖅ ᓂᕈᐊᖅᑕᒥᓐᓂᒃ ᐃᖅᑲᓇᐃᔮᔅᓴᓪᓗ  

ᑮᓇᐅᔭᓕᐅᕈᓯᖏᑦ: ᑮᓇᐅᔭᓕᐅᓐᓂᒃᑯᑦ ᐱᕙᓪᓕᐊᓂᖅ ᐃᒻᒥᒃᑯᓪᓗ ᓇᐸᖓᔪᓐᓇᓐᓂᖅ; ᑳᓐᑐᕌᔅᓴᐃᑦ ᐱᔅᓇᓯᓄᓪᓗ ᒪᑐᐃᖅᑐᑦ; 
ᐃᑲᔫᑎᔅᓴᐃᑦ, ᑖᒃᓰᔭᐅᑏᑦ ᓂᖏᖅᑕᐅᑏᓪᓗ ᓄᓇᒧᑦ ᐊᑐᕈᑎᖏᓄᑦ 

4.3 VEC-ᓗ VSEC-ᓗ ᐊᑦᑐᐊᖃᑎᒌᓐᓂᖏᑦ ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ 

ᕿᒥᕐᕈᔭᐅᕙᓪᓕᐊᑎᓪᓗᒍ ᓴᖅᑭᑦᑐᒪᔭᖓ ᐅᔭᕋᓐᓂᐊᕝᕕᔅᓴᖅ ᐊᑦᑐᐊᖃᑎᒌᓐᓂᖏ ᐅᔭᕋᓐᓂᐊᕝᕕᓕᐊᖑᔪᒪᔫᑉ ᑕᒪᒃᑯᐊᓗ 
ᐊᔾᔨᒌᓐᖏᑦᑐᑦ VEC VSEC-ᖑᔪᓪᓗ ᓇᓗᓇᐃᖅᑕᐅᓚᐅᖅᑐᑦ ᓇᐅᒃᑯᓕᒫᓪᓗ ᐊᑐᓛᖑᔪᑦ ᓇᓗᓇᐃᒃᑯᑎᔅᓴᐃᑦ ᓂᔾᔪᑏᑦ 
ᓇᓗᓇᐃᖅᑕᐅᓪᓗᑎᒃ ᕿᒥᕐᕈᔭᐅᓂᖃᑦᑎᐊᖅᖢᑎᓪᓗ. ᐊᖏᔪᓂᒃ ᖃᐅᔨᓴᐃᓂᖃᖅᖢᑕ ᐃᓚᐅᖅᑕᐅᕙᓪᓕᐊᓪᓗᑎᒃ ᐃᓄᐃᑦ 
ᖃᐅᔨᒪᔭᖏᓐᓄᑦ ᓴᖅᑮᓇᓱᐊᖅᖢᑕ ᓯᕗᓂᐊᑕ-ᐅᔭᕋᓐᓂᐊᕝᕕᔅᓴᐅᑉ ᐃᓕᖅᑯᓯᕆᔭᖏᓄᑦ ᓄᓇᖏᑕ. ᐊᑐᖅᖢᒋᑦ ᖃᐅᔨᓴᖅᑏᑦ 
ᖃᐅᔨᓴᕈᑎᒋᔭᖏᒍᑦ ᑐᑭᓯᐅᒪᔭᐅᓕᖅᑐᑦ ᓯᕗᓂᐊᒍᑦ ᓴᓇᔭᐅᓯᒪᔪᓄᑦ ᐱᕙᓪᓕᐊᔾᔪᑎᓄᑦ ᐃᓄᐃᓪᓗ ᖃᐅᔨᒪᔭᑐᖃᖏᒍᑦ 
ᓇᓚᐅᑦᑖᕈᑎᖏᓐᓂᒃ ᓴᖅᑮᓚᐅᖅᐳᒍᑦ ᖃᓄᑎᒋ ᐊᑦᑐᐃᓂᖃᕋᔭᒻᒪᖔᖏᑕ ᐊᔾᔨᒌᖏᑦᑐᑦ ᐱᓕᕆᐊᖑᒐᔭᖅᑐᑦ ᐅᔭᕋᓐᓂᐊᕝᕕᒻᒥᑦ. 

http://www.baffinland.com/


 ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᖅ 

 ᑭᒃᑯᓕᒫᓄᑦ ᐅᓂᒃᑳᓕᐊᖑᔪᖅ 
 February 2012 

 

Baffinland Iron Mines Corporation 
Suite 1016, 120 Adelaide Street West, Toronto, ON Canada M5H 1T1 

Tel: +1 (416) 364-8820 ● Fax: +1 (416) 364-0193 
www.baffinland.com 

12 of 23 

ᓇᐅᒃᑯᑐᐃᓐᓇᖅ ᐱᐅᓐᖏᑦᑐᑦ ᐅᔭᕋᓐᓂᐊᕝᕕᒻᒧᑦ ᓴᖅᑭᑕᐅᔪᑦ ᓴᓂᖅᑯᒐᔅᓴᐅᓐᖏᑎᓪᓗᒋᑦ, ᐸᓐᓇᐅᑎᓂᒃ ᑎᑎᕋᐃᓯᒪᔪᑦ 
ᒥᑭᓕᕆᔾᔪᑎᓄᑦ ᐅᕝᕙᓘᓐᓃᑦ ᐊᑦᑐᐃᓂᐅᔪᓄᑦ ᑭᖑᕝᕕᐅᑎᔅᓴᐅᔪᓄᑦ.  

ᐃᓱᒪᒋᖃᓯᐅᑎᓗᒍ ᑕᒪᒃᑯᐊ ᐋᖅᑭᒋᐊᕈᑎᐅᔪᑦ ᒥᑭᓕᕆᔾᔪᑎᓄᓪᓗ ᐱᓕᕆᔾᔪᑎᐅᔪᑦ ᐃᓗᐊᒎᑦ ᐅᔭᕋᓐᓂᐊᕝᕕᓕᐊᔅᓴᐅᑉ ᐸᓐᓇᑦᑕᖏᑕ 
ᒥᑭᓕᕆᓇᓱᓐᓂᒻᒧᑦ ᐱᐅᓐᖏᑦᑐᓂᒃ ᐊᑦᑐᐃᓂᐅᔪᓂᒃ, ᑕᒪᒃᑯᐊ ᕿᒻᒪᒃᑯᑦ ᐊᑦᑐᐃᓂᐅᔪᑦ ᐅᔭᕋᓐᓂᐊᕝᕕᐅᑉ ᑭᖑᓂᐊᒍᑦ ᖃᓄᐃᓐᓂᖏ 
ᕿᒥᕐᕈᔭᐅᒋᓪᓗᑎᒃ ᐊᑦᑎᒋᓂᖏᓄᑦ ᐊᑦᑐᐃᓂᕆᔭᖏᑦ ᐆᒪᔪᑦ ᓇᔪᖅᑕᖏᓄᑦ ᐃᓅᖃᑎᒌᓪᓗ-ᑮᓇᐅᔭᓕᐅᕈᓯᖏᑕ ᐊᕙᑎᒋᔭᖏᑦ. 
ᑖᓐᓇ ᐊᕙᑎᒧᑦ ᐅᓂᒃᑳᓕᐊᕗᑦ ᓴᖅᑮᓯᒪᔪᑦ ᑎᑎᖅᑲᑎᒍᑦ ᕿᒥᕐᕈᐃᓂᐅᔪᓄᑦ ᑕᑯᔅᓴᕈᖅᑕᖏᓐᓂᒃ. ᐊᑐᓃᖓᓪᓗᑎᒃ ᐅᓂᒃᑳᕆᔭᑦ.  

4.3.1 ᐅᔭᕋᓐᓂᐊᕝᕕᔅᓴᐅᑉ ᐊᑦᑐᐃᔭᖏᑦ ᑕᒪᒃᑯᓄᖓ VEC-ᓄᑦ 

ᓇᑭᓐᖔᓐᓂᖓ 

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓᑕ ᓴᓇᔭᐅᒪᓂᖓᓄᑦ ᑎᑎᕋᐅᔭᒐᖏᑦ ᒥᑭᓛᖑᔪᒃᑯᑦ ᐊᑦᑐᐃᒐᔭᖅᑐᓂᒃ ᓴᓇᔭᐅᓇᓱᐊᖅᓯᒪᔪᖅ 
ᐅᔭᕋᓐᓂᐊᕝᕕᔅᓴᖅ ᓄᓇᐅᑉ ᐊᕙᑎᐊᑕ ᐃᓕᖅᑯᓯᖏᓐᓄᑦ ᐊᑐᖅᑕᐅᓂᐊᖅᖢᑎᓪᓗ ᐱᓕᕆᓂᐅᔪᑦ ᐊᑦᑐᐃᓂᐅᔪᓂᒃ ᐱᐅᖏᑦᑐᓂᒃ 
ᒥᑭᓛᖑᔪᓐᓇᖅᑐᒃᑯᑦ ᓴᖅᑮᓇᓱᓪᓗᑕ ᑕᒪᒃᑯᐊ ᓴᓂᖅᑯᑕᔅᓴᐅᖏᒃᑯᑎᒃ. ᐱᓕᕆᔾᔪᑎᕗᑦ ᐊᑐᐃᓐᓇᐅᓕᕈᑎᒃ, ᐊᑐᐃᓐᓂᕆᔭᖏᑦ 
ᑖᔅᓱᒪᐅᑉ ᐅᔭᕋᓐᓂᐊᕝᕕᓕᐊᕆᔪᒪᔭᑦᑕ ᓄᓇᐅᑉ ᐃᓕᖅᑯᓯᖏᓐᓄᑦ ᑕᐅᑐᒃᑕᐅᓕᓚᐅᖅᐳᖅ ᐊᑦᑐᐃᓗᐊᔾᔮᓇᓱᒋᔭᐅᓇᓂ. ᐅᑯᐊ 
ᑎᑎᕋᖅᓯᒪᔪᑦ ᑎᒥᐅᔪᒧᑦ ᓇᓗᓇᐃᕆᓇᓱᒃᖢᑎᒃ ᐊᑐᓛᖑᔪᓂᒃ ᐅᔭᕋᓐᓂᐊᕝᕕᔅᓴᐅᑉ ᐊᑦᑐᐃᓂᐅᓴᔭᖏᓐᓂᒃ ᑕᒪᒃᑯᓂᖓᓗ 
ᐊᑦᑐᐃᓂᐅᔪᓄᑦ ᒥᑭᓕᕆᔾᔪᑎᔅᓴᐅᔪᓂᒃ.  .  

ᓯᓚᐅᑉ ᐊᕙᑎᖓ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ; ᓯᓚᐅᑉ ᓯᓚᑦᑎᐊᕙᐅᓂᖓ; ᓂᐱᖅᑯᖅᑐᔪᑦ ᐃᒃᑐᑑᖅᑐᓪᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓂᕆᐅᒋᔭᐅᓐᖏᓚᖅ ᐊᖏᔪᒥᒃ ᐊᑦᑐᐃᓂᖃᓐᓂᐊᓐᓂᖓᓐᓂᒃ ᓂᒡᓚᓱᒃᑲᐅᑎᓪᓗᒍ ᐊᒻᒧᓪᓗ 
ᐃᑎᔫᑎᓪᓗᒍ ᓄᓇᐅᑉ ᖁᐊᖑᐃᓐᓇᓐᓂᖓ ᐸᓐᓇᑦᑕᐅᓯᒪᔪᓄᑦ ᐊᕐᕌᒍᓄᑦ ᐅᔭᕋᓐᓂᐊᕈᒪᒐᔭᖅᑕᑦᑎᓐᓄᑦ. ᑖᓐᓇ ᐅᔭᕋᓐᓂᐊᕝᕕᓴᐅᑉ 
ᐱᖁᑎᔾᔪᐊᖏᑦ ᓴᓇᔭᐅᒪᓂᖏᑦ ᐋᖅᑭᔅᓯᒪᓂᐊᖅᑐᑦ ᑲᒪᒋᔭᐅᔪᓐᓇᓪᓗᑎᒃ ᓄᓇᖓ ᐊᓯᔾᔨᖅᑕᐅᓕᓐᓂᕈᓂ ᓯᓚᐅᑉ ᐊᓯᔾᔨᓐᓂᖓᓄᑦ. 
ᑭᓯᐊᓂᓕᑦᑕᐅᖅ, ᐅᔭᕋᓐᓂᐊᓐᓃᑦ ᑕᒪᐃᓐᓂᒃ ᓴᖅᑮᕙᒻᒪᑕ ᓯᓚᐃᓐᓇᒻᒧᑦ ᐳᔪᓪᓗᓐᓂᒃ ᑕᒪᒃᑯᐊ ᐊᓂᐊᑎᑦᑎᔪᑦ ᒥᑭᓕᕆᔾᔪᑎᓂᒃ 
ᐊᑐᓐᓂᐊᕋᓗᐊᖅᑎᓪᓗᒋᑦ. ᑕᒪᐃᓕ ᑕᒪᒃᑯᐊ ᓯᓚᐃᓐᓇᒻᒧᑦ ᐳᔪᓪᓗᐃᑦ ᐊᖏᔫᓂᖅᓴᐅᑎᓪᓗᒋᑦ ᓄᓇᕘᑉ ᐊᓂᐊᑎᑉᐸᑦᑕᖏᓐᓄᑦ, 
ᑲᓇᑕᓕᒫᖅ ᑕᑯᓗᒍ ᒥᑭᑦᑑᒐᓗᐊᑦ ᑲᓇᑕᐅᑉ ᐊᓂᐊᑎᑕᖏᓐᓄᑦ ᑲᑎᑕᐅᒍᑎᒃ ᒥᑭᑦᑐᒻᒪᕆᐅᓪᓗᑎᒃ.  

ᓴᕕᕋᔭᔅᓴᓕᕆᓂᖅ ᑲᒪᒋᔭᖃᓐᓂᓪᓗ, ᐃᓚᖃᖅᖢᓂ ᐅᓯᑲᖅᑕᐃᔪᑦ ᐊᖅᑯᑎᖏᒍᑦ, ᑕᒪᒃᑯᐊᓗ ᐊᓂᐊᔪᑦ ᐳᔪᓪᓗᐃᑦ ᐆᒻᒪᖅᑯᑎᓂᒃ, 
ᓄᓇᓯᐅᑎᔾᔪᐊᓂᒃ ᑕᖕᒫᕝᕖᓪᓗ ᐃᑯᐊᓚᑦᑎᔾᔪᑎᖏᑦ ᒥᑭᓕᕆᑎᑦᑎᓂᐊᖅᑐᑦ ᓯᓚᐅᑉ ᓯᓚᑦᑎᐊᕙᐅᓂᖓᓐᓂᒃ ᐳᔪᒻᒥᒃ ᓴᖅᑮᓂᖏᓄᑦ 
ᐊᓯᖏᓂᓪᓗ ᐊᐅᓚᐅᑎᓃᓐᖔᖅᑐᓂᒃ ᐳᔫᖅᑕᖏᓐᓂᒃ. ᐊᑐᖅᑕᐅᓂᖏᑦ ᐳᔪᓪᓗᖏᓐᓂᖅᓴᑦ ᐅᑭᐅᖅᑕᖅᑐᒧᑦ ᐃᒐᓯᐅᑏᑦ ᑕᒪᒃᑯᐊᓗ 
ᓴᓇᔪᓕᕆᔾᔪᑎᑦᑕ ᐳᔫᓐᓂᖏᓐᓄᑦ ᒥᑭᓕᕆᔾᔪᑏᑦ ᐊᖅᐸᓯᒃᑲᓐᓂᖅᑎᑦᑎᓂᐊᖅᑑᒐᓗᐊᑦ. ᐊᒻᒪᓗᑦᑕᐅᖅ, ᓯᓚᐃᓐᓇᒻᒧᑦ ᐳᔪᓪᓗᓄᑦ 
ᑲᒪᒋᔭᐅᔾᔪᑏᑦ ᓲᓪᓗ ᐊᖅᑯᑎᒧᑦ ᒪᓴᑦᑎᕈᑏᑦ, ᐊᕙᓗᓕᐊᖑᔪᑦ ᐱᖁᑎᔾᒧᐊᑦ ᐊᑐᖅᑕᐅᓂᖏᑕᓗ ᒥᓪᓗᐊᕈᑏᑦ ᐳᔫᖅᑐᓂᒃ 
ᐃᑲᔪᐃᓂᐊᖅᑐᑦ ᐊᖅᐸᓯᑉᐹᓪᓕᖅᑎᑦᑎᓂᒻᒥᒃ ᓯᓚᐃᓐᓇᒻᒧᑦ ᐳᔪᓪᓘᔪᓂᒃ.  

ᐅᔭᕋᓐᓂᐊᕝᕕᐅᑉ ᐊᐅᓚᑕᖏᑦ ᑕᑯᔅᓴᕈᐃᓂᐊᖅᑐᑦ ᓂᐱᖅᑯᖅᑐᓂᐅᔪᓂᒃ ᑭᓯᐊᓂᓕ ᑕᒪᒃᑯᐊ ᓂᐱᖅᑯᖅᑐᓂᖏᑦ ᐱᓕᕆᕝᕕᖓᓄᑦ 
ᖃᓂᑦᑑᒐᔭᒻᒪᑕ ᐊᕙᑎᐊᓄᑦ ᓯᐊᒻᒪᓗᐊᕋᔭᕋᓱᒋᓇᑎᒍᑦ. ᖄᒃᑲᓐᓂᐊᒍᑦ, ᑐᑯᑐᕝᕕᓐᓂᒃ ᐊᑐᓐᓂᕗᑦ ᑲᒪᒋᔭᐅᑦᑎᐊᓐᓂᖏᓪᓗ 
ᐊᐅᓚᐅᑏᑦ ᓴᓇᔾᔪᑏᓪᓗ ᑲᒪᒋᔭᐅᓂᖏᓄᑦ ᓂᐱᖅᑯᖅᑐᓗᐊᔾᔮᖏᓐᓂᖏᓐᓄᑦ.  

http://www.baffinland.com/

ᓄᓇᐅᑉ ᐊᕙᑎᖏᑦ: ᓄᓇᐅᑉ ᐃᓕᖅᑯᓯᖏᑦ, ᐃᔾᔪᖏᑦ ᓄᓇᐅᓪᓗ ᖁᐊᖑᐃᓐᓇᓐᓂᖓ; ᐱᕈᖅᑐᑦ; ᓄᓇᐅᑉ ᓂᔾᔪᑎᖏᑦ 
ᓇᔪᖅᑕᖏᓪᓗ; ᑎᖕᒥᐊᑦ  

ᓄᓇᐅᑉ ᐃᓕᖅᑯᓯᖏᑦ ᐃᓚᖏᑦ ᐃᑉᐱᓐᓂᖅᓴᕋᐃᑦᑐᑦ ᐅᔭᕋᓐᓂᐊᕝᕕᒋᔪᒪᔭᑦᑕ ᓄᓇᖏᑦ ᐃᓚᖃᐅᒻᒪᑕ ᖁᐊᖅᓯᒪᔪᓂᒃ ᐃᔾᔪᓐᓂᒃ 
ᐃᓚᖃᑐᐃᓐᓇᕆᐊᓖᑦ ᐃᑭᐊᖅᖠᖓᒍᑦ ᓂᓚᓐᓂᒃ ᐅᕝᕙᓘᓐᓃᑦ ᓄᓇᖏᑦ ᓅᑦᑐᓐᓇᖅᑐᑦ ᐅᖁᒪᐃᑦᑐᒧᑦ ᖄᖅᑯᑕᐅᒍᑎᒃ. ᑕᒪᒃᑯᐊ 
ᓄᓇᐃᑦ ᐃᑉᐱᓐᓂᖅᓴᕋᐃᑦᑐᑦ ᓂᒍᖅᑕᐅᖃᑦᑕᓐᓂᐊᖅᖢᑎᒃ ᐊᓯᖃᓐᖏᑦᑕᕌᖓᑕᓗ ᓴᓇᔪᓕᕆᔨᓄᑦ ᑲᒪᒋᔭᐅᕙᓪᓗᑎᒃ ᓄᓇᖏᑦ 
ᐊᑐᖅᑕᐅᓂᐊᖅᑐᑦ ᓴᐳᒻᒥᕈᓐᓇᓐᓂᓕᒫᖏᒍᑦ ᓴᐳᒻᒥᓗᑎᒍᑦ ᐊᑐᓪᓚᕆᒋᐊᖃᑐᐊᕈᑎᒃ. ᖄᒃᑲᓐᓂᐊᒍᑦ, ᓄᓇᐅᑉ ᐊᑐᖅᑕᐅᔪᔅᓴᐅᑉ 
ᐸᓐᓇᑦᑕᐅᕙᓪᓕᐊᓂᖓ ᐋᖅᑭᔅᓯᒪᓂᖃᕋᔭᖅᖢᓂ ᑰᕝᕕᖃᐅᓪᓗᑎᒃ ᓄᓇᖏᑦ ᐃᒪᖅᓱᓐᖑᖁᓇᒋᑦ ᓴᓇᐅᔭᐅᑎᓪᓗᒋᑦ ᒪᓐᖑᓕᕈᓂ.  

ᓴᓇᔭᐅᒪᓂᔅᓴᖏᑦ ᑕᒪᐃᑕ ᐅᔭᕋᓐᓂᐊᕝᕕᐅᑉ ᐱᖁᑎᔾᔪᐊᖏᑦ ᑎᑎᕋᐅᔭᖅᓯᒪᓂᖓᒍᑦ ᑕᑯᔅᓴᐅᑎᑦᑎᕗᖅ ᒥᑭᓛᖑᔪᒥᒃ ᓄᓇᒥᒃ 
ᐊᑦᑐᖅᑕᐅᒐᔭᖅᑐᒥᒃ ᐅᔭᕋᓐᓂᐊᕝᕕᓕᐊᑦᑎᓐᓄᑦ ᐊᑦᑐᖅᑕᐅᓂᓖᑦ. ᑕᐃᒪᐃᓐᓂᑯᐊᓄᑦ ᐱᕈᖅᑐᑦ ᐊᑦᑐᖅᑕᐅᔪᑦ ᐱᓕᕆᔭᑦᑎᓐᓄᑦ 
ᒥᑭᓐᓂᖅᓴᐅᒐᔭᖅᑐᖅ ᑕᑯᓪᓗᒍ ᐱᕈᖅᑐᖃᓐᓂᖓ ᓄᓇᖏᑕ ᕿᑭᖅᑖᓘᑉ ᐅᐊᖕᓇᖓᒍᑦ. ᓈᓴᐅᑎᒃᑯᑦ ᖃᕋᓴᐅᔭᑎᒍᑦ ᖃᐅᔨᓴᕈᑎᑦ 
ᐊᑐᖅᖢᑎᒍᑦ ᖃᓄᑎᒋ ᐳᔪᓪᓗᒻᒥᒃ ᓴᖅᑮᒐᔭᒻᒪᖔᑦᑕ ᖃᐅᔨᓴᕈᑎᒋᓪᓗᒋᑦ ᖃᓄᑎᒋ ᐱᕈᖅᑐᑦ ᐳᔪᒻᒧᑦ ᓴᕿᔭᐅᒐᔭᒻᒪᖔᖏᑕ 
ᑕᒪᒃᑯᐊᓗ ᓇᓗᓇᐃᓯᓯᒪᓪᓗᑎᒃ ᒪᓴᑦᑎᓯᒪᑦᑎᐊᕈᓂ ᐊᖅᑯᑖ ᓴᓂᕌᓃᑦᑐᑦ ᐱᕈᖅᑐᑦ ᐳᔪᒻᒧᑦ ᓴᐅᔭᐅᓗᐊᕋᔭᓐᖏᓐᓂᖏᓂᒃ.  

ᑐᒃᑐᐃᑦ ᐊᑐᓪᓚᕆᑦᑕᕗᑦ ᓂᔾᔪᑎᓂᒃ ᓱᕐᕌᓂᖏᓐᓄᑦ ᓇᓗᓇᐃᖅᓯᔾᔪᑎᒋᓪᓗᑎᒍᑦ ᖃᓄᑎᒋ ᐊᑦᑐᐃᓂᖃᓐᓂᔅᓴᖓᓄᑦ ᓄᓇᒥᐅᑕᓄᑦ 
ᓂᔾᔪᑎᓄᑦ. ᐅᔭᕋᓐᓂᐊᕝᕕᔅᓴᐅᑉ ᐊᑦᑐᐊᓂᖃᕝᕕᖓ ᑐᒃᑐᓂᒃ ᑕᒪᒃᑯᐊ ᑐᒃᑐᐃᑦ ᐃᑳᕌᖓᑕ ᓄᓇᓯᐅᑎᑯᑖᑉ ᐊᖅᑯᑖᓂᒃ ᐅᕝᕙᓘᓐᓃᑦ 
ᕿᓐᖑᐊᓂᑦ ᐊᖅᑯᑖᒍᑦ. ᑕᐃᒪᐃᓛᒃ ᐱᕐᕈᑦᑐᖃᓚᐅᖃᑦᑕᓐᓂᐊᖅᑐᑦ ᑐᒃᑐᓂᒃ ᐃᓄᑐᐊᖑᔪᓂᒃ ᑐᓗᖅᑕᐅᔪᖃᓚᐅᖅᐸᓪᓗᒃ 
ᓄᓇᓯᐅᑎᑯᑖᒧᑦ ᓄᓇᒃᑰᕈᑎᔾᔪᐊᒧᓪᓘᓐᓃᑦ ᑭᓯᐊᓂ ᐅᓄᔾᔮᕋᓱᒋᔭᐅᓐᖏᑦᑐᑦ ᒪᓕᒃᖢᒋᑦ ᐊᑐᖅᓯᒪᔪᑦ ᐊᓯᖏᓂᑦ ᕿᒥᕐᕈᓪᓗᒋᓪᓗ 
ᑐᒃᑐᖏᑕ ᐊᒥᓲᓂᖏᑦ ᓄᓴᖏᓐᓂᒃ. ᖃᔅᓯᒐᓚᓐᓂᒃ ᐱᓕᕆᐊᔅᓴᓂᒃ ᓇᓗᓇᐃᖅᓯᓯᒪᔪᒍᑦ ᐊᑐᖅᑕᐅᔪᔅᓴᑦ ᑐᒃᑐᐃᑦ ᑐᓗᖅᑕᐅᖁᓇᒋᑦ. 
ᒪᓕᑦᑎᐊᕆᐊᓖᑦ ᓱᒃᑲᓴᓐᓂᐅᑉ ᐃᓱᖏᑦ ᐊᑐᖅᑕᐅᓗᑎᒃ ᑕᒪᐃᓐᓄᑦ ᓄᓇᓯᐅᑎᓄᑦ ᓄᓇᓯᐅᑎᑯᑖᓐᓄᓪᓗ, ᓱᒃᑲᓴᓗᐊᓐᖏᒃᑯᑎᒃ 
ᑐᒃᑐᓄᑦ ᕿᒫᔭᐅᔪᓐᓇᕋᔭᒻᒪᑕ. ᓄᓇᓯᐅᑏᑦ ᓄᖅᑲᕆᐊᖃᖅᑎᑕᐅᓪᓗᑎᒃ ᐆᒪᔪᓂᒃ ᐊᖅᑯᑎᒦᑦᑐᖃᕈᓂ ᓴᓂᕌᓂᓪᓘᓐᓃᑦ. 
ᓄᓇᓯᐅᑎᑯᑖᑦ ᓄᖅᑲᑲᐅᑎᒋᔪᓐᓇᖏᒻᒪᑕ ᑕᐃᒪᐃᓐᓂᑯᐊᓄᑦ, ᑐᒃᑐᑦ ᑲᑎᓐᖓᔪᑦ ᐊᖅᑯᓵᓕᕌᖓᑕ, ᓄᓇᓯᐅᑎᑯᑖᖅ ᑲᑦᑐᖅᓯᓗᓂ 
ᓄᖅᑲᖃᑦᑕᕋᔭᖅᑐᖅ ᐊᓂᒍᕋᓱᓐᓂᖏᓐᓂᒃ ᐃᑳᓐᓂᕆᔭᒥᓂᒃ. ᑕᒪᒃᑯᐊ ᐃᑳᕝᕕᓕᐊᖑᔪᒪᔪᑦ ᓂᕈᐊᖅᑕᐅᓯᒪᔪᑦ ᑐᒃᑐᑦ ᐃᑳᕈᓐᓇᓪᓗᑎᒃ 
ᒪᓂᕋᐅᓂᒃᑯᑦ ᑕᒪᒃᑯᐊᓗ ᐅᖃᓗᕋᐅᔭᑦ ᐊᖅᑯᑎᒧᑦ ᓴᖅᑭᑕᐅᔪᑦ ᐲᔭᖅᑕᐅᕙᓪᓗᑎᒃ ᑐᒃᑐᖏᑦ ᐃᑳᕈᓐᓇᑦᑎᐊᖁᓪᓗᒋᑦ.   

ᐅᓄᖅᑐᒻᒪᕆᐅᕗᑦ ᑎᖕᒥᐊᖏᑦ ᓄᓇᖏᑕ ᐊᒻᒪᓗ ᒥᑭᑦᑑᒐᓗᐊᒥᒃ, ᐊᖏᔫᓐᖏᑦᑐᒥᒃ, ᐊᓯᐅᔨᑎᑦᑎᓂᐊᖅᑐᒍᑦ ᓄᓇᓂᒃ ᓇᔪᖅᑕᐅᓲᓂᒃ 
ᑎᖕᒥᐊᓄᑦ ᐱᓪᓗᒍ ᐃᓚᖏᑦ ᓄᓇᐃᑦ ᐊᑐᖅᐸᑦᑕᖏᑦ ᐅᔭᕋᓐᓂᐊᕝᕕᐅᓕᕋᔭᒻᒪᑕ. ᑕᒪᒃᑯᐊ ᐊᑦᑐᐃᓗᐊᕌᓗᔾᔮᕋᓱᒋᔭᐅᓐᖏᑦᑐᑦ 
ᑕᒪᒃᑯᓄᖓ ᑎᖕᒥᐊᓄᑦ ᑕᑯᔭᐅᒐᔪᓛᓄᑦ ᓲᓪᓗ ᑭᒡᒐᕕᐊᔾᔪᐃᑦ, ᑲᖑᐃᑦ, ᒥᑏᑦ ᖃᖅᓴᐅᓪᓗ. ᓯᕗᓂᐊᑕ ᐱᒋᐊᖅᑕᐅᓐᖏᑎᓪᓗᒋᑦ 
ᓴᓇᕙᓪᓕᐊᓂᖏᑦ ᐅᔭᕋᓐᓂᐊᕈᑎᔅᓴᓄᑦ, ᐃᕙᕝᕖᑦ ᓄᓇᐃᓪᓗ ᐃᕙᕝᕕᖃᐅᖅᑐᑦ ᓇᓗᓇᐃᖅᑕᐅᓯᒪᓂᐊᖅᑐᑦ ᕿᒪᕉᑎᖏᓐᓂᖏᓄᑦ 
ᑎᑭᓪᓗᒍ ᐸᒡᕕᓴᒃᑕᐅᔭᕆᐊᖃᕋᔭᓐᖏᑦᑐᑦ ᐃᖅᑲᓇᐃᔭᖅᑎᑦᑎᓐᓄᑦ.  

ᑕᐃᒪᓕ ᐃᖅᑲᓇᐃᔭᖅᑎᕗᑦ ᐱᓕᕆᑎᓪᓗᒋᑦ ᐊᖑᓇᓱᒋᐊᖃᓐᖏᒻᒪᑕ ᐅᔭᕋᓐᓂᐊᕝᕕᒻᒥᒃ ᐆᒪᔪᑦ ᓂᕿᔅᓴᕆᔭᐅᔪᓪᓗ ᓂᔾᔪᑏᑦ 
ᑎᖕᒥᐊᓪᓗ ᐅᓄᓐᓂᖏᑦ ᐊᖑᓇᓱᑦᑕᐅᒃᑲᓐᓂᓕᕋᔭᕋᑎᒃ.  

ᓄᓇᐅᑉ ᐃᒪᖃᕝᕕᖏᑦ - ᓄᓇᐅᑉ ᐃᒪᖅᓱᖓ ᐃᓱᓐᓂᖏᓪᓗ; ᐃᒥᑦᑎᐊᕙᐅᓂᖓ; ᐃᖃᓗᐃᑦ, ᐃᖃᓗᓪᓗ ᓇᔪᖅᑕᖏᑦ 
ᐊᓯᖏᓪᓗ ᐃᒪᒻᒥᐅᑕᑦ  

ᖃᔅᓯᒐᓚᐃᑦ ᐊᑐᖅᓯᒪᔭᐅᕙᒌᖅᑐᑦ ᐊᓯᖏᓄᑦ ᒥᑭᓕᕆᔾᔪᑏᑦ ᐱᓕᕆᔾᔪᑎᖏᑦ ᐃᓚᓕᐅᑎᔭᐅᓯᒪᕗᑦ ᑖᔅᓱᒧᖓ ᐅᔭᕋᓐᓂᐊᕝᕕᔅᓴᐅᑉ 
ᓴᓇᐅᔭᒪᓂᔅᓴᖓᓐᓄᑦ ᒥᑭᓛᒥᒃ ᐊᑦᑐᐃᓂᖃᖁᓪᓗᒍ ᐃᒪᐅᑉ ᐃᓕᖅᑯᓯᖏᓄᑦ, ᐃᖃᓗᖏᓐᓄᑦ, ᐃᖃᓗᐃᑦ ᓇᔪᖅᑕᖏᓐᓄᑦ, 

http://www.baffinland.com/

ᐊᓯᖏᑕᓗ ᐃᒪᒻᒥᐅᑕᐅᔪᓄᑦ. ᓇᓗᓇᐃᖅᓯᒪᓪᓚᕆᑦᑐᑦ ᑕᒪᒃᑯᓄᖓ ᐊᐅᓚᑦᑎᓂᒻᒧᑦ ᐸᓐᓇᐅᑏᑦ ᑎᑎᕋᖅᑕᐅᕙᓪᓕᐊᔪᑦ ᖃᓄᖅ 
ᑕᒪᓐᓇ ᐃᒪᖁᑖ ᓴᐳᒻᒥᔭᐅᑦᑎᐊᕈᓐᓇᒻᒪᖔᑦ.  

ᐃᒥᒻᒥᒃ ᐊᑐᓐᓂᕗᑦ ᒥᑭᓛᖑᔪᓐᓇᓐᓂᐊᓄᑦ ᐃᓱᖃᓐᓂᐊᖅᑐᖅ ᑕᒪᐃᓐᓂᓪᓗ ᐊᑐᖅᓯᒪᔪᓕᒫᑦ ᐃᒥᕕᓃᑦ ᖃᐅᔨᓴᖅᑕᐅᓗᑎᒃ 
ᓴᓗᒻᒪᖅᓴᖅᑕᐅᓗᑎᓪᓗ ᒪᓕᓪᓗᒋᑦ ᒪᓕᒐᕋᓛᑦ ᐊᕙᑎᐊᓄᑦ ᓯᐊᒻᒪᑦᑎᑕᐅᓚᐅᓐᖏᓐᓂᖓᓂᒃ. ᐅᓪᓗᒥᐅᔪᒧᑦ ᐊᑐᖅᑕᐅᓲᖑᒧᑦ 
ᐊᓇᓪᓗᓕᕆᔾᔪᑏᑦ ᓴᓗᒻᒪᖅᓴᐃᔾᔪᑎᖏᓪᓗ ᐊᑐᖅᑕᐅᓂᐊᖅᑐᑦ ᑕᒪᐃᓐᓂᒃ ᐃᒥᕕᓂᖅ ᐊᑐᖅᑕᐅᓂᑯ ᓴᓗᒪᓕᓪᓗᓂ ᑯᕕᔭᐅᕙᓪᓗᓂ 
ᖁᕝᕙᓯᓐᓂᖅᓴᐅᓗᑎᒃ ᓇᓗᓇᐃᖅᑕᐅᓯᒪᔪᓄᑦ ᒪᓕᒐᐅᔪᓄᑦ. ᑰᒐᓛᑦᑐᑦ ᒪᖁᑦᑐᒧᑦ ᐅᖅᓱᐊᓗᖃᐅᑎᒃᑯᕕᓐᓂᑦ ᓄᓇᓯᐅᑎᓄᓪᓗ 
ᐊᐅᓚᐅᓯᕆᕝᕕᖏᓐᓂᒃ ᓴᐴᓗᑕᖃᓐᓂᐊᖅᑐᖅ ᑕᒪᒃᑯᐊᓗ ᐃᒦᑦ ᐅᐊᓴᕈᑎᔪᑦ ᐱᖁᑎᖏᓐᓂᒃ ᖄᖅᑎᕆᔾᔪᑎᖏᓂᓪᓗ ᑲᒪᒋᔭᐅᓗᑎᒃ 
ᒪᓕᒐᖅᑎᒍᑦ ᐃᓱᖃᕝᕕᐊᓄᑦ ᑯᕕᔭᐅᓚᐅᖅᑎᓐᓇᒋᑦ ᓄᓇᐃᓐᓇᒻᒧᑦ. ᑐᐊᕕᓐᓇᖅᑐᓕᕆᔪᓄᑦ ᑯᕕᔪᖃᖅᑐᒧᓪᓗ ᓴᓗᒻᒪᖅᓴᐃᓂᒻᒧᑦ 
ᐸᓐᓇᐅᑎᖏᑦ ᐊᑐᐃᓐᓇᐅᓂᐊᖅᖢᑎᒃ ᑕᒪᒃᑯᐊᓗ ᒪᓕᑦᑕᐅᑐᐊᕈᑎᒃ ᑕᕝᕙᓐᖓᑲᐅᑎᒋ ᓈᒻᒪᓛᖑᔪᒥᓪᓗ ᓴᓗᒻᒪᖅᓴᖅᑕᐅᓗᑎᒃ 
ᑯᕕᔪᖃᑲᓪᓚᓐᓂᕈᓂ ᐅᔭᕋᓐᓂᐊᕝᕕᒻᒥ.  

ᐱᑕᖃᑐᐃᓐᓇᕆᐊᖃᓐᓂᖓ ᐅᔭᕋᑦᑕᖅᑕᐅᔪᑦ ᓯᓚᐃᓐᓇᒻᒧᑦ ᓴᖅᑭᓐᓂᖏᓐᓄᑦ ᓄᖑᓴᐃᔭᑦᑐᖅ ᐃᒥᖅ ᐅᐊᓴᐅᑎᓐᓂᕈᓂ ᐅᔭᕋᖏᓂᒃ, 
ᓴᕕᕋᔭᔅᓴᐅᔪᓂᑦ ᐅᕝᕙᓘᓐᓃᑦ ᓯᐅᕋᖅᑕᕝᕕᑦ ᐅᔭᕋᑦᑕᕝᕕᑦ ᑰᑦᑕᖏᑦ ᑲᒪᒋᔭᐅᑦᑎᐊᓪᓗᑎᒃ, ᓴᓗᒻᒪᖅᓴᓪᓗᑎᒍᑦ ᐱᔭᕆᐊᖃᕈᑎᒃ 
ᐊᒻᒪᑦᑕᐅᖅ ᐊᐅᓚᓂᓕᒫᖓᒍᑦ ᐅᔭᕋᓐᓂᐊᕝᕕᐅᑉ ᑕᒪᒃᑯᐊ ᑲᒪᒋᔭᐅᖏᓐᓇᕋᔭᖅᖢᑎᒃ. 

ᐊᖅᑯᑎᖏᑦ ᓄᓇᓯᐅᑎᐅᓪᓗ ᐊᖅᑯᑎᔅᓴᖓ ᐃᑳᕈᑎᖃᕆᐊᖃᒻᒪᑕ ᐊᒥᓱᑲᓪᓚᓐᓄᑦ ᐃᒪᖃᓐᓂᐅᔪᓄᑦ ᐃᓚᖏᓪᓗ ᐃᑳᕆᐊᓕᕗᑦ 
ᐃᖃᓗᖃᖅᖢᑎᒃ ᓇᔪᖅᑕᐅᓪᓗᑎᒃ ᐃᒪᖏᑦ. ᑰᕝᕕᖃᖅᑐᑦ ᐃᑳᕈᑏᓪᓗ ᓇᐸᔪᑦ ᑰᕈᓐᓄᑦ ᑰᓐᓄᓪᓗ ᓴᓇᔭᐅᓯᒪᓂᐊᖅᑐᑦ ᐃᓕᖅᑯᓯᖏᑦ 
ᐋᓚᒋᔭᐅᓐᖏᓪᓗᑎᒃ ᐃᖃᓗᓐᓄᑦ ᐊᔭᖏᑦᑕᖁᓇᒋᑦ ᑕᒪᒃᑯᓄᖓ ᓴᓇᔭᐅᔪᓄᑦ. ᑕᐃᒪᓕ ᓄᓇᓯᐅᑎᑯᑖᑦ ᓴᓐᖑᐊᓪᓚᒍᓐᓇᖏᓐᓂᖏᑦ 
ᐱᓗᐊᖅᑐᒥᒃ ᓱᒃᑲᓴᓪᓗᑎᒃ, ᓴᓇᔭᐅᓂᖏᑦ ᐃᓚᖏᑕ ᓄᓇᓯᐅᑎᑯᑖᑉ ᐊᖅᑯᑎᔅᓵᑕ ᓇᓗᓇᐃᕆᕗᖅ ᐃᓚᖏᑕ ᑕᓰᑦ ᓯᒡᔭᖏᑦ 
ᐊᑐᐊᕆᐊᖃᕋᔭᕋᑦᑎᒍᑦ. ᑕᐃᒪᓕ ᐃᓚᖏᑦ ᐃᖃᓗᖃᓐᓂᖏᑦ ᓇᔪᖅᑕᐅᔪᑦ ᐃᒥᖏᑦ ᐊᓯᐅᔨᔭᐅᒐᔭᕋᓗᐊᖅᑎᓪᓗᒍ, ᑕᒪᒃᑯᐊ 
ᐊᓯᐅᔨᔭᐅᔪᑦ ᑭᖑᕝᕕᐅᑎᔅᓴᖏᓐᓄᑦ ᓇᓗᓇᐃᒃᑯᑕᖃᒻᒪᑕ ᑕᒪᒃᑯᓄᖓ ᓴᓂᖅᑯᕝᕕᖃᖏᑦᑐᓄᑦ ᐊᓯᐅᔨᔭᐅᔪᓄᑦ ᐆᒪᔪᓄᑦ 
ᓂᕿᔅᓴᐅᒐᔭᖅᑑᒐᓗᐊᓄᑦ. ᑖᓐᓇ ᐸᓐᓇᐅᑎᔅᓴᖅ ᑕᒪᒃᑯᓄᖓ ᑲᑐᑎᔭᕗᑦ ᑎᑎᕋᖅᐸᓪᓕᐊᓪᓗᑎᒍᑦ ᐱᓕᕆᖃᑎᒋᓪᓗᑎᒍᑦ ᑲᓇᑕᐅᑉ 
ᐃᒪᒻᒥᐅᑕᓕᕆᔨᒃᑯᖏᑦ ᐊᒻᒪᑦᑕᐅᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᓕᕆᔨᖏᑦ ᑕᒪᒃᑯᓄᖓ.  

ᑕᕆᐅᑉ ᐊᕙᑎᖓ - ᑐᕙᖅ; ᑕᕆᐅᖅ ᐃᓱᓐᓂᖓᑕᓗ ᐃᓕᖅᑯᓯᖏᑦ; ᑕᕆᐅᑉ ᐃᒪᖏᑦ ᓇᔪᖅᑕᐅᔪᑦ ᐆᒪᔪᖃᖅᑐᓪᓗ; ᐳᐃᔩᑦ  

ᓯᒡᔭᖅᐸᓯᑦᑐᓂᒃ ᐃᓚᒋᓪᓗᒋᑦ ᑐᓚᑦᑕᕝᕕᐅᑉ ᐅᓯᓕᖅᓱᐃᕝᕕᐅᓪᓗ ᐱᓕᕆᐊᖏᑦ ᑲᒪᒋᔭᐅᑦᑎᐊᓐᓂᐊᕆᕗᑦ ᑕᕆᐅᖓ ᓴᐳᒻᒥᖁᓪᓗᒍ. 
ᑕᒪᐃᓐᓂᒃ ᐊᓇᓪᓗᕕᓃᑦ ᐊᑐᖅᓯᒪᔪᓪᓗ ᐃᒦᑦ ᓴᓇᔪᓕᕆᔾᔪᑎᒃᑯᕕᓐᓂᑦ ᖄᖅᑎᕆᕝᕕᓂᓪᓗ ᓴᓗᒻᒪᖅᓴᖅᑕᐅᖃᑦᑕᓐᓂᐊᖅᑐᑦ 
ᓯᕗᓂᐊᑕ ᑯᕕᔭᐅᓂᔅᓴᖏᑕ ᑕᒪᒃᑯᐊᓗ ᓯᓚᕈᔪᒻᒧᑦ ᑰᒐᓛᑦᑐᑦ ᐅᔭᕋᓐᓂᐊᖅᑐᑦ ᓄᓇᖏᓐᓂᒃ ᐊᔭᖏᕝᕕᖃᓪᓗᑎᒃ, ᖃᐅᔨᓴᖅᑕᐅᓗᑎᒃ 
ᓴᓗᒻᒪᖅᓴᖅᑕᐅᓗᓪᓗ ᑲᓇᑕᐅᑉ ᐃᒥᕕᓂᓐᓄᑦ ᐱᖁᔭᖏᑦ ᒪᓕᑦᑕᐅᓗᑎᒃ. ᐅᖅᓱᐊᓗᒻᒥᒃ ᐅᖅᓴᔅᓴᐃᔾᔪᑎᖏᑦ ᐱᓗᐊᖅᑐᒥᒃ 
ᐅᒥᐊᔾᔪᐊᒥᒃ ᓄᓇᒧᑦ ᒪᓕᓐᓂᐊᖅᑐᑦ ᐱᖁᔭᖏᑕ ᑲᓇᑕᐅᑉ ᑕᐃᒎᓯᓕᒃ ᑲᓇᑕᒥ ᐅᒥᐊᔾᔪᐊᒃᑯᑦ ᐅᓯᓕᖅᓱᐃᔾᔪᑎᓄᑦ ᐱᖁᔭᖅ.  

ᐅᒥᐊᔾᔪᐊᑉ ᐊᖅᑯᑎᔅᓴᖏᑦ ᓂᕈᐊᖅᑕᐅᓯᒪᕗᑦ ᒥᑭᓛᒥᒃ ᐊᑦᑐᐃᓂᖃᖁᓪᓗᒋᑦ ᓯᑰᑉ ᐊᐅᓚᓂᖏᓄᑦ ᑕᒪᐃᓐᓂᓪᓗ ᐅᒥᐊᔾᔪᐊᑦ 
ᑯᕕᓯᔭᕆᐊᖃᕋᑎᒃ ᑕᕆᐅᒻᒧᑦ. n=4n7u4 syc3b3t5 wm3u4 w4bdtccb3ix3g5 wqCoCz7u4 w4Wr5g3Jxj5. 

W4bdtcExccb3g5 sux3Jx6 S4b8iz xetx3ymNhx3LA. bmN w4bdbsJ6 f=/scb3ix33g6 w4Wr5g3Jxj5 

trnoixoCz7u4. bmN wm6 x5pQtxcb/q5bz Gw4raizA5 xml ckwg8izA5H bmg7m wmz8i4. 

Cspn3bsc3ymJ6 xml csp/syml8i w4Wr5g3Jx2 w7mz8i5 ckwottlx/g6. whmlt/symJ6 bmN wm6 

w4bdtQ/sJ6 dWD3bttgwNExc1iq8i4 bmgm dWDEqb18i4. xg3bsMExc3g8i4 xe4yymJc3g6 xgxZoEp8i5 

bmuz nSpymix3g7u4, wMc3L8i bmN wm6 w4bdtQ/sJ6 nlm,3n3bscb3ix3g6 f=/sMiz8i. ᐅᒥᐊᔾᔪᐊᑦ 
ᑕᒪᐃᓐᓄᑦ ᐱᖁᔭᖅᑎᒍᑦ ᒪᓕᒐᓕᐊᖑᔪᓂᒃ ᒪᓕᑦᑎᐊᓐᓂᐊᖅᑐᑦ ᐱᓗᐊᖅᑐᒥᒃ ᑲᒪᒋᔭᐅᓂᖏᓄᑦ ᐃᑦᑕᖅᑯᑎᑦ ᐃᒥᕆᕙᑦᑕᖏᑦ 

http://www.baffinland.com/

ᐊᑐᖅᑕᐅᓗᑎᒃ ᓴᓗᒻᒪᖅᓴᐅᑏᑦ ᐊᑐᖁᔭᐅᓯᒪᔪᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᖁᔭᖏᑎᒍᑦ. ᐊᑐᓚᖑᔪᑦ ᐳᐃᔩᑦ ᓂᔾᔪᑎᖏᑦ 
ᐃᓚᖃᖅᐳᑦ ᓇᑦᑏᑦ, ᐅᒡᔪᐃᑦ, ᐊᐃᕖᑦ, ᑐᒑᓖᑦ ᖃᐅᓪᓗᖅᑖᓪᓗ ᕿᓚᓗᒐᖏᑦ, ᐊᕝᕖᓪᓗ.  

ᓇᑦᑏᑦ ᑕᐃᒪᓐᖓᓕᒫᖅ ᐊᕐᕌᒎᑉ ᐃᓗᐊᒍᑦ ᓇᔪᖅᐸᑉᐳᑦ ᑕᒪᐃᓐᓂᒃ ᐅᐊᖕᓇᖓᒍᑦ ᓂᒋᐊᒍᓪᓗ ᐅᒥᐊᔾᔪᐊᑦ ᐊᖅᑯᑎᒋᕙᑦᑕᖏᒍᑦ. 
ᑐᕙᖅ ᐱᐅᓛᕆᔭᐅᕗᖅ ᓇᑦᑎᓐᓄᑦ ᓄᓇᔾᔭᓕᐅᕋᓱᒃᖢᑎᒃ ᐊᒻᒪᓗ ᐊᒡᓗᖏᓐᓂᒃ. ᐊᓐᓇᓪᓗᐃᑦ ᓄᓇᔾᔭᒃᑯᑦ ᓇᑦᑎᐊᖃᓕᓲᑦ ᒪᔾᔨᒥ 
ᐃᐳᕈᒥᓪᓗ ᓇᑦᑎᐊᖃᖅᐸᒃᖢᑎᒃ ᐃᒻᒪᖄ ᑕᓪᓕᒪᓄᑦ ᐱᓇᓱᐊᕈᓯᓐᓄᑦ ᑎᓴᒪᐅᔪᖅᑐᓄᑦ ᐱᓇᓱᐊᕈᓯᓐᓄᑦ. ᓇᑦᑏᑦ ᖃᓄᐃᔅᓴᓗᐊᕋᑎᒃ 
ᓯᑯᒥᑦ ᐱᓕᕆᔪᓄᑦ ᓴᓇᔪᓕᕆᔪᓂᓪᓗ ᐅᒥᐊᔾᔪᐊᓂᓪᓗ ᓯᑯᒃᑰᖅᑐᓂᒃ. ᑭᓯᐊᓂᓕ, ᓇᑦᑏᑦ ᐃᓱᒪᒋᔭᐅᒻᒪᑕ ᓇᑦᑎᐊᖃᓯᒋᐊᖅᑎᓪᓗᒋᑦ 
ᐸᒡᕕᓴᖅᑕᐅᓴᕋᐃᓐᓂᖏᓐᓂᒃ ᓇᑦᑎᐊᒥᓂᓪᓗ ᐃᒻᒧᑦᑐᖅᑎᑦᑎᑎᓪᓗᒋᑦ. ᓯᑯᓯᐅᑏᑦ ᐃᒪᖓᑕ ᑐᕙᐅᑉ ᐃᓕᖅᑯᓯᖏᓂᒃ ᐊᑦᑐᐃᒐᔭᖅᑐᑦ 
ᐃᒃᐱᑭᑦᑐᔾᔪᐊᑉ ᑐᕙᖓᒍᑦ ᐅᒥᐊᔾᔪᐊᑉ ᐊᖅᑯᑖᑕ ᐃᓂᖓᒍᑦ ᑐᓚᑦᑕᕝᕕᐅᔪᒥᓪᓗ. ᐅᓄᖏᑦᑐᓂᒃ ᓇᑦᑎᓐᓂᒃ ᑐᖁᔪᖃᑐᐃᓐᓇᕆᐊᓕᒃ 
ᐱᓪᓗᒍ ᐅᒥᐊᔾᔪᐊᑦ ᓯᑯᓯᐅᓐᓂᖏᑦ. ᑭᓯᐊᓂᓕ, ᐊᑦᑐᐃᓂᕆᔭᖓ ᐅᔭᕋᓐᓂᐊᕝᕕᔅᓴᐅᑉ ᓇᑦᑎᓐᓅᖓᔪᑦ ᑐᕌᖓᑐᐃᓐᓇᒻᒪᑕ ᑐᕙᖏᓄᑦ 
ᐊᖅᑯᑎᒋᔭᐅᒐᔭᖅᑑᑉ ᓯᑯᓯᐅᖅᑎᓄᑦ ᐊᓯᖏᓐᓂᒃ ᐊᕙᑖᓃᑦᑐᓂᒃ ᐊᑦᑐᐃᓗᐊᕋᔭᕋᑎᒃ.  

ᐊᐃᕖᑦ ᓇᔪᖅᑕᖃᕆᕗᑦ ᑕᕆᐅᖓᓐᓂᒃ ᐊᕐᕌᒍᓕᒫᑉ ᐃᓗᐊᒍᑦ ᓵᓐᖓᒍᑦ ᑕᕆᐅᖓᑕ ᐃᒡᓗᓕᐅᑉ ᐃᑭᕋᓴᖓᒍᑦ. ᐃᓄᐃᑦ 
ᖃᐅᔨᒪᓂᖏᑦ ᓇᓗᓇᐃᖅᓯᓯᒪᕗᑦ ᐊᐃᕖᑦ ᐃᒃᐱᑭᑦᑐᔾᔪᐊᑉ ᐃᒪᖓᓃᒐᔪᓐᓂᖏᓐᓂᒃ ᐅᓄᓗᐊᕋᑎᒃ. ᐊᐃᕖᑦᑕᐅᖅ ᓇᔪᕆᕗᑦ 
ᑕᕆᐅᖏᓐᓂᒃ ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᓐᓂᒃ. ᐅᒥᐊᔾᔪᐊᑉ ᐊᖅᑯᑖᒍᑦ ᑕᑉᐱᑲᓐᖓᑦ ᐃᒃᐱᑭᑦᑐᔾᔪᐊᒥ, ᐊᐃᕖᑦ ᐊᖅᑲᐅᒪᔪᑦ 
ᐅᕝᕙᓘᓐᓃᑦ ᐆᑦᑐᔾᔪᐊᖑᔪᑦ ᑐᓵᒐᔭᖅᖢᑎᒃ ᐅᒥᐊᔾᔪᐊᑉ ᓂᐱᖓᓐᓂᒃ ᐅᖓᓯᑦᑑᑎᓪᓗᒋᑦ ᑭᓯᐊᓂ ᐸᒡᕕᓴᓗᐊᖅᑕᐅᒐᔭᕋᓱᒋᓐᖏᑕᕗᑦ. 
ᐊᓯᖏᒍᑦ ᓴᖅᑭᓐᓂᑯᑎᒍᑦ ᕿᒥᕐᕈᔭᐅᓪᓗᑎᒃ ᐃᓕᖅᑯᓯᕆᔭᖏᑦ, ᐊᐃᕖᑦ ᐅᒡᓕᓃᑦᑐᑦ ᐊᖅᑯᓵᖅᑕᐅᒐᔭᓐᓇᑎᒃ ᐅᒥᐊᔾᔪᐊᓄᑦ 
ᐅᔭᕋᓐᓂᐊᖅᑐᑦ ᐊᑐᖅᑕᖏᓐᓄᑦ. ᑕᒪᒃᑯᐊ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᐅᔪᑦ ᐅᒥᐊᔾᔪᐊᑉ ᓴᖅᑭᑕᖏᑦ ᐅᔭᕋᓐᓂᐊᖅᑐᒧᑦ ᐊᐃᕕᓐᓄᑦ 
ᑭᒡᓕᖃᕋᔭᕆᓪᓗᑎᒃ ᐃᒪᖏᓐᓄᑦ ᓴᓂᕌᒍᑦ ᐅᒥᐊᔾᔪᐊᑉ ᐊᖅᑯᑎᔅᓴᕆᔭᖓᑕ ᑕᒪᓐᓇᓗ ᐅᒥᐊᔾᔪᐊᑉ ᐊᖅᑯᑎᔅᓴᕆᔭᖓᑦ ᓂᕈᐊᖅᓯᒪᔭᖅ 
ᒪᓕᒃᖢᒋᑦ ᐊᖑᓇᓱᑦᑏᑦ ᖃᐅᔨᒪᓂᖏᑦ ᐅᓄᓛᖑᔪᑦ ᐊᐃᕕᖃᓐᓂᖏᑦ ᑕᕆᐅᑦ ᐱᖓᓐᓇᖓᒍᑦ ᕿᑭᖅᑖᔾᔫᑉ ᓴᓂᖅᑯᑕᐅᒐᔭᖅᖢᑎᒃ. 
ᑕᒪᒃᑯᐊ ᑲᔪᓰᓐᓇᖅᑐᒃᑯᑦ ᐊᐃᕖᑦ ᖃᐅᔨᓴᖅᑕᐅᖏᓐᓇᕆᐊᖃᖅᖢᑎᒃ ᓂᕆᐅᒋᔭᐅᓐᖏᑦᑐᒥᒃ ᐊᑦᑐᖅᑕᐅᓂᖃᓐᓂᖏᓐᓄᑦ ᐊᐃᕖᑦ 
ᐊᑐᓕᖅᑎᑦᑎᓂᒻᒥᓪᓗ ᖄᒃᑲᓐᓂᐊᒍᑦ ᐊᑐᖅᑕᐅᔭᕆᐊᓕᓐᓂᒃ ᒥᑭᓕᕆᔾᔪᑎᔅᓴᓂᒃ ᐊᑦᑐᐃᓂᖏᓐᓄᑦ.  

ᐅᒡᔪᐃᑦ ᑕᕆᐅᖓᓂᒃ ᓇᔪᒐᔪᒃᑭᕗᑦ ᐊᕙᑖᒍᑦ ᐊᕐᕌᒎᑉ ᐃᓗᐊᒍᑦ ᑭᓯᐊᓂ ᐃᒃᑲᓐᓂᖅᓴᐅᔪᓂᑦ ᓇᔪᖅᖢᑎᒃ ᐊᐅᓚᔪᖃᖅᑐᒥᓪᓗ 
ᑕᒪᒃᑯᐊ ᐆᑦᑐᔾᔪᐊᖑᕝᕕᒋᔪᓐᓇᕈᓂᒋᑦ. ᐅᒡᔪᐃᑦ ᓇᑦᑎᐊᖃᓕᓲᑦ ᒪᔾᔨᐅᑉ ᕿᑎᖓᓂᑦ ᒪᐃ ᐱᒋᐊᓐᓂᖓᓐᓄᑦ. ᐅᒥᐊᔾᔪᐊᑉ ᐊᖅᑯᑖ 
ᐊᐅᓚᔾᔪᒃᑯᑦ ᓯᑯᒃᑯᑦ ᕿᓚᒥᐊᓐᓄᒃ ᐊᓯᐅᒐᔭᖅᖢᓂ ᓯᑯ ᐊᐅᓚᔭᓐᓂᖓᓐᓄᑦ ᐊᓄᕆᒧᑦ ᐃᖏᕐᕋᓂᒻᒧᓪᓗ ᑕᒪᒃᑯᐊ ᐅᒡᔪᐃᑦ 
ᕿᓚᒥᐊᓐᓄᑦ ᐅᑎᓐᓂᐊᕋᓱᒋᔭᐅᓯᒪᕗᑦ ᐊᖅᑯᓵᕇᑐᐊᕈᑎᒃ ᐅᒥᐊᔾᔪᐊᑦ ᓇᓕᐊᓐᓄᑐᐃᓐᓇᖅ. ᑕᒪᐃᓐᓅᖓᔪᑦ ᐅᒡᔪᓄᑦ ᑕᑯᓪᓗᒋᑦ, 
ᐊᑦᑐᐃᓂᕆᔭᖏᑦ ᐅᔭᕋᓐᓂᐊᕝᕕᔅᓴᐅᑉ ᐅᒡᔪᓄᑦ ᑭᒡᓕᖃᓪᓚᕆᒃᑲᔭᖅᑐᖅ ᐃᓱᖃᓪᓗᑎᓪᓗ.  

ᑐᒑᓖᑦ ᐅᒥᐊᔾᔪᐊᑉ ᐊᖅᑯᑖᒍᑦ ᐊᕝᕕᐊᕈᑎᔭᑦᑐᑦ ᕿᓐᖑᐊᑕ ᑲᖏᖅᖢᐊᒍᑦ ᐊᐅᔭᐅᑎᓪᓗᒍ ᕿᓚᓗᒐᑦ ᐊᒥᓲᓂᖃᖅᑐᑦ ᐃᒻᒪᖄ 
20,000-ᖑᔪᑦ ᑐᒑᓖᑦ ᐊᐅᔩᖃᑦᑕᒻᒪᑕ ᑕᓯᐅᔭᔾᔪᐊᑉ ᑕᕆᐅᖓᓂᒃ ᕿᓐᖑᐊᑕᓗ ᑲᖏᖅᖢᖓᓐᓂᒃ. ᑐᒑᓖᑦ ᐃᓱᒪᒋᔭᐅᕗᑦ 
ᐅᒋᐊᖃᖃᑦᑕᓐᓂᖏᓐᓂᒃ ᑕᒫᓂᒃ ᑕᕆᐅᖓᓂᒃ ᓂᕿᔅᓴᖅᓯᐅᖅᖢᑎᓪᓗ ᑕᕆᐅᖓᓐᓂᒃ ᐊᐅᔭᓂᖓᒍᑦ. ᐃᓛᓐᓂᓚᐅᓱᖓᖅ ᑐᒑᓖᑦ 
ᐃᒡᓗᓕᐅᑉ ᑕᕆᐅᖏᓐᓄᑦ ᑎᑭᐅᑎᓚᐅᓲᖑᔪᑦ ᑭᓯᐊᓂ ᐃᓱᒪᒋᔭᐅᓯᒪᓪᓗᑎᒃ ᑐᒑᓖᑦ ᐅᑮᖃᑦᑕᓐᓂᖏᑕ ᐃᒪᕕᒻᒥᑦ ᐊᑯᓐᓂᐊᒍᑦ 
ᕿᑭᖅᑖᓘᑉ ᑲᓛᓪᖠᑦ ᓄᓇᖏᑕ ᐊᒻᒪᓗ ᓄᓇᕕᐅᑉ. ᑭᒡᓕᖃᓪᓚᕆᑦᑐᓂᒃ ᑕᑯᓇᑦᑕᐅᓯᒪᔫᒐᓗᐊᑦ ᑐᒑᓖᑦ ᐅᔭᕋᓐᓂᐊᕝᕕᔅᓴᐅᑉ 
ᐊᕙᑎᖏᒍᑦ ᕿᓚᓗᒑᑦ ᕿᒪᕉᑎᓗᐊᓐᖏᒻᒪᑕ ᐅᒥᐊᔾᔪᐊᑦ ᐊᖅᑯᓵᕋᓗᐊᖅᑎᓪᓗᒋᑦ (ᐃᓚᒋᓪᓗᒍ ᐅᓯᑲᖅᑕᖅᑑᑉ ᐅᒥᐊᔾᔪᐊᑉ 
ᐊᖅᑯᓵᓐᓂᕆᔭᖓ). ᐊᑦᑐᐃᓂᕆᔭᖏᑕ ᐅᔭᕋᓐᓂᐊᕝᕕᔅᓴᐅᑉ ᑐᒑᓖᑦ ᕿᓚᓗᒐᖏᓐᓄᑦ ᐃᓱᖃᓐᓂᐊᖅᑐᖅ ᕿᓐᖑᐊᒍᑦ ᐅᒥᐊᔾᔪᐊᓄᑦ 
ᐊᑐᓐᓂᖏᓄᑦ ᐊᐅᔭᒃᑯᑦ. ᑕᒪᒃᑯᐊ ᐅᒥᐊᔾᔪᐊᒃᑯᑦ ᓇᓗᓇᐃᖅᓯᒪᔪᑦ ᐊᑐᕋᔭᖅᑐᑦ ᐊᖏᔫᖏᒻᒪᑕ ᓴᓇᔭᐅᕙᓪᓕᐊᓂᐊᒍᑐᐊᖅ 
ᐅᒥᐊᔾᔪᐊᖃᑲᐃᓐᓇᕋᔭᒻᒪᑦ ᑎᑭᑦᑕᖅᑐᓂᒃ ᑭᖑᓂᐊᒍᑦ ᐱᑕᖃᓚᐅᓱᖔᓗᖃᑦᑕᕋᔭᖅᖢᑎᒃ ᐅᒥᐊᔾᔪᐊᑦ.  

http://www.baffinland.com/

ᖃᐅᓪᓗᖅᑖᑦ ᕿᓚᓗᒐᑦ ᑕᕆᐅᖏᒍᑦ ᑕᑯᔅᓴᕈᓲᖑᔪᑦ ᑭᓯᐊᓂᓕ ᐅᓄᓐᖏᑦᑐᒻᓚᕆᓐᓂᒃ ᐱᑕᖃᓲᖑᓪᓗᑎᒃ ᑕᓯᐅᔭᔾᔪᐊᑉ ᐃᒪᖓ 
ᕿᓐᖑᐊᑕᓗ ᑲᖏᖅᖢᖓ ᐊᐅᔭᒃᑯᑦ. ᕿᑭᖅᑖᓘᑉ ᓄᓇᕕᐅᓪᓗ ᐃᑭᕋᓴᖓᒍᑦ ᐅᑮᕙᒃᖢᑎᒃ ᖃᐅᓪᓗᖅᑖᑦ. ᐃᒡᓗᓕᐅᑉ ᐃᑭᖓᓂ, 
ᖃᐅᓪᓗᖅᑖᑦ ᐊᒥᓲᓐᖏᑦᑐᑦ ᐃᒪᖏᓃᓲᑦ ᐃᒡᓗᓕᐅᑉ, ᓴᓂᕋᔭᐅᑉ ᐊᒻᒪᓗᑦᑕᐅᖅ ᑕᕆᐅᖏᒍᑦ ᐃᒃᐱᑭᑦᑐᔾᔪᐊᑉ ᔪᓚᐃᒥᑦ ᓯᑎᐱᕆᒧᑦ. 
ᖃᐅᔨᓴᕈᑎᑎᒍᑦ ᓇᓗᓇᐃᕆᓂᑯᑦ ᖃᐅᓪᓗᖅᑖᑦ ᕿᒫᔭᒻᒪᑕ ᓯᑯᓯᐅᖅᑎᓂᒃ ᐅᒥᐊᔾᔪᐊᓂᓪᓗ ᓯᑯᒃᑰᖅᑐᓂᒃ ᐊᐅᔭᒃᑯᑦ ᕿᒫᓂᖏᑕ 
ᐅᖓᑖᓄᑦ. ᑭᓯᐊᓂᓕ ᖃᐅᓪᓗᖅᑖᑦ ᓱᖏᐅᑎᔪᓐᓇᕋᓱᒋᔭᐅᕗᑦ ᐅᒥᐊᔾᔪᐊᑦ ᐃᓕᖅᑯᓯᖃᓕᕈᑎᒃ ᐊᖅᑯᓵᖅᐸᓪᓗᑎᒃ ᖃᑯᑎᒃᑯᑦ, 
ᐃᓚᖃᕋᓗᐊᖅᑎᓪᓗᒋᑦ ᓯᑯᓯᐅᕆᓂᒻᒥᒃ. 

ᐊᕝᕖᑦ ᑕᕆᐅᖏᓃᓲᑦ ᓂᕈᐊᖅᑕᐅᓯᒪᔫᑉ ᐊᖅᑯᑎᔅᓴᖓᒍᑦ ᐅᒥᐊᔾᔪᐊᑉ ᑕᒪᐃᑕ ᐊᐅᔭᒃᑯᑦ ᐅᑭᐊᒃᑯᓪᓗ. ᐊᕝᕕᓐᓄᑦ ᐊᕝᕕᐊᓛᖃᕝᕕᒃ 
ᖃᐅᔨᔭᐅᓯᒪᓪᓗᓂ ᐃᓚᖏᑕ ᑕᕆᐅᖏᓐᓂᒃ ᐃᒡᓗᓕᐅᑉ ᐃᑭᖓᒍᑦ. ᑕᒪᓐᓇ ᐃᑭᕋᓴᖓ ᐊᑯᓐᓂᐊᒍᑦ ᕿᑭᖅᑖᓘᑉ ᓄᓇᕕᐅᓪᓗ 
ᐅᑮᕝᕕᒋᒐᔪᒃᑕᖓᑦ. ᖃᐅᔨᓴᖅᑕᐅᓯᒪᓂᖏᓐᓄᑦ ᐊᕝᕖᑦ ᖃᓄᐃᓕᑦᑕᓐᓂᖏᓐᓄᑦ ᐅᒥᐊᔾᔪᐊᓄᑦ ᓯᑯᓯᐅᖅᑎᓄᓪᓗ, ᐊᕝᕖᑦ ᓴᓂᐊᒍᑦ 
ᐅᒥᐊᔾᔪᐊᑉ ᐳᐃᒐᔭᕋᓱᒋᔭᐅᓐᖏᓚᑦ ᖃᓂᒋᔭᑯᓗᐊᒍᓪᓗ ᑭᓯᐊᓂᓕ ᓂᕆᐅᒋᔭᐅᕗᖅ ᐊᑦᑐᐃᓂᕆᔭᖏᑦ ᐅᔭᕋᓐᓂᐊᕝᕕᔅᓴᐅᑉ 
ᐊᕝᕕᓐᓄᑦ ᒥᑭᑦᑐᒻᒪᕆᐅᓂᐊᕋᓱᒋᔭᐅᓪᓗᓂ.  

ᓇᓄᐃᑦ ᓇᒥᓕᒫᖅ ᓇᔪᖅᐸᑉᐳᑦ ᐊᕐᕌᒍᒃᑯᑦ ᐊᒻᒪᓗ ᐅᓄᖅᖢᑎᒃ ᐃᒡᓗᓕᐅᑉ ᐃᑭᖓᓂ, ᐃᓚᖃᖅᖢᑎᒃ ᓯᒡᔭᖏᑕ ᐃᒃᐱᑭᑦᑐᔾᔪᐊᑉ 
ᐊᒻᒪᓗ ᕿᑭᖅᑕᖏᒍᑦ ᖃᓪᓗᓈᑎᑐᑦ ᐊᑎᖃᖅᑐᑦ ᑳᒃ, ᕋᐅᓕ, ᐊᒻᒪᓗ ᐳᕋᐃ ᕿᑭᖅᑕᖏᒍᑦ. ᐃᓐᓇᑐᖃᐃᑦ ᐅᔾᔨᕆᔭᖃᖅᖢᑎᒃ 
ᑕᒪᓐᓇ ᐃᒃᐱᑭᑦᑐᔾᔪᐊᑉ ᓄᓇᖏᑕ ᐃᓚᖓᑦ ᑎᓯᓕᐅᕝᕕᐅᓲᖑᒻᒪᑦ ᓇᓄᓐᓄᑦ. ᓇᓄᐃᑦᑕᐅᖅ ᐅᑮᕙᒃᑭᕗᑦ ᕿᑭᖅᑖᓘᑉ ᐃᑭᕋᓴᖓᓂ. 
ᓇᓄᐃᑦ ᓂᕆᐅᒋᔭᐅᔪᑦ ᐅᐃᕝᕙᖃᑦᑕᕋᔭᓐᓂᖏᓐᓂᒃ ᐃᓄᖃᓐᓂᐅᔪᓂᒃ ᐅᒥᐊᔾᔪᐊᓂᒃ ᑐᓚᑦᑕᕝᕕᐅᔪᓂᓪᓗ ᑭᓯᐊᓂ ᐃᓚᖏᑦ 
ᐅᐸᒍᑎᓲᖑᕗᑦ ᐱᓕᕆᔪᓂᒃ ᖃᐅᔨᔭᕌᖓᒥᒃ ᓂᕿᔅᓴᖃᕋᓱᒋᒍᓂᐅᓪᓗ. ᐃᖅᑲᓇᐃᔭᖅᑏᑦ ᑕᒪᐃᑕ ᐃᓕᓐᓂᐊᖅᑎᑕᐅᓂᐊᖅᑐᑦ 
ᓇᓄᐃᑦ ᐅᓗᕆᐊᓇᐅᑎᖏᓐᓄᑦ ᖃᓄᓪᓗ ᑲᒪᒋᔭᐅᑦᑎᐊᓐᖏᒃᑯᑎᒃ ᓴᓗᒪᑎᑦᑎᓃᑦ ᑕᖕᒫᕝᕕᖏᓐᓂᒃ ᐊᖅᐸᓯᒋᐊᕆᔪᓐᓇᒻᒪᑦ 
ᓇᕆᐊᖅᑐᖃᕋᔭᓐᓂᖓᓐᓂᒃ ᓇᓄᒻᒥᒃ ᓂᕿᔅᓴᖅᓯᐅᖅᑐᒥᒃ. ᓇᓄᓕᕆᔨᓂᒃ ᐃᖅᑲᓇᐃᔭᖅᑎᖃᕋᔭᖅᖢᑕ ᓇᓄᖃᒐᔪᑦᑐᒃᑯᑦ 
ᐱᓗᐊᖅᑐᒥᒃ ᐃᖅᑲᓇᐃᔭᖅᑎᕗᑦ ᐅᓗᕆᐊᓇᖅᑐᒦᖁᓇᒋᑦ.  

4.3.2 ᐅᔭᕋᓐᓂᐊᕝᕕᔅᓴᐅᑉ ᐊᑐᐃᓂᕆᔭᖏᑦ ᑕᒪᒃᑯᓄᖓ VSEC-ᖑᓂᕋᖅᑕᓄᑦ 

ᓇᑭᓐᖔᓐᓂᖓ  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐊᒥᓲᔪᓂᒃ ᓴᖅᑮᔪᓐᓇᖅᑐᖅ ᐃᓅᖃᑎᒌᓄᑦ ᑮᓇᐅᔭᓕᐅᕈᓯᖏᓄᓪᓗ ᓄᓇᖃᖅᑎᖏᑕ ᕿᑭᖅᑖᓘᑉ 
ᐅᐊᖕᓇᖓᓂᒻᒥᐅᖑᔪᓄᑦ. ᑕᒪᒃᑯᐊ ᓴᖅᑭᑎᖅᑐᑦ ᑕᑯᔅᓴᕈᓪᓗᑎᒃ ᐃᖅᑲᓇᐃᔮᔅᓴᓂᒃ ᐱᓕᒻᒪᔅᓴᐅᑎᓄᓪᓗ ᐃᓕᓐᓂᐊᕈᑎᓄᑦ ᑕᒪᑯᐊᓗ 
ᒪᑐᐃᕈᑎᓂᖏᓄᑦ ᐱᔅᓇᓯᖃᖅᑎᐅᔪᓄᑦ ᐊᑭᓕᖅᓱᐃᓂᖏᓄᓪᓗ ᓴᓇᔪᑦ ᓂᖏᖅᑕᐅᑎᓂᒃ ᒐᕙᒪᒃᑯᓐᓄᑦ ᐃᓄᐃᓪᓗ ᑎᒥᖏᓐᓄᑦ. 
ᑕᒪᓐᓇ ᐸᓐᓇᑦᑕᐅᑦᑎᐊᕆᐊᓕᒃ ᐱᓗᐊᖅᑐᒥᒃ ᐃᓄᖁᑎᖏᑦ ᐱᕚᓪᓕᖅᑎᑕᐅᓇᓱᓐᓂᐊᕈᑎᒃ ᒪᑐᐃᕈᑎᔪᓄᑦ ᐱᓕᕆᔪᓐᓇᓪᓗᑎᒃ. 
ᐃᓄᐃᑦ ᐃᓚᒌᖑᔪᓪᓗ ᐃᑲᔪᖅᓱᖅᑕᐅᔭᕆᐊᖃᕆᕗᑦ ᐱᔭᕆᑐᔪᒃᑰᖅᑎᓪᓗᒋᑦ ᐊᑦᑐᐊᔪᑦ ᖃᖓᑕᓲᒃᑯᑦ-ᑎᑭᑦᑕᖅᑐᑦ-ᐊᐅᓚᖅᑕᖅᑐᑦ 
ᐃᓅᓯᕆᕙᑦᑕᖏᓐᓄᑦ ᐊᒻᒪᑦᑕᐅᖅ ᑮᓇᐅᔭᓕᐊᖏᓐᓄᑦ ᐊᒃᖢᐃᑦᑑᓕᓐᓂᖏᓄᓪᓗ ᑲᒪᒋᔾᔪᑎᔅᓴᕆᔭᖏᓐᓂᒃ ᐃᖅᑲᓇᐃᔮᖃᓲᑦ. 
ᑕᒪᒃᑯᐊ ᕿᒥᕐᕈᔭᐅᓂᖏᑦ ᐃᓅᖃᑎᒌᒃᑯᑦ-ᑮᓇᐅᔭᓕᐅᕈᑎᒃᑯᓪᓗ ᐃᓗᓕᖏᑦ ᕿᒥᕐᕈᔭᐅᔪᑦ ᓇᓗᓇᐃᖅᓯᕗᑦ ᑕᒪᓐᓇ ᐱᐅᓛᖑᒻᒪᑦ 
ᓴᖅᑮᓇᓱᒋᐊᒥᒃ ᐃᓱᒪᒋᔭᐅᔭᕆᐊᓕᓐᓂᒃ ᖃᓄᐃᑦᑑᔪᓂᓪᓗ ᒥᑭᓕᕆᔾᔪᑎᔅᓴᖏᓐᓂᒃ ᓴᖅᑮᒐᔭᓐᓂᕆᔭᖏᓄᑦ ᑕᒪᒃᑯᐊ ᐅᖃᐅᓯᐅᔪᓄᑦ. 
ᑕᒪᐃᓐᓃᖓᔪᒥᒃ ᑕᑯᓇᒃᖢᒍ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᖅ ᑭᒡᒐᖅᑐᐃᕗᑦ ᐊᑑᑎᖃᓪᓚᕆᑦᑐᒥᒃ ᐊᖏᔫᓪᓚᕆᑦᑐᒥᓪᓗ 
ᐱᕚᓪᓕᕈᑎᔅᓴᖃᓐᓂᖓᓂᒃ ᐃᓅᖃᑎᒌᑎᒍᑦ-ᑮᓇᐅᔭᓕᐅᕋᓱᐊᕈᑎᖏᒍᓪᓗ ᐃᓄᖁᑎᖏᓐᓄᑦ ᓄᓇᖃᖅᑎᖏᓄᓪᓗ ᓄᓇᕘᑉ. 

http://www.baffinland.com/

ᐃᓄᖏᑦ: ᐃᓄᖁᑎᖏᑕ ᖃᓄᐃᑦᑑᓂᕆᔭᖏᑦ; ᐃᓕᓐᓂᐊᖅᓯᒪᓃᑦ ᐱᓕᒻᒪᔅᓴᐅᑏᓪᓗ; ᐃᓄᐃᑦ ᖃᓂᒪᖃᖅᑕᐃᓕᒪᓂᖏᑦ 
ᐃᓅᓯᖃᑦᑎᐊᕈᓐᓇᓐᓂᖏᓪᓗ  

ᓴᖅᑮᑐᐃᓐᓇᕆᐊᖃᓐᓂᖓ ᐅᔭᕋᓐᓂᐊᕝᕕᔅᓴᐅᑉ ᐊᓯᖏᓂᒃ ᐃᓅᓐᖏᑦᑐᓂᒃ ᓄᒃᑕᕋᔭᖅᑐᓂᒃ ᓄᓇᓕᓐᓄᑦ ᐃᖅᑲᓇᐃᔭᕆᐊᓪᓗᑎᒃ, 
ᑕᒪᒃᑯᓄᖓᑦᑕᐅᖅ ᐃᓄᓐᓄᑦ ᓴᖅᑮᔪᓐᓇᕋᔭᕆᕗᑦ ᐊᓯᖏᓐᓄᑦ ᓄᓇᓕᓐᓅᓪᓗᑎᒃ ᐃᖅᑲᓇᐃᔮᔅᓴᖏᓐᓄᑦ ᐅᔭᕋᓐᓂᐊᕝᕕᓴᐅᑉ 
ᑕᒪᐃᓐᓂᒃ ᕿᒥᕐᕈᔭᐅᓂᑰᕗᑦ. ᓇᓪᓕᐊᑐᐃᓐᓇᐃᑦ ᓴᖅᑭᒃᑲᔭᖅᑐᑦ ᑕᒪᒃᑯᓅᓇ ᓄᒃᑕᓐᓂᐅᔪᓄᑦ ᓄᓇᓕᓐᓄᑦ ᐊᖏᔫᔾᔮᕋᓱᒋᓐᖏᓚᕗᑦ 
ᑕᑯᓇᒃᖢᒋᑦ ᐋᖅᑭᔅᓱᖅᓯᒪᓂᖏᑦ ᓈᓴᐅᑎᖏᓪᓗ ᕿᑭᖅᑖᓘᑉ ᐅᐊᖕᓇᖓᓂᑦ ᓄᓇᖃᖅᑎᐅᔪᓂᒃ ᐊᒻᒪᓘᓐᓃᑦ ᓄᓇᓕᐅᑉ 
ᐃᓄᖁᑎᖏᑕ ᐃᓕᖅᑯᓯᕆᔭᖏᓐᓄᑦ.  

ᓴᕕᕋᔭᔅᓴᓕᕆᔨᒃᑯᑦ ᐃᓕᓐᓂᐊᕋᔅᓴᓄᑦ ᐱᓕᒻᒪᔅᓴᐅᑎᔅᓴᓄᓪᓗ ᐊᑐᓐᓂᐊᓐᓂᕋᖅᑕᖏᑦ ᐃᑲᔪᐃᒐᔭᖅᑐᖅ ᕿᑭᖅᑖᓘᑉ ᐅᐊᖕᓇᖓᑕ 
ᐃᓄᖁᑎᖏᓐᓄᑦ. ᓴᕕᕋᔭᔅᓴᓕᕆᔨᒃᑯᑦ ᐊᑐᕈᒪᓯᒪᔪᑦ ᐱᓕᒻᒪᔅᓴᐃᔾᔪᑎᓄᑦ ᓴᖅᑭᑕᐅᔪᓐᓇᖅᑐᑦ ᓄᓇᓕᖏᓐᓂᒃ ᐃᓄᖁᑎᖏᑦ 
ᐱᔪᓐᓇᓯᑦᑎᐊᕈᓐᓇᖁᓪᓗᒋᑦ ᐊᔪᓐᖏᑦᑕᕆᐊᓕᖏᑦ ᐱᓯᒪᔪᓐᓇᖁᓪᓗᒋᑦ ᐃᖅᑲᓇᐃᔮᖑᔪᓄᑦ ᑲᒪᒋᔭᖃᓐᓂᖏᓂᓪᓗ ᓴᓇᔾᔪᑎᓄᑦ 
ᑕᐃᒪᓄᑦ ᐱᓕᕆᐊᕆᔭᖏᓐᓄᑦ ᐅᔭᕋᓐᓂᐊᕝᕕᔅᓴᐅᑉ ᐊᐅᓚᑕᕆᔭᖏᒍᑦ. ᓴᕕᕋᔭᔅᓴᓕᕆᔨᒃᑯᑦ ᐱᓕᕆᐊᖃᓪᓚᕆᔅᓯᒪᕗᑦ ᓴᖅᑮᓂᒻᒧᑦ 
ᑲᑐᔾᔨᖃᑎᒌᔅᓴᒥᓂᒃ ᐃᓕᓐᓂᐊᕋᔅᓴᓄᑦ ᐱᓕᒻᒪᔅᓴᐅᑎᔅᓴᓄᓪᓗ ᐱᒋᐊᖅᑕᐅᔪᔅᓴᓄᑦ. ᐱᓗᐊᖅᑐᒥᓪᓗ, ᓴᕕᕋᔭᔅᓴᓕᕆᔨᒃᑯᑦ, 
ᕿᑭᖅᑕᓂᒃᑯᑦ, ᕿᑭᖅᑖᓗᒃ ᑯᐊᐳᕇᓴᓐ, ᑲᑭᕙᒃ ᑯᐊᐳᕇᓴᓪᓗ ᐊᖏᖃᑎᒌᔅᓯᒪᕗᑦ ᓴᖅᑮᓂᒻᒧᑦ ᐱᔫᒥᓴᐃᓂᒻᒥᓪᓗ ᑕᑯᔅᓇᕈᐃᔪᓄᑦ 
ᐅᔭᕋᓐᓂᐊᓐᓂᒻᒧᑦ-ᐊᑦᑐᐊᔪᓄᑦ ᐱᓕᒻᒪᔅᓴᐃᓂᒻᒧᑦ, ᐊᑦᑐᐊᔪᑦ ᐱᓕᒻᒪᔅᓴᐅᑏᑦ ᐱᕙᓪᓕᐊᔪᓕᕆᔨᖏᓄᑦ ᓄᓇᓕᐅᓪᓗ ᓴᖅᑭᑕᖏᑦ, 
ᐃᖅᑲᓇᐃᔭᖅᑎᔅᓴᓄᑦ ᖃᐅᔨᓴᐃᔾᔪᑎᓄᑦ, ᐃᓕᓐᓂᐊᕋᔅᓴᓂᒃ ᓴᓇᕙᓪᓕᐊᔪᓄᑦ, ᐃᖅᑲᓇᐃᔮᔅᓴᒧᑦ ᐊᔪᕈᓐᓃᖅᓴᐅᑏᑦ, ᐊᓯᖏᓪᓗ 
ᐊᑦᑐᐊᓂᓖᑦ ᐱᓕᕆᐊᖑᔪᓄᑦ ᐃᑲᔪᐃᓇᓱᐊᖅᑐᑦ ᐃᓄᖏᓐᓂᒃ ᓄᓇᓕᓐᓄᑦ ᐊᑦᑐᐊᓂᖃᖅᑐᑦ ᐅᔭᕋᓐᓂᐊᕝᕕᔅᓴᒧᑦ. ᐊᔾᔨᖓᓂᒃ 
ᐊᖏᕈᑎᒥᒃ ᐊᑎᓕᐅᕆᓯᒪᓕᖅᑐᒍᑦ ᓄᓇᕘᑉ ᒐᕙᒪᒃᑯᖏᓐᓂᒃ ᓯᓚᑦᑐᖅᓴᕝᕕᖓᓂᓪᓗ. ᐊᒻᒪᑦᑕᐅᖅ, ᐃᓕᓐᓂᐊᖅᑏᑦ ᐱᔭᕇᖁᓪᓗᒋᑦ 
ᐅᔭᕋᓐᓂᐊᕝᕕᔅᓴᒥᑦ ᐃᖅᑲᓇᐃᔭᕈᓐᓇᖅᑐᑦ 18 ᑐᖔᓂᑦᑕᕆᐊᖃᓐᖏᑦᑐᑦ. ᐃᖅᑲᓇᐃᔮᒥᒃ ᐊᑐᖅᓯᒪᓂᐊᓄᑦ ᐅᔭᕋᓐᓂᐊᕝᕕᒻᒥ 
ᐃᑲᔪᐃᒐᔭᒻᒥᔪᖅ ᐃᓅᓯᖓᓐᓂᒃ ᐱᓕᒪᔾᔪᑎᔅᓴᖃᓕᓪᓗᑎᒃ.  

ᑕᒪᒃᑯᐊ ᐱᑐᐃᓐᓇᐅᖏᑦᑎᑦᑎᔪᑦ ᐊᑦᑐᐊᓂᓖᑦ ᖃᖓᑕᓲᒃᑯᑦ ᑎᒃᑯᑦᑕᓐᓃᑦ/ᐊᐅᓛᓐᓃᑦ ᐃᓕᓴᕆᔭᐅᓯᒪᕗᑦ. ᐃᖅᑲᓇᐃᔭᖅᑎᑦ 
ᐃᑲᔪᖅᑕᐅᓇᓱᒃᑲᔭᖅᑐᑦ ᐃᓚᒋᔭᖏᓪᓗ ᓱᖑᐃᑎᔪᓐᓇᖁᓪᓗᒋᑦ ᑕᐃᒪᐃᑦᑐᒥᒃ ᐃᖅᑲᓇᐃᔮᖃᓐᓂᖏᓄᑦ. ᑐᑭᓯᒋᐊᕈᑎᔅᓴᑦ 
ᐱᓕᒻᒪᔅᓴᐅᑎᓪᓗ ᐃᖅᑲᓇᐃᔭᖅᑎᓄᑦ ᐃᓚᖏᓄᓪᓗ ᓴᖅᑭᑕᐅᒐᔭᖅᑐᑦ ᓱᖏᐅᑎᔪᓐᓇᖁᓪᓗᒋᑦ ᐃᖅᑲᓇᐃᔮᒥᓄᑦ ᐊᐅᓪᓚᖅᓯᒪᓂᖓ 
ᐊᒻᒪᓗ ᐋᖅᑭᒋᐊᕋᓱᓪᓗᒋᑦ ᑮᓇᐅᔭᒃᑯᑦ ᐊᐅᓚᑦᑎᔾᔪᓯᖏᑦ. ᓇᐃᓐᓂᖅᓴᖅ ᒪᕐᕉᓐᓄᑦ ᐱᓇᓱᐊᕈᓰᓐᓄᑦ ᐃᖅᑲᓇᐃᔭᓐᓃᑦ 
ᐊᑯᓂᐅᓗᐊᓐᖏᑦᑐᒥᒃ ᐊᐅᓪᓚᖅᓯᒪᑎᑦᑎᕙᓪᓗᑎᒃ ᐃᓚᒋᔭᒥᓂᒃ ᓄᓇᓕᖓᓂᓪᓗ ᒪᑐᐃᕈᔾᔪᓗᑎᓪᓗ ᐃᖅᑲᓇᐃᔭᖅᑎᖏᓂᒃ 
ᐊᖑᓇᓱᒍᓐᓇᖃᑦᑕᓪᓗᑎᒃ ᓄᖅᑲᖓᓂᒻᒥᒃ ᓴᓇᔭᖓᓐᓂᒃ.  

ᐃᓱᒫᓘᑎᑦ ᓴᖅᑭᑕᐅᖃᑦᑕᓚᐅᕆᕗᑦ ᑕᑯᔅᓇᕈᑐᐃᓐᓇᕆᐊᓕᓐᓄᑦ ᐋᖓᔮᓐᓇᖅᑐᑦ ᐅᔭᕋᓐᓂᐊᕝᕕᔅᓴᐅᑉ ᐃᖅᑲᓇᐃᔭᖅᑎᖏᓄᑦ 
ᓇᔅᓴᖅᑕᐅᔪᑦ ᐅᔭᕋᓐᓂᐊᕝᕕᐅᑉ ᓄᓇᖁᑎᖏᒍᑦ ᑕᒪᒃᑯᐊᓗ ᓂᐅᕕᕋᖅᑕᐅᔪᓐᓇᓐᓂᖏᑦ. ᑕᒪᒃᑯᐊ ᓵᓐᖓᓇᓱᒃᑕᕗᑦ ᓄᖅᑲᖓᓂᒃᑯᑦ 
ᐋᖓᔮᓐᓇᖅᑐᓂᒃ ᑲᒻᐸᓂᐅᔪᑦ ᑕᒪᐃᓐᓄᑦ ᐃᖅᑲᓇᐃᔭᖅᑎᖏᓄᑦ ᐊᑐᐊᒐᖃᖅᑐᑦ ᐋᖓᔮᓐᓇᖅᑐᑦ ᐃᒥᐊᓗᓪᓗ 
ᐱᑕᖃᖁᔭᐅᖏᓐᓂᖏᓂᒃ. ᐊᔫᖅᑭᓯᒪᔪᓄᑦ ᐅᖃᖃᑎᖃᕈᑏᑦ ᐊᑐᐃᓐᓇᐅᑎᑕᐅᓂᐊᕆᕗᑦ.  

ᓄᓇᓖᑦ: ᓄᓇᓕᐅᑉ ᐱᖁᑎᔾᔪᐊᖏᑦ ᒐᕙᒪᒃᑯᓪᓗ ᐱᔨᑦᑎᐅᑎᖏᑦ; ᐃᓅᖃᑎᒌᑦ ᓱᓇᒃᑯᑖᖏᑦ; ᓄᓇᒦᓐᖔᖅᑐᑦ ᓄᓇᐅᓪᓗ 
ᐊᑐᖅᑕᐅᓂᖓᑕ ᐸᓐᓇᐅᑎᑦ; ᒐᕙᒪᓕᕆᓂᖅ ᓯᕗᓕᐊᕆᓂᓪᓗ; ᐃᓅᓯᖃᕈᓯᑦ ᐃᖅᑲᓇᐃᔮᔅᓴᐃᓪᓗ  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᓴᖅᑭᒃᑯᓂ ᐱᓕᒪᔪᓂᒃ ᐃᖅᑲᓇᐃᔭᖅᑎᓂᒃ ᐱᓇᓱᐊᕝᕕᐅᒐᔭᒻᒪᑦ. ᕼᐋᒻᓚᐃᑦ ᐃᓱᒫᓗᒍᑎᖃᖅᓯᒪᔪᑦ 
ᑕᒪᒃᑯᐊ ᐊᔪᖏᓐᓂᖏᑦ ᐃᖅᑲᓇᐃᔭᓕᕈᑎᒃ ᓄᓇᓕᐊᓂᒃ ᐱᔨᑦᑎᓐᓂᐊᖅᑐᔅᓴᓂᒃ ᐃᖅᑲᓇᐃᔭᖅᑎᑭᑐᐃᓐᓇᕆᐊᖃᓐᓂᖏᓐᓂᒃ. 
ᑭᓯᐊᓂᓕ, ᐃᖅᑲᓇᐃᔭᓕᒪᓂᖅ ᑲᔪᓰᓐᓇᖅᑐᓪᓗ ᐱᓕᒻᒪᔅᓴᐅᑏᑦ ᐊᖏᔪᒥᒃ ᐃᑲᔪᐃᓂᐊᕋᓱᒋᔭᕗᑦ ᐃᖅᑲᓇᐃᔭᕈᓐᓇᖅᑐᓂᒃ 

http://www.baffinland.com/

ᐱᓕᒻᒪᔅᓴᐃᓂᖏᓄᑦ ᓄᓇᓕᓐᓂᒥᐅᑕᑦ ᐱᔪᓐᓇᖅᓯᓗᑎᒃ ᐊᔪᕈᓐᓃᓪᓗᑎᓪᓗ. ᑕᐃᒪᐃᓐᓂᑯᐊᓄᑦ, ᐃᖅᑲᓇᐃᔭᖅᑎᓂᒃ ᐊᖅᓵᖅᓯᓂᖅ 
ᐊᑭᓕᖃᓐᓂᐊᖅᑐᖅ ᐊᖏᓕᕙᓪᓕᐊᔪᒥᒃ ᐊᔪᓐᖏᓐᓂᓕᓐᓂᒃ ᐃᓄᖏᑦ ᓄᓇᓕᖏᓐᓄᑦ.  

ᑖᓐᓇ ᐅᔭᕋᓐᓂᐊᕝᕕᔅᓴᓕᕆᔪᒪᔭᖓ ᐃᖃᓗᐃᑦ ᒥᑦᑕᕝᕕᐊᓂᒃ ᓄᓇᓖᓪᓗ ᒥᑦᑕᕝᕕᖏᓐᓂᒃ ᑕᓪᓕᒪᐅᔪᓂᒃ ᐊᑐᕋᔭᖅᑐᑦ 
ᐃᖅᑲᓇᐃᔭᖅᑏᑦ ᖃᖓᑕᓲᒃᑯᑦ ᐅᑎᖅᑕᕋᖅᑎᑕᐅᕙᓪᓗᑎᒃ. ᐅᔭᕋᓐᓂᐊᕝᕕᔅᓴᐅᑉ ᐸᓐᓇᔅᓯᒪᔭᖏᑦ ᐃᖏᕐᕋᔪᓕᕆᓂᒻᒧᑦ 
ᓴᓇᔭᐅᓯᒪᕗᑦ ᐅᖓᑖᓄᑦ ᐱᓕᕆᔪᓐᓇᓐᓂᖏᑕ ᒥᑦᑕᕝᕖᑦ ᐱᔨᑦᑎᖅᑎᖏᑦ ᐅᖓᑕᐅᔾᔨᑦᑕᐃᓕᒪᑎᓪᓗᒋᑦ ᑲᒪᒋᔪᓐᓇᖅᑕᖏᓂᒃ. 
ᐃᓚᖓᒍᑦ ᐊᑐᕆᐊᖃᖅᑕᖏᓐᓂᒃ ᓴᖅᑮᖁᔨᑐᐃᓐᓇᕆᐊᓖᑦ ᑎᑭᖃᑦᑕᐃᓐᓇᓕᕈᑎᒃ ᐅᔭᕋᓐᓂᐊᕝᕕᓕᕆᓗᑎᒃ. ᑐᑭᓕᐅᑎᓗᒍ, 
ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᓐᓂᖏᓐᓄᑦ ᐊᒥᓲᓂᖅᓴᓂᒃ ᓄᓇᓯᐅᑎᑖᕋᔭᒻᒪᑕ ᐃᒻᒪᖄ ᐊᖅᑯᑎᖏᑦ ᐋᖅᑭᒋᐊᕆᐊᖃᕋᔭᖅᑐᑦ.  

ᐃᓕᓐᓂᐊᖅᑎᑦᑎᔾᔪᑎᑦ ᐱᓕᒻᒪᔅᓴᐅᑎᓪᓗ ᐃᓚᖃᓪᓗᑎᒃ ᐃᖅᑲᓇᐃᔭᖅᑐᑦ ᐱᓕᒻᒪᔅᓴᐅᑎᖏᑦ ᐱᓕᕆᐊᖏᓐᓄᑦ ᐅᖃᐅᔾᔨᔨᓄᓪᓗ 
ᐃᑲᔪᖅᑕᐅᓂᖏᑦ ᓴᖅᑮᓂᐅᓴᕗᑦ ᓯᕗᓕᐅᕆᓂᒻᒧᑦ ᐱᔪᓐᓇᓐᓂᓐᓂᒃ ᑕᒪᓐᓇ ᓄᓇᓕᓐᓂᑦ ᓴᖅᑮᒐᔭᖅᑐᖅ ᐊᖏᓂᖅᓴᒥᒃ 
ᒐᕙᒪᑦᑎᐊᕙᖃᓐᓂᒻᒥᒃ. ᐃᓚᐅᖃᑕᐅᓂᖏᑦ ᓄᓇᓕᐅᑉ ᐃᓄᖁᑎᖏᑦ ᓯᕗᓕᖅᑎᖏᓪᓗ ᐊᖏᖃᑎᒌᒍᑎᒧᑦ ᐋᔩᕈᑎᒃᑯᑦ ᑖᒃᑯᓂᖓ 
ᓴᕕᕋᔭᔅᓴᓕᕆᔨᒃᑯᓐᓄᑦ ᓴᖅᑭᑎᖅᑕᖏᓄᓪᓗ ᓇᓗᓇᐃᖅᓯᓇᓱᐊᓪᓗᑎᒃ ᐊᑐᓛᓂᒃ ᓇᓗᓇᐃᖅᓯᔾᔪᑎᓂᒃ ᐊᒡᒍᖅᓯᒪᔪᓄᑦ ᖃᐅᔨᓴᕈᑎ 
ᐱᓕᕆᐊᕆᔭᖏᓐᓄᑦ ᐅᓪᓗᒥᒧᑦ ᑲᔪᓯᕙᒌᖅᓯᒪᕗᖅ ᓴᖅᑮᓇᓱᐊᓐᓂᒻᒥᒃ ᓄᓇᓕᓐᓂᑦ ᓯᕗᓕᖅᑎᐅᓂᒻᒧᑦ.  

ᐱᓕᕆᔾᔪᑏᑦ ᐊᑐᖅᑕᐅᓂᐊᖅᑐᑦ ᐃᑉᐱᒋᔭᐅᑦᑎᐊᕆᐊᓪᓗᑎᒃ ᒥᐊᓂᕆᔭᐅᓗᑎᓪᓗ ᐃᓄᐃᑦ ᐃᓕᖅᑯᓯᖏᑦ ᐃᖅᑲᓇᐃᔭᖅᑎᓪᓗᒋᑦ. 
ᐊᑐᐊᒐᐃᑦ ᑐᓐᖓᓴᐃᔪᑦ ᐃᑉᐱᒋᔭᖃᑦᑎᐊᓐᓂᒻᒥᒃ ᐊᓯᒥᑕ ᐃᓕᖅᑯᓯᖏᓐᓂᒃ ᐊᔾᔨᖃᖏᓐᓂᖏᑕᓗ ᓇᒥᕈᓘᔭᖅ ᐊᑭᓐᖓᓂᑦ 
ᐊᑐᐃᓐᓇᐅᕗᑦ. ᓴᕕᕋᔭᔅᓴᓕᕆᔨᒃᑯᑦ ᐃᑲᔪᖅᓱᐃᔪᑦ ᐃᓄᒃᑎᑐᑦ ᐅᖃᐅᓯᖏᓐᓂᒃ ᐅᔭᕋᓐᓂᐊᕝᕕᖓᓂ, ᐅᖃᓕᒫᒐᖏᒍᑦ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑐᑦ ᑲᑎᓐᖓᔭᖏᒍᑦ. ᐊᑐᐊᒐᐃᑦ ᐱᔫᒥᓴᐃᔪᑦ ᐅᓗᕆᐊᓇᖅᑕᐃᓕᒪᓂᒻᒥᒃ, ᐃᖅᑲᓇᐃᔭᖅᑎᑦ ᓇᓕᒧᒌᓐᓂᖏᓂᒃ, ᐊᒻᒪ 
ᐸᒡᕕᓴᐃᑎᑦᑎᑦᑕᐃᓕᒪᓃᑦ ᒪᓕᑦᑕᐅᑦᑎᐊᓐᓂᐊᖅᖢᑎᒃ.  

ᐃᑦᑕᓐᓂᓴᖃᕝᕖᑦ ᓄᓇᖏᑦ ᓇᓗᓇᐃᖅᑕᐅᓯᒪᕗᑦ ᐅᔭᕋᓐᓂᐊᕝᕕᔅᓴᐅᑉ ᓄᓇᖏᒍᑦ ᐃᓚᖏᑦ ᐃᓕᖅᑯᓯᖃᖅᖢᑎᒃ ᐃᑦᑕᓐᓂᓴᓂᓪᓗ 
ᑭᒡᒐᖅᑐᐃᔪᑦ ᓄᓇᖏᑕ ᐊᑐᖅᑕᐅᓪᓚᕆᔅᓯᒪᓂᖏᓐᓂᒃ ᐃᓄᖏᓄᑦ ᑕᐅᕙᓐᖓᑐᖄᓗᒃ ᐅᓪᓗᒥᒧᑦ. ᖃᔅᓯᒐᓚᐃᑦ ᐊᑑᑎᖃᓪᓚᕆᑦᑐᑦ 
ᐃᑦᑕᓐᓂᓴᖃᕝᕕᓖᑦ ᓄᓇᖏᑦ ᐅᐃᕙᖅᑕᐅᓂᐊᖅᖢᑎᒃ ᐅᔭᕋᓐᓂᐊᕝᕕᔅᓴᐅᑉ ᓱᓇᒃᑯᑖᖏᑦ ᓅᑕᐅᓗᑎᒃ, ᐃᓚᖏᑦ ᐲᖅᑕᐅᓗᑎᒃ 
ᐃᑦᑕᓐᓂᓴᓕᕆᔨᓄᑦ ᐊᓯᖏᓪᓗ ᓴᐳᒻᒥᕆᔭᐅᓗᑎᒃ ᓄᓇᓐᖑᐊᓕᐊᕆᔭᐅᓗᑎᒃ ᐃᑦᑕᓐᓂᓴᓖᑦ, ᐊᒻᒪᑦᑕᐅᖅ ᐃᑦᑕᓐᓂᓴᓕᕆᔨᒧᑦ 
ᖃᐅᔨᓴᖅᑕᐅᕙᓪᓕᐊᓗᑎᒃ ᐃᓕᓴᕆᔭᐅᓯᒪᔪᒧᑦ. ᓴᕕᕋᔭᔅᓴᓕᕆᔨᒃᑯᑦ ᐃᓕᖅᑯᓯᓄᑦ ᐊᑐᖅᓯᒪᔭᓄᓪᓗ ᓱᓇᒃᑯᑖᓄᑦ ᓴᐳᒻᒥᕆᔾᔪᑎᓄᑦ 
ᐊᐅᓚᑦᑎᔾᔪᑎᖓ ᐸᓐᓇᐅᑎ ᓇᓗᓇᐃᕆᓯᒪᔪᖅ ᐊᑐᐊᒐᔅᓴᓂᒃ ᒪᓕᑦᑕᐅᔪᔅᓴᓂᓪᓗ ᑲᒪᒋᔭᐅᓂᖏᓄᑦ ᐃᑦᑕᓐᓂᓴᖃᖅᕖᑦ.  

ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐱᓕᕆᖃᑎᖃᓐᓂᐊᖅᑐᖅ ᓄᓇᒥᒃ ᐊᑐᖅᑎᐅᔪᓂᒃ ᐃᓄᖏᓐᓂᒃ. ᑲᒪᒋᔭᐅᔾᔪᑏᑦ ᐃᑲᔪᐃᔾᔪᑎᔅᓴᑦ 
ᑕᒪᒃᑯᓄᖓ ᐱᓕᕆᓂᐅᔪᓄᑦ ᐃᓚᖃᓐᓂᐊᖅᑐᑦ ᐊᖑᓇᓱᑦᑏᑦ ᐊᑎᓕᐅᕆᔭᕆᐊᖃᓐᓂᖏᓄᑦ ᐅᔭᕋᓐᓂᐊᕝᕕᐅᑉ ᓄᓇᖏᒍᑦ ᐊᒻᒪᓗ 
ᓵᓐᖓᔭᖃᓗᐊᖅᖢᑎᒃ ᑭᒃᑯᓕᒫᓄᑦ ᐅᓗᕆᐊᓇᖅᑕᐃᓕᒪᔾᔪᑎᓄᑦ ᐱᓗᐊᖅᑐᒥᒃ ᕿᓐᖑᐊᓂᑦ ᓄᓘᔮᓐᓄᑦ ᐊᖅᑯᑖᒍᑦ ᓄᓇᓯᐅᑎᑯᑖᑉ 
ᐊᖅᑯᑖᓄᓪᓗ. ᑖᓐᓇ ᐅᒥᐊᔾᔪᐊᑉ ᐊᖅᑯᑖ ᑐᕙᖅᑎᒍᑦ ᐃᒃᐱᑭᑦᑐᔾᔪᐊᒥᑦ ᓂᕆᐅᒋᔭᐅᕗᖅ ᐊᑦᑐᐃᓂᐊᓐᓂᖏᓐᓂᒃ ᑐᕙᒃᑯᑦ ᓇᕈᓲᓂᒃ 
ᐃᓄᓐᓂᒃ ᐱᓗᐊᖅᑐᑦ ᐅᑎᕋᖅᑐᑦ ᐃᒡᓗᓕᒻᒧᑦ ᓄᓇᖏᓄᓪᓗ ᐃᒃᐲᑦ ᒥᔅᓵᓄᑦ. ᒥᑭᓕᕆᔪᓐᓇᖁᓪᓗᒍ ᑕᒪᓐᓇ, ᓴᕕᕋᔭᔅᓴᓕᕆᔨᒃᑯᑦ 
ᐊᑐᕈᒪᓂᖃᖅᐳᑦ ᓇᓗᓇᐃᖅᓯᒪᑦᑎᐊᖅᑐᒥᒃ ᐅᓗᕆᐊᓇᖏᑦᑐᒥᓪᓗ ᓂᒍᕝᕕᔅᓴᖓᓐᓂᒃ ᐊᖑᓇᓱᑦᑏᑦ ᖃᓂᒋᔭᖓᒍᑦ ᐅᓯᓕᖅᓱᕝᕕᐅᑉ 
ᓄᓇᓕᒋᔭᖏᑕ. ᓴᕕᕋᔭᔅᓴᓕᕆᔨᒃᑯᑦ ᐊᖅᑯᓵᖅᑐᓂᒃ ᐃᓂᖃᖅᑎᑦᑎᔪᓐᓇᖅᑐᑦ ᐃᒃᐱᑭᑦᑐᔾᔪᐊᑉ ᐅᓯᓕᖅᓱᐃᕝᕕᖓᓂ ᓂᕆᔭᔅᓴᓂᒃ 
ᐅᖅᓱᐊᓗᔅᓴᒥᓪᓗ ᓂᒍᕆᐊᖃᓐᓂᖏᓄᑦ ᑭᖑᕝᕕᐅᑎᔪᓂᒃ ᐊᑐᐃᓐᓇᐅᑎᑦᑎᓗᑎᒃ. ᓴᕕᕋᔭᔅᓴᓕᕆᔨᒃᑯᑦ ᐱᓕᕆᖃᑎᖃᐃᓐᓇᕈᒪᔪᑦ 
ᓄᓇᓕᐅᔪᓂᒃ ᐱᓗᐊᖅᑐᒥᒃ ᐃᓱᒪᒋᔭᐅᔪᔅᓴᐃᑦ ᕿᒥᕐᕈᔭᐅᑎᓪᓗᒋᑦ ᐅᓗᕆᐊᓇᔾᔭᐃᒃᑯᑎᓄᑦ ᐱᓕᕆᐊᔅᓴᓂᒃ ᑲᒪᒋᔭᖃᕋᓱᑦᑎᓪᓗᒋᑦ.  

 

http://www.baffinland.com/

ᑮᓇᐅᔭᓕᐅᕈᓯᖏᑦ: ᑮᓇᐅᔭᓕᐅᓐᓂᒃᑯᑦ ᐱᕙᓪᓕᐊᓂᖅ ᐃᒻᒥᒃᑯᓪᓗ ᓇᐸᖓᔪᓐᓇᓐᓂᖅ; ᑳᓐᑐᕌᔅᓴᐃᑦ ᐱᔅᓇᓯᓄᓪᓗ ᒪᑐᐃᖅᑐᑦ; 
ᐃᑲᔫᑎᔅᓴᐃᑦ, ᑖᒃᓰᔭᐅᑏᑦ ᓂᖏᖅᑕᐅᑏᓪᓗ ᓄᓇᒧᑦ ᐊᑐᕈᑎᖏᓄᑦ 

ᐃᓄᒻᒨᖓᓪᓚᕆᑦᑐᑦ ᓴᓂᕌᒍᓪᓗ ᑮᓇᐅᔭᖃᐅᑎᓕᐅᕈᑎᒃᑯᑦ ᐱᕈᖅᑐᑦ ᓴᖅᑭᑕᐅᔪᑦ ᐅᔭᕋᓐᓂᐊᕝᕕᔅᓴᐅᑉ ᓄᑖᓂᒃ ᒪᑐᐃᖅᓯᓂᐊᒻᒪᑦ 
ᐃᖅᑲᓇᐃᔮᔅᓴᓂᒃ ᐱᔅᓇᓯᖃᖅᑎᐅᔪᓄᓪᓗ. ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᐊᖏᓕᒋᐊᕆᓂᐊᖅᑐᖅ ᐃᖅᑲᓇᐃᔭᕈᓐᓇᖅᑐᑦ 
ᐱᔪᓐᓇᓐᓂᖏᑦ ᐊᖏᓕᒋᐊᕆᓗᓂᓗ ᐃᓄᐃᑦ ᐱᔅᓇᓯᖏᓐᓄᑦ ᐱᓕᕆᔪᓐᓇᓐᓂᖏᓐᓂᒃ. ᐱᔅᓇᓯᐅᔪᑦ ᒪᑐᐃᕈᔾᔭᐅᑐᐃᓐᓇᕆᐊᓖᑦ 
ᓂᐅᕐᕈᑎᖃᕈᓐᓇᖅᓯᓗᑎᒃ ᐱᔅᓇᓯᖏᑦ ᐱᔨᑦᑎᕈᑎᖏᒍᓪᓗ ᐅᔭᕋᓐᓂᐊᕝᕕᔅᓴᒧᑦ ᐊᒻᒪᑦᑕᐅᖅ ᓴᓂᕌᒍᑦ ᐊᖏᓂᖅᓴᒥᒃ ᓂᐅᕕᕋᕈᑎᓂᒃ 
ᓂᐅᕕᖅᑕᐅᓲᑦ ᐱᔨᑦᑎᕈᑕᐅᓲᓪᓗ ᐃᓄᖏᓐᓄᑦ. ᓴᕕᕋᔭᔅᓴᓕᕆᔨᒃᑯᑦ ᐃᑲᔪᓐᓂᐊᖅᑐᑦ ᐃᓄᐃᑦ ᐱᔅᓇᓯᖁᑎᖏᓐᓂᒃ, ᐱᓗᐊᖅᑐᒥᒃ 
ᒥᑭᓐᓂᖅᓴᐃᑦ ᐃᓄᐃᑦ ᐱᔅᓇᓯᖏᑦ ᓄᓇᓕᓐᓃᑦᑐᑦ ᕿᑭᖅᑖᓗᒻᒥ ᐱᔪᓐᓇᖅᓯᖁᓪᓗᒋᑦ ᐆᒃᑐᕋᐅᑎᒃᑯᑦ ᐊᒻᒪᑦᑕᐅᖅ ᑳᓐᑐᕌᒃᑯᑦ 
ᐱᓕᕆᔪᓐᓇᖅᓯᓗᑎᒃ ᐅᔭᕋᓐᓂᐊᕝᕕᒻᒧᑦ.  

ᐅᔭᕋᓐᓂᐊᕝᕕᒋᔭᐅᔪᒪᔪᖅ ᐊᐅᓚᓕᕈᓂ ᐊᖏᔪᒻᒪᕆᓐᓂᒃ ᑮᓇᐅᔭᓂᒃ ᐊᑭᓕᖅᓱᐃᓂᐊᖅᑐᑦ ᐃᓄᐃᑦ ᑎᒥᖁᑎᖏᓐᓄᑦ 
ᒐᕙᒪᒃᑯᓄᓪᓗ. ᑕᒪᒃᑯᐊ ᐃᓄᓐᓅᖓᔪᑦ ᐊᖅᑯᓵᖅᓯᒪᔪᑦ ᐃᓄᐃᑦ ᐊᑦᑐᖅᑕᐅᓂᖏᓄᑦ ᐱᕚᓪᓕᕈᑎᖏᓄᓪᓗ ᐊᖏᕈᑎᐊᒍᑦ 
ᕿᑭᖅᑕᓂᒃᑯᓐᓂᒃ ᐊᖏᖃᑎᒌᒍᑕᐅᔪᖅ ᐊᒻᒪᑦᑕᐅᖅ ᓂᖏᖅᑕᓐᓂᖏᓐᓄᑦ ᓴᕕᕋᔭᔅᓴᒧᑦ ᑐᓐᖓᕕᒃᑯᑦ ᑎᒥᖏᑦ. ᐊᑭᓕᖅᓱᐃᓃᑦ 
ᓄᓇᕘᑉ ᒐᕙᒪᒃᑯᖏᓐᓄᑦ ᓴᖅᑭᒃᑲᔭᖅᑐᑦ ᐅᖅᓱᐊᓗᒻᒧᑦ ᑖᒃᓯᑎᒍᑦ, ᓄᓇᒥᒃ ᓴᓇᔭᐅᓂᖏᓄᑦ ᑖᒃᓰᔭᐅᑎᓂᒃ, ᐊᒻᒪ ᑮᓇᐅᔭᓕᐊᖏᑕ 
ᑖᒃᓯᖏᑎᒍᑦ. ᐃᓚᖏᑦ ᐊᑭᓕᖅᓱᐃᓃᑦ ᐱᒋᐊᓯᑲᐅᑎᒋᒐᔭᖅᑐᑦ ᓴᓇᔭᐅᕙᓪᓕᐊᓕᖅᑎᓪᓗᒍ ᐅᔭᕋᓐᓂᐊᕝᕕᒃ, ᐊᓯᖏᑦ ᐊᑭᓕᖅᓲᑏᑦ 
ᑭᖑᓂᖔᖓᒍᑦ ᐊᐅᓚᓕᕈᓂ ᐅᔭᕋᓐᓂᐊᕝᕕᖓ.  

ᐃᑲᔪᖅᓱᐃᓂᖏᓐᓄᑦ ᐃᓄᐃᑦ ᐱᓕᒻᒪᔅᓴᐅᑎᖏᓐᓄᑦ, ᐃᒡᓗᒥᐅᖃᑎᒌᑦ ᐊᒃᖢᐃᓂᖏᓐᓄᑦ ᑮᓇᐅᔭᓕᐅᕈᑎᔅᓴᑎᒍᑦ ᐱᖁᓐᓂᖏᓄᑦ, 
ᐅᔭᕋᓐᓂᐊᕝᕕᔅᓴᖅ ᐃᑲᔪᐃᒐᔭᖅᑐᖅ ᑎᑭᑕᐅᓂᖏᓄᑦ ᑕᒪᐃᓐᓅᖓᔪᓄᑦ ᑮᓇᐅᔭᓕᐅᕈᓯᒃᑯᑦ ᐱᕙᓪᓕᐊᔾᔪᑎᓄᑦ ᑎᑭᓐᓇᓱᐊᒐᖏᑦ, 
ᐃᓚᖃᖅᖢᑎᒃ ᖃᓄᑎᒋ ᐱᕚᓪᓕᕈᑎᓯᒪᒻᒪᖔᖏᑕ ᐱᐅᓯᒋᐊᕆᓂᒻᒥᒃ ᐃᒻᒥᒃᑯᑦ-ᓇᐸᔪᓐᓇᓐᓂᖏᓄᑦ ᐃᓄᖏᑦ, ᓄᓇᓕᖏᑦ, 
ᓄᓇᕘᓪᓗ.   

SECTION 5.0 - ᐊᕙᑎᓕᕆᔪᑦ, ᑲᓂᒪᖃᖅᑐᓕᕆᔪᑦ, ᐅᓗᕆᐊᓇᖅᑕᐃᓕᒪᔪᓕᕆᔪᓄᓪᓗ ᐊᐅᓚᑦᑎᔾᔪᑎᖏᑦ  

ᓴᕕᕋᔭᔅᓴᓕᕆᔨᒃᑯᑦ ᐊᔅᓱᕈᐊᖃᖅᐳᑦ ᓴᐳᒻᒥᕆᔪᒪᓂᒻᒥᒃ ᖃᓂᒪᖃᖅᑕᐃᓕᒪᓂᖏᓄᑦ ᐅᓗᕆᐊᓇᖅᑕᐃᓕᒪᓂᖏᓂᓪᓗ ᑕᒪᐃᑕ 
ᐊᕙᑎᐅᑉ ᐃᖅᑲᓇᐃᔭᖅᑎᖏᑕᓗ, ᐊᒻᒪᑦᑕᐅᖅ ᑲᔪᓰᓐᓇᖅᑐᒃᑯᑦ ᓄᓇᓖᑦ ᐃᓚᐅᖃᑕᐅᓂᖏᑦ ᐱᓕᕆᖃᑕᐅᓂᖏᓄᓪᓗ ᓴᖅᑭᑕᖏᓄᑦ 
ᐅᔭᕋᓐᓂᐊᕝᕕᐅᑉ. ᑖᓐᓇ ᐅᔭᕋᓐᓂᐊᕝᕕᒋᔪᒪᔭᖓ ᑎᑭᐅᔾᔨᓂᐊᖅᑐᖅ ᐅᖓᑕᐅᔾᔨᓗᓂᓘᓐᓃᑦ ᑕᒪᐃᓐᓂᒃ ᐊᑐᕆᐊᓕᓐᓂᒃ ᓄᓇᕘᑉ 
ᑲᓇᑕᐅᓪᓗ ᒐᕙᒪᖏᑕ ᐱᖁᔭᖏᓂᒃ ᒪᓕᒐᖏᓂᓪᓗ, ᒪᓕᒐᕋᓛᑎᒍᑦ ᐊᑐᖁᔭᐅᔪᓂᒃ, ᐱᔪᓐᓇᐅᑎᓄᑦ, ᓚᐃᓴᓐᓯᓄᓪᓗ. ᖄᒃᑲᓐᓂᐊᒍᑦ, 
ᑕᒪᓐᓇ ᐱᔭᕇᖅᑕᐅᑐᐊᕈᓂ ᐊᕙᑎᒧᑦ ᐅᓂᒃᑳᓕᐊᔅᓴᓄᑦ ᐊᐅᓚᓂᕆᔭᖓ, ᓴᕕᕋᔭᔅᓴᓕᕆᔨᒃᑯᑦ ᐱᔭᕇᖅᓯᓂᐊᖅᑐᑦ ᐃᓄᐃᑦ 
ᐊᑦᑐᖅᑕᐅᓂᖏᓄᑦ ᐱᕚᓪᓕᕈᑎᖏᓄᓪᓗ ᐊᖏᕈᑎᒥᒃ (ᐊᖏᕈᑎᐊ) ᐅᓪᓗᒥ ᐋᔩᕈᑕᐅᔪᖅ ᕿᑭᖅᑕᓂᒃᑯᓐᓄᑦ.  

ᓴᕕᕋᔭᔅᓴᓕᕆᔨᒃᑯᑦ ᐊᕙᑎᒧᑦ, ᖃᓂᒪᖃᖅᑕᐃᓕᒪᓂᒻᒧᑦ, ᐅᓗᕆᐊᓇᖅᑕᐃᓕᒪᓂᒻᒧᓪᓗ ᐊᐅᓚᑦᑎᔾᔪᑎᖏᑦ (EHS) ᑐᓐᖓᕕᐅᕗᖅ 
ᐊᑐᖅᑕᐅᓂᐊᖅᑐᑦ ᐋᖅᑭᒋᐊᕈᓐᓇᖅᑐᓄᑦ ᐊᐅᓚᑦᑎᓃᑦ ᒪᓕᒃᖢᒋᑦ ᓄᓇᔾᔪᐊᒥᑦ ᐱᐅᓛᖑᔪᑦ ᐱᓕᕆᔾᔪᑎᐅᓲᑦ. ᑖᓐᓇ EHS-ᖓ 
ᑎᒍᓯᓯᒪᔪᖅ ᓯᕘᕋᓂᒃᑯᑦ ᑐᓐᖓᕕᖃᓐᓂᒻᒧᑦ ᑲᔪᓯᑦᑎᐊᖅᑐᒥᓪᓗ ᐱᕙᓪᓕᐊᑎᑦᑎᓂᐅᔪᓂᒃ. ᐃᓗᐊᒍᑦ ᑐᓐᖓᕕᔅᓴᐅᑉ ᐊᑐᓃᖓᔪᑦ 
ᐸᓐᓇᐅᑏᑦ ᓴᖅᑭᑕᐅᓯᒪᔪᑦ ᑕᒪᐃᓐᓄᑦ ᑲᒻᐸᓂᐅᑉ ᐱᓕᕆᐊᖏᓄᑦ ᐃᓚᖃᐅᖅᖢᑎᓪᓗ ᓇᓗᓇᐃᖅᓯᒪᑦᑎᐊᖅᑐᓂᒃ ᒥᑭᓕᕆᓂᒻᒧᑦ 
ᐸᓐᓇᐅᑎᒃᑯᑦ ᐱᓕᕆᐊᔅᓴᖏᓐᓂᒃ ᖃᐅᔨᓴᖅᑕᐅᓂᐊᖅᑐᓂᓪᓗ ᐊᐅᓚᓂᓕᒫᖓᒍᑦ ᐅᔭᕋᓐᓂᐊᕝᕕᐅᑉ ᑲᒪᒋᔪᓐᓇᖁᓪᓗᒋᑦ ᑕᒪᒃᑯᐊ 
ᓴᖅᑭᑦᑐᑦ ᓄᖑᑕᐅᓗᑎᒃ, ᑭᒡᓕᖃᖅᑎᑕᐅᓗᑎᒃ ᐅᕝᕙᓘᓐᓃᑦ ᒥᑭᓛᒥᒃ ᐊᑦᑐᐃᓂᖃᓕᖅᑎᓪᓗᒋᑦ ᐱᐅᓐᖏᓂᕆᔭᖏᑦ. ᑕᒪᒻᒥᒃ  
ᓴᕕᕋᔭᔅᓴᓕᕆᔨᒃᑯᑦ ᐃᖅᑲᓇᐃᔭᖅᖏᑦ ᑳᓐᑐᕌᑦᑎᖏᓪᓗ ᐊᑐᕆᐊᖃᖅᑎᑕᐅᔪᑦ ᑖᒃᑯᓂᖓ ᐊᐅᓚᑦᑎᓂᒻᒧᑦ ᐸᓐᓇᐅᑎᖏᓐᓂᒃ. ᑕᒪᓇ 
ᐅᓂᒃᑳᕆᐊᖃᓐᓂᖓ ᑎᑎᖅᑲᑎᒍᓪᓗ ᓇᓗᓇᐃᖅᓯᔭᕆᐊᖃᓐᓂᖏᑦ ᐊᐅᓚᑦᑎᓂᒻᒧᑦ ᐸᓐᓇᐅᑎᖏᑦ, ᐊᑐᑦᑎᐊᖅᑐᓕᕆᓂᒻᒧᑦ 
ᖃᐅᔨᓴᖅᑎᑦ, ᐊᒻᒪᓗ ᐊᐅᓚᓂᖓᓄᑦ ᐊᐅᓚᑦᑎᔩᑦ ᕿᒥᕐᕈᐃᓂᖏᑦ ᐋᖅᑭᒋᐊᕈᑎᖏᓪᓗ ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐃᓗᐊᒍᑦ.  

http://www.baffinland.com/

ᑕᒪᒃᑯᐊ ᑕᑎᖃᕈᓯᐅᔪᑦ ᐅᓗᕆᐊᓇᖅᑕᐃᓕᒪᓂᒻᒧᑦ ᐊᕙᑎᒧᓪᓗ ᓴᐳᒻᒥᔾᔪᑎᖏᓄᑦ ᑕᒪᐃᓐᓄᑦ ᑲᒪᒋᔭᐅᔪᖅ ᐃᖅᑲᓇᐃᔭᖅᑎᓕᒫᓄᑦ 
ᑲᓐᑐᕌᑦᑎᐅᔪᓄᓪᓗ ᑖᒃᑯᐊᓗ ᓴᕕᕋᔭᔅᓴᓕᕆᔨᒃᑯᑦ ᐊᑐᕈᒪᓂᖃᖅᖢᑎᒃ ᐊᑐᐃᓐᓇᐅᑎᑦᑎᓂᒻᒥᒃ ᐱᓯᒪᔭᕆᐊᓕᖏᓄᑦ ᐱᓕᒻᒪᔅᓴᐅᑎᓂᒃ 
ᑐᑭᓯᐅᒪᑦᑎᐊᕈᑎᓄᓪᓗ ᓇᓗᓇᐃᖅᓯᔾᔪᑎᓄᑦ ᐊᑐᑦᑎᐊᖁᓪᓗᒋᑦ ᑕᒪᐃᓐᓂᒃ ᐊᑐᐊᒍᖏᑦ ᐊᐅᓚᑦᑎᓂᒻᒧᓪᓗ ᐸᓐᓇᐅᑎᒋᔭᖏᑦ. 
ᑕᒪᒃᑯᐊ ᐱᓕᒻᒪᔅᓴᐅᑎᒧᑦ ᐱᓕᕆᓃᑦ ᑎᑎᕋᖅᑕᐅᓗᑎᒃ, ᐱᕙᓪᓕᐊᓂᖏᓄᑦ ᐊᑐᕋᔅᓴᖏᓄᑦ ᑎᑎᕋᖅᓯᒪᔪᑦ ᐱᓯᒪᔭᐅᓗᑎᒃ, ᐊᒻᒪᓗ 
ᐱᓕᒻᒪᔅᓴᐃᔾᔪᑎᔅᓴᒃᑲᓐᓂᖏᓄᑦ ᐅᓪᓗᖁᑎᖏᑦ ᐋᖅᑭᑦᑕᐅᓗᑎᒃ. ᓴᕕᕋᔭᔅᓴᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᒻᒧᑦ ᓱᓇᒃᑯᑖᖏᓄᓪᓗ 
ᐊᐅᓚᑦᑎᓂᒻᒧᑦ ᐸᓐᓇᐅᑎᖓ ᓇᓗᓇᐃᕆᔪᖅ ᐊᑐᓐᓂᐊᓐᓂᕋᖅᓯᒪᔭᖏᓐᓂᒃ.  

ᐊᑐᓛᖑᖃᑕᐅᔪᖅ ᐊᑕᐅᓯᖅ ᐊᐅᓚᑦᑎᓂᒻᒧᑦ ᐸᓐᓇᐅᑎᖏᓐᓂᒃ ᓵᓐᖓᔭᖃᖅᑐᖅ ᑐᐊᕕᓐᓇᖅᑐᓕᕆᓂᒻᒧᑦ ᐸᓐᓇᔅᓯᒪᓂᖅ 
ᐱᓕᕆᓂᓪᓗ. ᑕᐃᒪᓕ ᓴᖅᑭᔾᔮᕋᓱᒋᓐᖏᑕᕋᓗᐊᕗᑦ ᑭᓯᐊᓂᓕ ᐊᖏᔪᒥᒃ ᐃᒐᓯᐅᑎᒥᒃ ᑯᕕᔪᖃᓐᓂᕈᓂ ᐅᒥᐊᔾᔪᐊᑉ ᐊᖅᑯᑖᒍᑦ, 
ᑕᒪᓐᓇ ᑯᕕᓂᕆᔭᖓ ᐊᖏᔪᒻᒪᕆᒻᒥᒃ ᐊᕙᑎᒧᑦ ᐊᑦᑐᐃᓂᖃᕋᔭᖅᑐᖅ. ᑭᓯᐊᓂᓕ, ᐅᓪᓗᒥᐅᔪᖅ ᐅᖅᓴᔅᓴᐃᓂᖏᑦ ᐅᖅᓱᐊᓗᖃᐅᑏᑦ 
ᐊᑐᖅᑕᐅᓕᒪᑦᑎᐊᖅᖢᑎᒃ ᐅᑭᐅᖅᑕᖅᑑᑉ ᓄᓇᓕᖏᓐᓂᒃ. ᖄᒃᑲᓐᓂᐊᒍᓪᓗ, ᓴᕕᕋᔭᔅᓴᓕᕆᔨᒃᑯᑦ  ᐊᐅᔭᐃᓐᓇᒃᑯᑦ ᐅᖅᓱᐊᓗᔅᓴᒥᓂᒃ 
ᑎᑭᑎᑦᑎᖃᑦᑕᓐᓂᐊᖅᑐᑦ. ᖃᐅᔨᓴᐃᔾᔪᑎᕕᓂᖓ ᖃᖓᑦᑎᐊᒃᑯᑦ ᑎᑎᕋᐅᓯᐅᓂᑯ ᑲᓇᑕᐅᑉ ᐆᒻᒪᖅᑯᑎᓕᕆᓂᒻᒧᑦ ᑲᑎᒪᔨᖏᓄᑦ 
ᕿᒥᕐᕈᐃᓚᐅᒻᒪᑦ ᑲᔪᓯᔪᓐᓇᓐᓂᖏᓐᓄᑦ ᐅᖅᓱᐊᓗᒻᒥᒃ ᑯᕕᔪᒧᑦ ᓴᓗᒻᒪᖅᓴᐃᔾᔪᑎᖏᓐᓄᑦ ᐅᐊᓕᐅᑉ ᑕᕆᐅᖓᓐᓄᑦ ᐊᒻᒪᑦᑕᐅᖅ 
ᐊᑯᓐᓂᐊᑕ ᕿᑭᖅᑖᓘᑉ ᑲᓛᖦᖠᓪᓗ ᐃᑭᕋᔭᖓᑕ ᐅᑭᐅᖑᑎᓪᓗᒍ. ᖃᐅᔨᓴᐃᓂᖓ ᑕᑯᔅᓴᕈᐃᓚᐅᖅᑐᖅ ᐃᑭᕋᓴᖓᓄᑦ ᓄᓇᕘᑉ 
ᐊᑯᑭᑦᑐᓪ ᑕᖅᑭᖏᒍᑦ ᔫᓂ, ᔪᓚᐃ, ᐊᒡᒐᓯ ᐊᒻᒪᓗ ᓯᑎᐱᕆᒥ, ᐊᑕᐅᓯᒻᒥᒃ ᓴᓗᒻᒪᖅᓴᐅᔾᔪᑎᔅᓴᓄᑦ ᐊᑐᕋᔅᓴᒥᒃ ᐊᑐᐃᓐᓇᖃᕋᔭᖅᑐᑦ 
ᒪᓕᒃᖢᒋᑦ ᓴᖅᑭᒐᔪᑦᑐᑦ ᓯᓚᖓᒍᑦ ᑕᕆᐅᖓᒍᓪᓗ ᒪᓕᖅᑐᓂᖏᑕ. ᑖᓐᓇ ᖃᐅᔨᓴᐃᓂᐅᔪᖅ ᓇᓗᓇᐃᕆᓚᐅᖅᑐᖅ ᑖᒃᑯᓄᖓ 
ᓄᓘᔮᓐᓂᑦ ᐅᔭᕋᓐᓂᐊᕈᒪᔭᖓᓐᓄᑦ, ᐱᐅᓛᖑᒐᔭᓐᓂᖏᑕ ᐅᖅᓱᐊᓗᔅᓴᖏᓐᓂᒃ ᐅᓯᑲᖅᑕᐃᑎᑦᑎᒋᐊᒥᒃ ᔪᓚᐃᒥᑦ ᓯᑎᐱᕆᒧᑦ 
ᑐᕙᖃᖏᓐᓂᐊᑕ ᐃᒡᓗᓕᐅᑉ ᐃᑭᖓᓄᑦ.  

SECTION 6.0 - ᓯᓚᑖᓅᖓᔪᑦ ᑲᑎᖅᓱᖅᖢᒋᓪᓗ ᐊᑦᑐᐃᓂᕆᔭᖓ 

ᐃᓱᒪᒋᔭᐅᖃᓯᐅᑎᓯᒪᕗᑦ ᑕᒪᒃᑯᐊ ᑲᑎᖅᓱᖅᖢᒋᑦ ᐊᑦᑐᐃᓂᕆᔭᐅᒐᔭᖅᑐᑦ ᓂᕆᐅᒋᔭᐅᔪᓄᑦ ᓯᕗᓂᔅᓴᒥᒃ ᓴᖅᑭᑦᑐᓐᓇᖅᑐᓄᑦ, 
ᑕᒪᒃᑯᐊᓗ ᐊᖏᓛᖑᔪᑦ ᓴᖅᑭᑦᑐᓐᓇᖅᑐᑦ ᑲᑎᖅᓱᖅᖢᒋᑦ ᐊᑦᑐᐃᓂᖏᑦ ᓴᖅᑭᒃᑲᔭᖅᑐᑦ ᑕᒪᓐᓇ ᐱᒋᐊᖅᑎᑕᐅᓂᖓ ᓄᓘᔮᓐᓂᑦ 
ᐅᔭᕋᓐᓂᐊᕝᕕᖓ ᐃᒻᒪᖄ ᓴᖅᑮᑐᐃᓐᓇᕆᐊᖃᒻᒪᑦ ᖄᒃᑲᓐᓂᐊᒍᑦ ᓴᕕᕋᔭᔅᓴᓕᕆᔪᓂᒃ ᐃᒻᒪᖄ ᒪᕐᕈᐃᖅᓱᓪᓗᐊᖅᑐᒥᒃ ᓴᕕᕋᔭᔅᓴᒥᒃ 
ᐅᔭᕋᓐᓂᐊᓕᓪᓗᑎᒃ. ᐊᓯᖏᓂᑦ ᐅᔭᕋᓐᓂᐊᕈᒪᔪᑦ ᐊᕙᑎᐊᒍᑦ ᒥᑭᑦᑐᒥᒃ ᑲᑐᖅᓱᖅᓯᒪᔪᒥᒃ ᐊᑐᐃᓐᓂᖃᕋᔭᖅᖢᑎᒃ. ᒪᕐᕈᐃᖅᓱᓪᓗᒍ 
ᐅᔭᕋᓐᓂᐊᕈᒪᔭᑦᑕ ᐊᑦᑎᒋᓂᖏᓐᓂᒃ ᐅᔭᕋᓐᓂᐊᕋᔭᕈᑦᑕ ᐊᓯᖏᓄᑦ ᓴᕕᕋᔭᔅᓴᐅᔪᓄᑦ ᐊᖏᓂᖅᓴᒥᒃ ᓴᖅᑮᒐᔭᖅᑐᑦ ᐊᑦᑐᐃᓂᐅᔪᓂᒃ 
ᐃᓚᖏᓐᓄᑦ ᐊᓐᓂᕆᔭᐅᔪᓄᑦ ᐊᕙᑎᒧᑦ ᐃᓅᖃᑎᒋᓪᓗ ᑮᓇᐅᔭᓕᐅᕈᓯᖏᑕ ᐃᓗᓕᕆᔭᖏᓐᓄᑦ, ᑭᓯᐊᓂᓕ ᑲᑎᓕᒫᓪᓗᒋᑦ ᑕᒪᒃᑯᐊ 
ᑲᑎᖅᓱᖅᖢᒋᑦ ᐊᑦᑐᐃᓂᐅᒐᔭᖅᑐᑦ ᐊᖏᔫᔾᔮᕋᓱᒋᔭᐅᓐᖏᓚᑦ ᑕᐃᒪᐃᒃᑲᔭᕋᓗᐊᕈᑎᒃ.  

ᓄᓇᕘᑉ ᓯᓚᑖᓄᑦ ᐊᑦᑐᐃᓂᖏᑦ ᑕᕆᐅᑉ ᐳᐃᔨᖏᓐᓄᑦ ᓴᖅᑭᒃᑲᔭᖅᑐᑦ ᐅᒥᐊᔾᔪᐊᒃᑯ ᐅᓯᑲᖅᑕᐃᓂᑦᑎᓐᓂᒃ ᑕᕆᐅᑉ ᐊᑭᐊᓄᑦ, 
ᑭᓯᐊᓂᓕ, ᑕᒪᒃᑯᐊ ᐊᑦᑐᐃᓂᕆᔭᖏᑦ ᐳᐃᔨᓄᑦ ᖃᐅᔨᓴᐃᔾᔪᑎᑦᑎᓐᓄᑦ ᐊᖏᔫᓐᖏᒻᒪᑕ, ᑕᒪᒃᑯᐊ ᑕᕆᐅᖏᓐᓇᒃᑯᑦ ᐊᑦᑐᐃᓃᑦ 
ᐊᖏᓗᐊᕋᔭᓐᖏᑦᑐᑦ. ᐃᓅᖃᑎᒌᑦ-ᑮᓇᐅᔭᓕᐅᕈᓯᖏᓐᓄᑦ ᐊᑦᑐᐃᓃᑦ ᐊᓯᖏᒍᑦ ᑲᓇᑕᐅᑉ ᒐᕙᒪᖃᕝᕕᐊᒍᑦ ᐊᑦᑐᐃᒐᕙᖅᑐᑦ ᐱᓪᓗᒍ 
ᐃᖅᑲᓇᐃᔭᖅᑎᖏᑦ ᓄᓇᕘᒧᑦ ᐃᖅᑲᓇᐃᔭᕆᐊᖃᑦᑕᓐᓂᖏᓐᓄᑦ.  

SECTION 7.0 - ᓄᓇᓕᓐᓄᑦ ᐃᓱᒫᓗᒋᔭᐅᔪᑦ 

ᐊᕐᕌᒍᒐᓴᓄᑦ ᖃᔅᓯᒐᓚᐃᑦ ᓄᓇᓕᓐᓂᑦ ᐃᓱᒫᓗᒋᔭᐅᓂᑰᔪᑦ ᓴᖅᑭᑕᐅᓯᒪᕗᑦ ᕿᒥᕐᕈᔭᐅᓪᓗᑎᒃ ᓵᓐᖓᔭᐅᓂᑰᔪᑦ. ᑕᒪᒃᑯᐊ ᐃᓚᖏᑦ 
ᐊᑐᓛᖑᔪᑦ ᐃᓱᒪᒋᔭᔅᓴᐅᔪᑦ ᑐᕌᖓᔭᖃᒻᒪᑕ ᓇᓖᕌᕈᑎᖏᓄᑦ ᐃᓄᖏᑕ ᓇᓪᓕᐊᓐᓄᑦ ᐃᖅᑲᓇᐃᔭᓐᓂᒻᒧᑦ ᐅᕝᕙᓘᓐᓃᑦ 
ᐊᖑᓇᓱᓐᓂᒻᒧᑦ.  

ᐃᓅᖃᑎᒌᑦ ᐃᓕᖅᑯᓯᖏᒍᓪᓗ ᐊᓯᔾᔨᐅᑎᔪᑦ 

http://www.baffinland.com/


 ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᖅ 

 ᑭᒃᑯᓕᒫᓄᑦ ᐅᓂᒃᑳᓕᐊᖑᔪᖅ 
 February 2012 

 

Baffinland Iron Mines Corporation 
Suite 1016, 120 Adelaide Street West, Toronto, ON Canada M5H 1T1 

Tel: +1 (416) 364-8820 ● Fax: +1 (416) 364-0193 
www.baffinland.com 

21 of 23 

ᑕᒪᒃᑯᐊ ᐃᓅᖃᑎᒌᓄᑦ ᑮᓇᐅᔭᓕᐅᕈᓯᖏᒍᓪᓗ ᐃᑲᔫᑎᔅᓴᑦ ᓴᖅᑭᑕᐅᔪᑦ ᐅᔭᕋᓐᓂᐊᕝᕕᓕᕆᔪᒪᔪᒧᑦ ᓴᖅᑮᓂᐊᓪᓚᕆᑦᑐᑦ ᐃᓅᖃᑎᒋ 
ᐊᓯᔾᔨᕈᑎᖏᓐᓂᒃ ᐃᓄᖏᓐᓄᑦ ᓄᓇᓕᒻᒥᐅᑕᑦ ᐊᕙᑖᓂᑦ ᓄᓇᕘᓕᒫᒧᓪᓗ ᐊᑦᑐᐃᒐᔭᕆᓪᓗᓂ. ᑕᒪᒃᑯᐊ ᐊᖏᓕᒋᐊᓐᓂᖏᑦ 
ᐃᖅᑲᓇᐃᔭᖅᑐᑦ ᓂᐅᕕᕈᓐᓇᓐᓂᖏᑦ ᐊᒻᒪᑦᑕᐅᖅ ᐊᓯᖏᓐᓄᑦ ᐊᒃᖢᐃᑦᑐᓂᒃ ᓴᖅᑭᑦᑐᖃᓐᓂᖏᓐᓄᑦ ᓴᖅᑮᑐᐃᓐᓇᕆᐊᓕᒃ 
ᐊᓯᔾᔨᕈᑎᓂᒃ ᐃᓅᖃᑎᒌᓄᑦ ᐃᓚᒌᖑᔪᓄᓪᓗ. ᑕᒪᒃᑯᐊ ᐊᓯᔾᔨᐅᑎᔪᑦ ᓴᖅᑭᓐᓂᐅᓴᑐᐃᓐᓇᒻᒪᑕ ᐊᒻᒪᓗ ᑲᔪᓰᓐᓇᓐᓂᐊᖅᖢᑎᒃ, ᑖᓐᓇ 
ᐅᔭᕋᓐᓂᐊᕝᕕᔅᓴᖅ ᓴᖅᑭᒃᑯᓂ ᓴᖅᑭᖏᒃᑲᓗᐊᕈᓂᓘᓐᓃᑦ, ᑕᒪᒃᑯᐊ ᐊᑦᑎᒋᓂᖏᑦ ᓇᒧᓐᖓᖓᓂᖏᓪᓗ ᐊᓯᔾᔨᐅᑎᔪᑦ ᐃᓄᐃᑦ 
ᐃᓅᓯᖏᓐᓄᑦ ᓱᓕᔪᒥᒃ ᐃᓱᒫᓗᒍᑕᐅᓯᒪᕗᑦ.  

ᐃᓱᒫᓗᒍᑎᖃᓚᐅᕆᕗᑦ ᐅᖃᐅᓯᓪᓗᑎᒃ ᑲᑎᓕᒫᓪᓗᒍ ᐊᑦᑐᐃᓂᕆᒐᔭᖅᑕᖏᑕ ᐅᔭᕋᓐᓂᐊᕝᕕᔅᓴᐅᑉ ᐃᓄᐃᑦ ᐊᖑᓇᓱᑦᑎᖏᓄᑦ 
ᓄᓇᒥᓪᓗ ᐊᑐᕈᓯᖏᓐᓄᑦ ᐃᓚᖏᓐᓄᑦ ᓴᖅᑭᑐᐃᓐᓇᕆᐊᓖᑦ ᑲᑐᔾᔭᐅᓂᖏᓄᑦ ᐊᑦᑐᐊᓂᖃᓐᓂᖏᑕᓗ ᐅᔭᕋᓐᓂᐊᕝᕕᐅᑉ 
ᖃᔅᓯᒐᓚᓐᓄᑦ ᕿᒥᕐᕈᔭᔅᓴᓄᑦ ᑐᓐᖓᕕᖃᖅᖢᑎᒃ. ᑕᒪᒃᑯᐊ ᐊᑦᑐᐊᖃᑎᒌᓐᓂᖏᑦ ᐊᑦᑐᐃᓃᑦ ᕿᒥᕐᕈᔭᐅᓯᒪᑦᑎᐊᖅᑐᑦ 
ᑕᑯᔅᓴᕈᑐᐃᓐᓇᕆᐊᓖᓪᓗ ᐱᐅᓂᖅᓴᒧᑦ ᐊᖑᓇᓱᓐᓂᐅᔪᒧᑦ ᐊᒥᓲᓂᖅᓴᐅᔪᒥᓇᒻᒪᑕ ᐃᑲᔪᐃᔾᔪᑎᖏᑦ ᐱᐅᓐᖏᔾᔪᑎᖏᓄᑦ 
ᐊᑦᑐᐃᓂᐅᔫᑉ ᐊᖑᓇᓱᑦᑏᑦ ᐱᓕᕆᓲᖏᓐᓄᑦ. ᓴᕕᕋᔭᔅᓴᓕᕆᔨᒃᑯᑦ ᐱᓕᕆᖃᑎᖃᐃᓐᓇᓐᓂᐊᖅᑐᑦ ᓄᓇᓕᐅᔪᓂᒃ ᑲᑐᔾᔨᓂᒃᑯᑦ 
ᖃᐅᔨᓴᐃᔾᔪᑎᔅᓴᓄᑦ ᐃᓱᒪᒋᔭᔅᓴᐅᔪᓪᓗ ᑲᒪᒋᔭᐅᖃᑦᑕᓪᓗᑎᒃ ᓴᖅᑭᑦᑕᕌᖓᒥᒃ.  

ᐊᕐᕌᒎᑉ ᐃᓗᓕᒫᖓᒍᑦ ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᖅ 

ᑕᐃᒪᓕ ᓄᓇᔾᔪᐊᒥᑦ ᐅᒥᐊᔾᔪᐊᒃᑯᑦ ᓯᑯᓯᐅᖅᑐᖃᖃᑦᑕᕋᓗᐊᖅᑎᓪᓗᒍ ᐊᑐᐊᖅᖢᑎᒃ ᑕᕆᐅᒻᒥᒃ ᐊᕐᕌᒍᓕᒫᒧᑦ ᑕᒪᓐᓇ 
ᐊᑐᓚᐅᖅᓯᒪᖏᒻᒪᑦ ᓄᓇᕘᒥᑦ ᑕᒪᓐᓇᓗ ᐅᒥᐊᔾᔪᐊᑉ ᐃᓂᔅᓴᖓ ᓄᑖᓪᓚᕆᐅᓪᓗᓂ. ᓄᓇᓕᓐᓂᑦ ᑐᓴᕈᑕᐅᔪᑦ ᓇᐅᒃᑯᑦ 
ᐃᓂᖃᕆᐊᖃᓐᓂᖓᓄᑦ ᐊᑐᖅᑕᐅᔪᒪᔪᖅ ᐅᒥᐊᔾᔪᐊᑦ ᐊᖅᑯᑎᔅᓴᖓᓐᓄᑦ ᐃᒡᓗᓕᐅᑉ ᐃᑭᖓᓄᑦ ᕿᑭᖅᑖᓘᓪᓗ ᐃᑭᕋᓴᖓᓄᑦ 
ᐃᓱᒪᒋᔭᐅᖃᑕᐅᓯᒪᓪᓗᑎᒃ. ᑖᓐᓇ ᐅᒥᐊᔾᔪᐊᑉ ᐊᖅᑯᑎᔅᓴᖓ ᓇᓗᓇᐃᖅᑕᐅᓯᒪᔪᖅ ᐃᒪᖏᑦ ᐳᐃᔨᖃᓛᑦ ᓴᓂᖅᑯᑕᐅᔪᓐᓇᓪᓗᑎᒃ 
ᐊᒻᒪᓗ ᓄᓇᓖᑦ ᐊᑐᖅᐸᑦᑕᖏᑕ ᑐᕙᖏᑦ ᕿᒪᕉᑎᓯᒪᔭᐅᓗᑎᒃ. ᑕᐃᒪᓕ ᐃᓕᓴᕆᔭᐅᓯᒪᔪᒥᒃ ᐊᔭᖏᔾᔪᑎᒥᒃ ᐱᑕᖃᕈᓂ ᑐᕙᒃᑯᑦ 
ᓲᓪᓗᓕ ᐃᒃᐱᑭᑦᑐᔾᔪᐊᑉ ᑐᕙᖓᒍᑦ, ᓴᕕᕋᔭᔅᓴᓕᕆᔨᒃᑯᑦ ᐱᓕᕆᖃᑎᖃᐃᓐᓇᓐᓂᐊᖅᑐᑦ ᐃᓄᓐᓂᒃ ᐅᓗᕆᐊᓇᖏᑦᑐᓂᒃ ᐅᒥᐊᔾᔪᐊᑦ 
ᐊᖅᑯᑎᖃᕈᓐᓇᖁᓪᓗᖏᑦ.  

SECTION 8.0 - ᐋᖅᑭᒍᑕᐅᔪᑦ ᐃᓗᐊᒍᑦ ᑖᔅᓱᒪ ᐊᕙᑎᒧᑦ ᐊᑦᑐᐃᓂᐊᓐᓂᒻᒧᑦ ᐅᓂᒃᑲᖏᑕ 

ᐊᕙᑎᒧᑦ ᐅᓂᒃᑳᓕᐊᕗᑦ ᑖᔅᓱᒧᖓ ᓄᓘᔮᓐᓂᑦ ᐅᔭᕋᓐᓂᐊᖅᑕᐅᔪᒪᔪᒧᑦ ᐃᓗᓕᖃᖅᑐᖅ ᐃᓗᐃᑦᑑᔪᒥᒃ ᐊᕙᑎᒧᑦ ᐊᑦᑐᐃᓂᒻᒧᑦ 
ᕿᒥᕐᕈᓂᐅᔪᒥᒃ ᑕᒪᐃᓐᓂᒃ ᓴᓇᔭᐅᔪᒪᔪᒧᑦ ᐸᓐᓇᑦᑕᐅᓯᒪᔪᓂᒃ. ᑖᓐᓇ ᐊᕙᑎᒧᑦ ᐅᓂᒃᑳᓕᐊᕗᑦ ᑐᓐᖓᕕᖃᖅᑐᖅ ᐅᓄᖅᑐᒻᒪᕆᓐᓄᑦ 
ᖃᐅᔨᓴᖅᑕᐅᓂᖏᓐᓄᑦ ᐆᒪᔪᑦ ᐃᓕᖅᑯᓯᖏᑕ ᐃᓅᖃᑎᒌᑦ-ᑮᓇᐅᔭᓕᐅᕈᑎᖏᑕᓗ ᐊᕙᑎᖏᑦ. ᐅᓄᖅᑐᒻᒪᕆᓐᓂᒃ ᑐᓴᕋᓱᔅᓯᒪᕗᒍᑦ 
ᑐᑭᓯᓇᓱᐊᖅᖢᑕ ᓇᓗᓇᐃᖅᓯᓇᓱᒃᖢᑕ ᐃᓱᒫᓗᒋᔭᐅᔪᓪᓗ ᐱᔪᒪᔭᐅᔪᓪᓗ ᑭᐅᔭᐅᔪᓐᓇᖁᓪᓗᒋᑦ, ᑎᒥᐅᔪᓄᑦ ᒪᓕᒐᖅᑎᒍᑦ 
ᐊᖏᖅᑎᐅᔪᓂᒃ, ᐊᓯᖏᓂᓪᓗ ᑐᓴᕈᒪᓂᓕᓐᓂᒃ ᐃᓚᒋᔭᐅᖃᑕᐅᔪᓂᒃ ᐊᒻᒪᑦᑕᐅᖅ ᐱᕚᓪᓕᕈᑎᖃᖅᖢᑎᒃ ᖃᐅᔨᒪᔭᐅᓂᖏᓐᓄᑦ 
ᓄᓇᖏᑦ ᑕᕆᐅᖏᓪᓗ ᐃᓐᓇᑐᖃᖏᓐᓄᑦ. ᐊᕙᑎᒧᑦ ᐅᓂᒃᑳᓕᐊᕗᑦ ᓵᓐᖓᔭᖃᖅᓯᒪᔪᑦ ᓇᓗᓇᐃᖅᑕᐅᓯᒪᔪᓂᒃ ᑭᐅᔭᔅᓴᓂᒃ ᓄᓇᕘᑉ 
ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓄᑦ ᑐᑭᒧᐊᒍᑎᖏᒍᑦ ᑖᒃᑯᓄᖓ ᐅᔭᕋᓐᓂᐊᕝᕕᔅᓴᒧᑦ. 

ᑖᓐᓇ ᐅᔭᕋᓐᓂᐊᕝᕕᒋᔭᐅᔪᒪᔪᖅ ᓴᓇᔭᐅᒪᓂᐊᒍᑦ ᓴᖅᑭᑕᐅᓯᒪᔪᖅ ᑕᒪᐃᓐᓂᒃ ᐊᑐᕆᐊᓕᓕᒫᖏᑦ ᒪᓕᒐᖅᑎᒍᑦ ᐊᑐᕋᓱᓪᓗᓂᒋᑦ 
ᐊᒻᒪᓗᑦᑕᐅᖅ ᓴᓂᖅᑯᑦᑎᓪᓗᑎᒃ, ᑭᒡᓕᖃᖅᑎᑦᑎᓗᑎᒃ, ᐊᒻᒪᓗ, ᒥᑭᓛᒥᒃ ᐊᑦᑐᐃᓂᖃᖅᑎᓪᓗᒋᑦ ᐊᔪᓐᖏᒃᑯᑎᒃ ᐱᐅᓐᖏᑦᑐᑦ 
ᐊᑦᑐᐃᓂᖏᑦ ᐊᖏᓕᒋᐊᕋᓱᓪᓗᒋᓪᓗ ᐃᓅᖃᑎᒌᑦ-ᑮᓇᐅᔭᓕᐅᕈᓯᑦ ᐱᕚᓪᓕᕈᑎᔅᓴᕆᔭᖏᓄᑦ. ᑖᒃᑯᐊ ᓴᕕᕋᔭᔅᓴᓕᕆᔨᒃᑯᑦ 
ᐃᓱᒪᒋᔭᖃᖅᐳᑦ ᑖᓐᓇ ᓴᓇᔪᒪᓯᒪᔭᖓ ᐆᒃᑐᕈᑎᒋᔭᖓᑦ ᐱᐅᔪᓂᒃ ᑮᓇᐅᔭᑎᒍᑦ ᐅᑎᖅᑎᑦᑎᓂᐊᓐᓂᖏᓐᓂᒃ ᑐᖅᑯᐃᓯᒪᔪᓄᑦ 
ᐃᑲᔪᐃᔾᔪᑎᖏᒍᓪᓗ ᐃᓄᖏᓄᑦ, ᓄᓇᕘᑉ ᒐᕙᒪᒃᑯᖏᓄᑦ, ᐃᓄᐃᓪᓗ ᑎᒥᖁᑎᖏᓐᓄᑦ. ᐃᓗᐃᑦᑑᔪᒥᒃ ᐊᐅᓚᑦᑎᓂᒻᒧᑦ 
ᖃᐅᔨᓴᐃᓂᒻᒧᓪᓗ ᐊᐅᓚᓂᔅᓴᒥᒃ ᓴᖅᑮᓯᒪᔪᒍᑦ ᑖᒃᑯᐊ ᐊᑐᓐᓂᐊᓐᓂᕋᖅᓯᒪᔭᕗᑦ ᐃᓗᐊᒍᑦ ᐊᕙᑎᒧᑦ ᐅᓂᒃᑳᓕᐊᑦᑕ 

http://www.baffinland.com/

ᐃᑉᐱᒋᔭᐅᖁᓪᓗᒋᑦ. ᓴᕕᕋᔭᔅᓴᓕᕆᔨᒃᑯᑦ ᐊᑐᐃᓐᓇᕈᒪᔪᑦ ᑲᔪᓰᓐᓇᖅᑐᓂᒃ ᑐᓴᕋᓱᐊᓐᓂᖃᓪᓗᑎᒃ ᐱᖃᖃᑕᐅᔪᓂᒃ ᐊᒻᒪᑦᑕᐅᖅ 
ᑭᒃᑯᓕᒫᓄᑦ ᐃᓱᒫᓗᒍᑎᒋᔭᐅᔪᑦ ᑭᐅᓇᓱᐊᖅᐸᓪᓗᓂᒋᑦ ᐊᐅᓚᓂᓕᒪᖓᒍᑦ ᐅᔭᕋᓐᓂᐊᕝᕕᔅᓴᓕᐊᑦᑕ.   

ᐱᑕᖃᖏᑦᑐᖅ ᐊᖏᔪᓂᒃ ᐱᐅᓐᖏᑦᑐᓂᒃ ᐊᑦᑐᐃᓂᓐᓂᒃ ᐆᒪᔪᑦ ᐊᕙᑎᒻᒥᐅᑕᖏᓐᓄᑦ 

ᐊᕙᑎᒥᒃ ᕿᒥᕐᕈᐃᓂᖏᑦ ᓇᓗᓇᐃᖅᓯᓯᒪᔪᑦ ᑕᒪᒃᑯᐊ ᕿᒻᒪᑰᒧᑦ ᐊᑦᑐᐃᓂᐅᔪᑦ ᐅᔭᕋᓐᓂᐊᕝᕕᔅᓴᓕᐊᖑᔪᒪᔫᑉ ᑕᒪᒃᑯᓄᖓ 
ᐊᓐᓂᕆᔭᐅᔪᓄᑦ ᐊᕙᑎᐅᑉ ᐃᓗᓕᖏᓐᓄᑦ (VECs) ᐆᒪᔪᑦ ᐊᕙᑎᒻᒥᐅᑕᖏᓄᑦ ᐊᖏᔪᔾᔮᖏᓐᓂᖏᓂᒃ. 

ᐱᐅᔪᑦ ᐃᓅᖃᑎᒌᑦ-ᑮᓇᐅᔭᓕᐅᕈᓯᓄᑦ ᐊᑦᑐᐃᓂᐅᔪᑦ  

ᕿᒥᕐᕈᔭᐅᓂᖏᑦ ᐱᐅᔪᑦ ᐊᑦᒃᑐᐃᓂᐅᒧᑦ ᐃᓅᖃᑎᒌᑦ-ᑮᓇᐅᔭᓕᐅᕈᓰᑦ ᐊᕙᑎᖏᓐᓄᑦ ᓇᓗᓇᐃᖅᓯᓯᒪᕗᑦ ᑕᕝᕘᓇ ᐊᖏᔪᒥᒃ 
ᐱᐅᔪᒥᒃ ᓴᖅᑮᓂᐊᓐᓂᖏᓐᓄᑦ ᓄᓇᓕᓐᓂᑦ ᐃᖅᑲᓇᐃᔭᖅᐸᑦᑐᓄᑦ ᐱᓕᒻᒪᔅᓴᐃᔾᔪᑎᓄᓪᓗ ᓴᖅᑮᕙᓪᓕᐊᓂᒻᒧᑦ ᐊᖏᔪᒻᒪᕆᓪᓗ 
ᑮᓇᐅᔭᑖᕆᔭᐅᓂᐊᖅᖢᓂ ᓄᓇᕘᑉ ᒐᕙᒪᒃᑯᖏᓐᓄᑦ. ᑖᓐᓇ ᐊᖏᕈᑎᓕᐊᕗᑦ, ᐅᓪᓗᒥ ᐋᔩᕈᑕᐅᔪᖅ ᐊᑯᓐᓂᐊᒍᑦ ᓴᕕᕋᔭᔅᓴᓕᕆᔨᒃᑯᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕᓗ, ᓴᓇᓯᒪᓂᖃᖅᑐᖅ ᑕᒪᒃᑯᐊ ᐱᕚᓪᓕᕈᑎᔅᓴᐃᑦ ᓴᖅᑭᑎᖅᑐᑦ ᐅᔭᕋᓐᓂᐊᕝᕕᓕᐊᒧᑦ  ᐃᓄᐃᑦ 
ᓄᓇᓕᖏᓐᓄᑦ ᓯᐊᒻᒪᖃᓯᐅᑎᓗᑎᒃ ᐊᒻᒪᑦᑕᐅᖅ ᕿᑭᖅᑖᓘᑉ ᐊᒡᒍᖅᓯᒪᓂᐊᓄᑦ ᓄᓇᕘᒥᑦ. ᐊᖏᔪᒥᒃ ᓴᓇᔪᖃᓐᓂᖓ ᐱᕙᓪᓕᐊᔪᒥᒃ 
ᓄᓇᕘᑉ ᑮᓇᐅᔭᓕᐅᕈᑎᖏᓐᓄᑦ ᐃᑲᔪᐃᒐᔭᖅᑐᖅ ᓄᓇᕘᑉ ᑮᓇᐅᔭᓕᐅᕈᑎᖏᑕ ᓈᓴᐅᑎᒋᕙᑦᑕᖏᓐᓄᑦ. ᐅᓄᖅᓯᒋᐊᕆᒍᑎᒃ 
ᐅᔭᕋᓐᓂᐊᕝᕕᓐᓂᒃ ᓄᓇᕘᒥᑦ ᐃᑲᔪᐃᒐᔭᖅᑐᖅ ᓄᓇᕘᑉ ᐊᒡᒍᖅᓯᒪᓂᐊᒍᑦ ᑮᓇᐅᔭᓕᐅᕈᑎᖏᓐᓂᒃ.  

ᐊᕐᕌᒍᒐᓴᑦ ᑕᑯᓗᒋᑦ, ᐊᖅᑯᑖ, ᓄᓇᓯᐅᑎᑯᑖᓪᓗ ᐊᖅᑯᑖ, ᑐᓚᑦᑕᕝᕕᑦ ᐅᓯᓕᖅᓱᐃᕝᕖᓪᓗ ᓴᓇᔭᐅᔪᑦ ᐅᔭᕋᓐᓂᐊᕝᕕᒻᒧᑦ 
ᓴᖅᑮᒐᔭᖅᑐᑦ ᒪᑐᐃᕈᑎᓗᓂᒋᑦ ᐊᓯᖏᑦ ᓴᕕᕋᔭᔅᓴᐃᑦ ᓇᓂᔭᐅᓯᒪᔪᑦ ᐊᑐᐃᓐᓇᐅᓕᓪᓗᑎᒃ ᕿᑭᖅᑖᓘᑉ ᐅᐊᖕᓇᖓᑕ ᓄᓴᖏᒍᑦ 
ᐊᒻᒪᑦᑕᐅᖅ ᐅᐸᒍᓐᓇᓐᓂᖏᑦ ᐃᓄᐃᑦ ᐳᓚᕋᑎᓪᓗ ᐃᓚᖏᓄᑦ ᓄᓇᓄᑦ ᐊᑐᐃᓐᓇᐅᓂᖅᓴᐅᓗᑎᒃ. ᑖᒃᑯᐊ ᒪᕐᕉᒃ ᐅᒥᐊᔾᔪᐊᓄᑦ 
ᐊᑐᖅᑕᐅᓂᐊᖅᑑᒃ ᒪᑐᐃᖅᓯᒐᔭᕆᕗᑦ ᐊᓯᖏᓄᑦ ᑮᓇᐅᔭᓕᐅᕋᓱᐊᕈᑎᓄᑦ ᒪᑐᐃᕈᑎᔪᓂᒃ ᐊᒻᒪᑦᑕᐅᖅ ᐃᖅᑲᖓᑕ ᐃᑎᓂᖓᓄᑦ 
ᖃᐅᔨᓴᕈᑎᒋᓯᒪᔭᖏᑦ ᐃᑲᔪᐃᖃᓯᐅᑎᒐᔭᕆᓪᓗᑎᒃ ᐅᒥᐊᔾᔪᐊᓂᒃ ᐊᖅᑯᓵᖅᐸᑦᑐᓄᑦ ᐅᐸᒍᑎᓇᓱᒃᖢᑎᒃ ᓴᓂᕋᔭᒻᒧᑦ ᐃᒡᓗᓕᒻᒧᓪᓗ.  

SECTION 9.0 - ᑎᑎᕋᖅᑕᐅᓯᒪᓂᖓ ᐊᕙᑎᒧᑦ ᐊᑦᑐᐃᓂᐊᓐᓂᕋᐃᔪᓄᑦ ᐅᓂᒃᑳᑉ 

ᐊᕙᑎᒧᑦ ᐅᓂᒃᑳᓕᐊᕗᑦ ᐃᓚᒋᔭᐅᖃᑕᐅᕗᖅ ᐊᕙᑎᒧᑦ ᕿᒥᕐᕈᐃᔾᔪᑎᖏᑕ ᐊᐅᓚᓂᖏᓐᓄᑦ ᐊᖏᕈᑕᐅᓯᒪᔪᑦ ᓄᓇᕘᑉ ᓄᓇᑖᕈᑎᒧᑦ 
ᐊᖏᕈᑎᒻᓚᕆᐊᒍᑦ. ᖃᔅᓯᒐᓚᐅᑦ ᒪᓕᒐᖅᑎᒍᑦ ᐊᑐᕆᐊᓕᖏᑦ ᑐᕌᖓᔭᖃᖅᑐᑦ ᓴᓇᔭᐅᔪᒪᔪᒧᑦ, ᐃᓚᖃᖅᖢᑎᒃ ᒪᓕᑦᑎᐊᓐᓂᖏᑦ 
ᕿᑭᖅᑖᓘᑉ ᐅᐊᖕᓇᖓᑕ ᓄᓇᒧᑦ ᐊᑐᖅᑕᐅᓂᖏᓄᑦ ᐸᓐᓇᐅᑖᑕ, ᐊᕙᑎᒥᒃ ᐊᑦᑐᐃᓂᒻᒧ ᕿᒥᕐᕈᐃᓂᖏᑦ ᓄᓇᕘᑉ ᐊᕙᑎᓕᕆᓂᒻᒧᑦ 
ᑲᑎᒪᔨᖏᓄᑦ ᐊᒻᒪᑦᑕᐅᖅ ᐊᕙᑎᒧᑦ ᕿᒥᕐᕈᐃᓂᖅ ᑲᓇᑕᐅᑉ ᒐᕙᒪᑐᖃᖏᑕ ᐱᖁᔭᖓᑕ ᐊᑑᒍᑦ ᑲᓇᑕᒥ ᐃᖏᕐᕋᔪᓕᕆᓂᒻᒧᑦ 
ᐱᖁᔭᖅ. ᓄᓇᕘᑉ ᐊᕙᑎᓕᕆᔨᖏᑦ ᑐᑭᒧᐊᕆᑎᑦᑎᔩᑦ ᕿᒥᕐᕈᐃᓂᐅᔪᓂᒃ, ᐊᒻᒪᑦᑕᐅᖅ ᑭᒃᑯᓕᒫᓄᑦ ᒪᑐᐃᖓᔪᒥᒃ ᕿᒥᕐᕈᓂᒻᒥᒃ 
ᓄᓇᐅᑉ ᐊᑐᖅᑕᐅᓂᖏᓄᑦ ᐸᓐᓇᐅᑎᖓ ᐊᓯᔾᔨᖅᑕᐅᓂᖓᓄᑦ ᑲᔪᓯᖁᔭᐅᒍᓂ ᐅᔭᕋᓐᓂᐊᕝᕕᔅᓴᕆᔭᖓ. ᖄᒃᑲᓐᓂᐊᒍᑦ, 
ᐅᔭᕋᓐᓂᐊᕝᕕᔅᓴᓕᐅᕈᒪᔪᑦ ᑕᒪᐃᓐᓂᒃ ᐊᑐᖁᔭᐅᔪᓂᒃ ᓇᓪᓕᖅᓯᓂᐊᖅᑐᑦ ᒐᕙᒪᑐᖃᒃᑯᑦ ᓄᓇᕘᓪᓗ ᑎᒥᖁᑎᖏᓐᓂᒃ ᐃᓚᖏᑦ 
ᐱᓕᕆᔭᔅᓴᖏᑦ ᐱᔪᓐᓇᐅᑎᖃᖁᓪᓗᒋᑦ ᒪᓕᒋᐊᖃᖅᑎᑕᐅᓪᓗᑎᒃ ᑕᒪᐃᓐᓂᒃ ᐊᑐᖅᑐᓂᒃ ᐱᖁᔭᓂᒃ ᒪᓕᒐᓂᒃ ᒪᓕᒐᕋᓛᓂᓪᓗ.  

ᑭᖑᓪᓕᖅᐹᖅ ᐊᕙᑎᒧᑦ ᐅᓂᒃᑳᓕᐊᕗᑦ ᒪᓕᒃᓯᒪᔪᖅ ᐊᑐᖁᔭᖏᓐᓄᑦ ᓄᓇᕘᑉ ᐊᕙᑎᓕᕆᓂᒻᒧᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓯᒪᔪᑦ 
ᑐᑭᒧᐊᒍᑎᑦ ᐸᓐᓇᐃᓂᖏᓐᓄᑦ ᑖᔅᓱᒥᖓ ᐊᕙᑎᒧᑦ ᐅᓂᒃᑳᓕᐊᑦᑕ ᑐᓂᔭᐅᓚᐅᖅᖢᑎᒃ ᓄᕕᐱᕆ 16, 2009-ᒥ ᑭᖑᓂᐊᒍᓪᓗ 
ᐋᖅᑭᒋᐊᖅᑕᐅᓪᓗᓂ ᓄᕕᐱᕆ 3, 2010-ᒥ ᑭᐅᓇᓱᐊᖅᓯᒪᓪᓗᓂᓗ ᐅᓄᖅᑐᓄᑦ ᐃᓱᒪᓕᐅᕈᑎᔅᓴᓄᑦ ᓴᖅᑭᑕᐅᓂᑯᑦ ᓯᕗᓪᓕᖅᐹᒥ 
ᕿᒥᕐᕈᔭᐅᓂᖓᑕ ᐅᓪᓗᖁᑎᖏᒍᑦ. ᑖᓐᓇ ᐊᕙᑎᒧᑦ ᐅᓂᒃᑳᓕᐊᕗᑦ ᐃᓗᓕᖃᖅᑐᖅ ᑖᒃᑯᓂᖓᑦᑕᐃᓐᓇᖅ ᖁᓕᓂᒃ ᑎᑎᕋᖅᓯᒪᔪᓂᒃ 
ᐃᓗᐊᓃᓐᓂᑯᑦ ᓯᕗᓪᓕᖅᐹᑉ ᐊᕙᑎᒧᑦ ᐅᓂᒃᑳᓕᐊᑦᑎᒍᑦ, ᐃᒪᐃᑦᑑᔪᑦ:  

ᑎᑎᕋᖅᓯᒪᓂᐊ 1: ᐊᕙᑎᒧᑦ ᐅᓂᒃᑳᓕᐊᕗᑦ ᑎᑎᕋᖅᓯᒪᓂᓪᓗᐊᖏᑦ - ᑕᑯᔅᓴᐅᑎᑦᑎᕗᖅ ᓲᓪᓗ ᖁᓛᓂᑦ ᕿᒥᕐᕈᓪᓗᒍ ᐊᕙᑎᒧᑦ 
ᐅᓂᒃᑳᓕᐊᕆᔭᕗᑦ, ᐃᓚᖃᖅᖢᑎᒃ ᓇᐃᓕᒋᐊᖅᓯᒪᔪᑦ ᐅᓂᒃᑳᖏᑦ ᐅᔭᕋᓐᓂᐊᖅᑕᐅᔪᒪᔫᑉ, ᓇᑭᓐᖔᓐᓂᖓ ᐊᑐᕈᒪᓂᖏᓪᓗ ᑖᔅᓱᒥᖓ 

ᐅᔭᕋᓐᓂᐊᕝᕕᔅᓴᒧᑦ, ᓄᓇᐅᑉ ᐃᓕᖅᑯᓯᖏᓄᑦ ᖃᐅᔨᓴᕈᑏᑦ, ᐊᑦᑐᐃᓂᒻᒧᑦ ᕿᒥᕐᕈᐃᔾᔪᑎᖏᑦ ᐊᒻᒪ ᓴᖅᑭᑎᖅᑕᖏᑦ, ᐃᓚᒋᓪᓗᒋᑦ 
ᐊᐅᓚᑦᑎᓂᒻᒧᑦ ᒥᑭᓕᕆᓂᒻᒧᓪᓗ ᐸᓐᓇᐅᑎᖏᑦ ᐊᑐᓐᓂᐊᓐᓂᕋᖅᑕᒥᓂᒃ ᓇᓪᓕᖅᓯᖁᓪᓗᒍ ᐃᓗᐊᒍᑦ ᐊᕙᑎᒧᑦ ᐅᓂᒃᑳᓕᐊᑦᑕ. 

ᑎᑎᕋᖅᓯᒪᓂᐊ 2: ᑐᓴᕋᓱᐊᓐᓂᖅ, ᒪᓕᒐᖅᑎᒍᑦ ᓇᒦᓐᓂᖓ, ᕿᒥᕐᕈᐃᓂᒻᒧᓪᓗ ᖃᐅᔨᓴᕈᑕᐅᓲᑦ - ᑕᑯᔅᓴᕈᐃᔪᖅ ᓴᖅᑭᑦᑐᓄᑦ 
ᐊᒥᓱᓪᓚᕆᓐᓄᑦ ᑐᓴᕋᓱᐊᕈᑎᓄᑦ, ᐅᓂᒃᑳᖃᖅᑐᖅ ᒪᓕᒐᖅᑎᒍᑦ ᒪᓕᒋᐊᓕᖏᓐᓂᒃ, ᓴᖅᑮᓪᓗᑎᓪᓗ ᐊᑐᖅᑕᐅᓂᑰᔪᓂᒃ 
ᖃᐅᔨᓇᓱᐊᖅᖢᑎᒃ ᐊᑦᑐᐃᓂᐅᔫᑉ ᐊᑦᑎᒋᓂᖓᓐᓂᒃ ᐆᒪᔪᑦ ᐊᕙᑎᖏᓄᑦ ᐃᓅᖃᑎᒌᑦ-ᑮᓇᐅᔭᓕᐅᕈᑎᖏᑕ ᐃᓗᓕᕆᔭᖏᓄᑦ.  

ᑎᑎᕋᖅᓯᒪᓂᐊ 3: ᓴᓇᔭᐅᔪᒪᔫᑉ ᐅᓂᒃᑳᖏᑦ - ᐅᓂᒃᑳᓕᒃ ᐊᑐᖅᑕᐅᔪᒪᔪᒥᒃ ᓴᓇᔭᔅᓴᐅᔪᒥᒃ, ᐃᓚᖃᖅᖢᑎᒃ ᓇᓚᐅᑦᑖᖓᖏᑦ 
ᐊᕐᕌᒍᖅᑐᔫᑎᔅᓴᑦ, ᐱᖁᑎᔾᔪᐊᑦ ᓱᓇᒃᑯᑖᖏᓪᓗ ᓴᓇᔭᐅᕙᓪᓕᐊᓂᖏᓄᑦ ᐅᔭᕋᓐᓂᐊᕝᕕᔅᓴᒥᑦ, ᓴᓇᔭᐅᓂᔅᓴᖏᓄᑦ, ᐊᐅᓚᓂᖓᓄᑦ, 
ᒪᑐᔭᐅᓂᔅᓴᖓ ᐊᒻᒪᓗ ᑭᖑᓂᐊᒍᑦ/ᒪᑐᔭᐅᓂᐊᑕ ᐱᓕᕆᔭᔅᓴᖏᑦ, ᐃᖅᑲᓇᐃᔭᖅᑏᑦ ᐱᓕᕆᔪᔅᓴᑦ ᐅᓄᓐᓂᖏᑦ, ᐊᒻᒪᓗ ᐊᓯᔅᓴᖏᑦ 
ᐃᓱᒪᒋᔭᐅᓂᑰᔪᑦ ᑖᔅᓱᒧᖓ ᐅᔭᕋᓐᓂᐊᕝᕕᔅᓴᒧᑦ ᐃᓗᐊᒍᓪᓗ ᓄᓇᖏᑕ ᐅᔭᕋᓐᓂᐊᕝᕕᐅᔪᒪᔫᑉ.  

ᑎᑎᕋᖅᓯᒪᓂᐊ 4: ᐃᓄᓐᓄᑦ ᐊᑦᑐᐃᓂᕆᔭᖏᑦ - ᓴᖅᑮᔪᑦ ᑕᑯᔅᓴᕈᖅᓯᒪᔪᓂᒃ ᐃᓅᖃᑎᒌᑦ-ᑮᓇᐅᔭᓕᐅᕈᓯᑦ ᖃᐅᔨᓴᖅᑕᐅᓂᖏᓄᑦ 
ᓴᖅᑭᑐᐃᓐᓇᕆᐊᓕᓐᓂᓪᓗ ᐊᑦᑐᐃᓂᐅᔪᓂᒃ ᓄᓇᓕᓐᓄᑦ ᖃᓂᔅᓴᖅᑐᓄᑦ ᐅᔭᕋᓐᓂᐊᕝᕕᓕᐊᖑᔪᒪᔪᒧᑦ ᐃᓄᖁᑎᒋᔭᖏᓄᓪᓗ.  

ᑎᑎᕋᖅᓯᒪᓂᐊ 5: ᓯᓚᐃᓐᓇᒻᒧᑦ ᐊᑦᑐᐃᓂᖏᑦ - ᐃᓚᖃᐅᖅᑐᖅ ᓴᖅᑭᓯᒪᔪᓂᒃ ᓇᑭᓐᖔᓐᓂᖏᓄᑦ ᓯᓚᐅᑉ ᖃᐅᔨᓴᖅᑕᐅᔾᔪᑎᖏᑦ 
ᐊᑐᖅᑕᐅᔪᑦ, ᕿᒥᕐᕈᐃᓂᖏᑦ ᐅᔭᕋᓐᓂᐊᕝᕕᔅᓴᐅᑉ ᓯᓚᐃᓐᓇᒻᒧᑦ ᐳᔪᓪᓕᒻᒥᒃ ᐊᓂᐊᑎᑕᖏᑦ ᐅᖅᑰᓯᕚᓪᓕᕈᑎᐅᔪᑦ ᑕᑯᓪᓗᒍ ᓄᓇᕘᑉ 
ᐊᓂᐊᔭᖏᑦ ᐊᕐᕌᒍᓪᓗᐊᒧᑦ, ᑲᓇᑕᒧᑦ ᓄᓇᔾᔪᐊᒧᓪᓗ, ᖃᓄᐃᑦᑐᓂᓪᓗ ᐊᑦᑐᐃᑐᐃᓐᓇᕆᐊᖃᒻᒪᖔ ᓯᓚᖓᒍᑦ ᓂᐱᖃᓐᓂᖏᒍᓪᓗ.  

ᑎᑎᕋᖅᓯᒪᓂᐊ 6: ᓄᓇᐅᑉ ᐊᕙᑎᖏᑦ - ᐅᓂᒃᑳᖃᖅᑐᖅ ᓴᖅᑭᓯᒪᔪᓂᒃ ᓇᑭᓐᖔᓐᓂᖏᓐᓄᑦ ᑐᓐᖓᕕᔅᓴᕆᔭᐅᔪᑦ ᖃᐅᔨᓴᕈᑎᑦ 
ᐊᒻᒪᑦᑕᐅ ᓴᖅᑭᑐᐃᓐᓇᕆᐊᓖᑦ ᐊᑦᑐᐃᓂᐅᔪᑦ ᐅᔭᕋᓐᓂᐊᕝᕕᔅᓴᒧᑦ ᓄᓇᐅᑉ ᐊᕙᑎᖏᓐᓄᑦ, ᐃᓚᖃᖅᖢᑎᒃ ᐃᑉᐱᓐᓂᖅᓴᕋᐃᑦᑐᑦ 
ᓄᓇᐃᑦ, ᐱᕈᖅᑐᑦ, ᑎᖕᒥᐊᑦ, ᑐᒃᑐᐃᓪᓗ.  

ᑎᑎᕋᖅᓯᒪᓂᐊ 7: ᓄᓇᐅᑉ ᐃᒪᖏᑕ ᐊᕙᑎᖏᑦ - ᐅᓂᒃᑳᓖᑦ ᓴᖅᑭᑕᐅᔪᓄᑦ ᓇᑭᓐᖔᓐᓂᖏᓄᑦ ᑐᓐᖓᕕᒋᔭᐅᒧᑦ ᖃᐅᔨᓴᕈᑎᑦ 
ᑕᑯᔅᓴᕈᑐᐃᓐᓇᕆᐊᓖᓪᓗ ᐊᑦᑐᐃᓂᖏᑦ ᓄᓇᐅᑉ ᐃᒪᖏᑕ ᐊᕙᑎᖏᓄᑦ, ᐃᓚᖃᖅᖢᑎᒃ ᑰᓐᓂᖏᑕ ᐃᒥᑦᑎᐊᕙᐅᓂᖓᑕᓗ 
ᓱᕐᕌᑦᑕᐃᓕᒪᓂᖏᓄᑦ, ᐊᑦᑐᐃᓂᖏᓪᓗ ᐃᖃᓗᓐᓂᒃ ᐃᖃᓗᐃᓪᓗ ᓇᔪᖅᑕᖏᓐᓄᑦ.  

ᑎᑎᕋᖅᓯᒪᓂᐊ 8: ᑕᕆᐅᑉ ᐊᕙᑎᖓ - ᓵᓐᖓᔭᖃᖅᑐᖅ ᓴᖅᑭᑕᐅᓯᒪᔪᓂᒃ ᖃᐅᔨᓴᕈᑎᖏᓐᓄᑦ ᑐᓐᖓᕕᒋᔭᐅᓇᓱᑦᑐᓄᑦ 
ᓴᖅᑭᑐᐃᓐᓇᕆᐊᓖᓪᓗ ᐊᑦᑐᐃᓂᐅᔪᑦ ᑕᕆᐅᑉ ᐊᕙᑎᖏᓐᓄᑦ, ᐃᓚᖃᖅᖢᑎᒃ ᓯᑯᒧᑦ ᑐᕙᒧᓪᓗ, ᑕᕆᐅᒻᒧᑦ ᐃᓱᓐᓂᐊᓄᓪᓗ, 
ᐃᖃᓗᖏᓄᑦ ᐳᐃᔨᖏᓄᓪᓗ.  

ᑎᑎᕋᖅᓯᒪᓂᐊ 9: ᑲᑐᖅᓱᖅᖢᒋᑦ ᐊᑦᑐᐃᓂᕆᔭᖏᑦ ᐊᓯᖏᓪᓗ ᕿᒥᕐᕈᐃᓂᕕᓃᑦ – ᕿᒥᕐᕈᐃᔪᑦ ᑲᑎᖅᓱᖅᓯᒪᔪᒃᑯᑦ ᐊᑦᑐᐃᓂᑦ 
ᑖᔅᓱᒧᖓ ᐅᔭᕋᓐᓂᐊᕝᕕᔅᓴᐅᔪᒧᑦ ᐃᓱᒪᒋᔭᖃᖅᓯᒪᕗᑦ ᐊᓂᒍᖅᓯᒪᕙᒌᑦᑐᓄᑦ, ᐅᓪᓗᒥ ᐊᑐᖅᑕᐅᔪᓄᑦ, ᓯᕗᓂᔅᓴᒥᓪᓗ 
ᑕᑯᔅᓇᕈᕈᓐᓇᖅᑐᑦ ᓴᓇᔭᐅᔪᒪᓯᒪᔪᑦ ᐱᓕᕆᓂᐅᔪᓪᓗ ᐊᒡᒍᖅᓯᒪᓂᐊᒍᑦ ᐊᑦᑐᐃᖃᓯᐅᑎᔪᓐᓇᖅᑐᖅ ᑕᒪᒃᑯᓂᖓ ᐊᓐᓂᕆᔭᐅᔪᑦ 
ᐃᓗᓕᕆᔭᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓗᐊᒍᑦ ᐊᕙᑎᒧᑦ ᐅᓂᒃᑳᓕᐊᑦᑎᒍᑦ. ᐊᓯᖏᑦ ᕿᒥᕐᕈᐃᓃᑦ ᐃᓚᖃᖅᓯᒪᕗᑦ ᕿᒥᕐᕈᔭᐅᓃᑦ 
ᓄᓇᖏᒍᑦ ᐱᕐᕈᓗᕝᕕᐅᑐᐃᓐᓇᕆᐊᓖᑦ, ᐱᕐᕈᓗᐊᕿᔪᖃᕈᓂ ᐊᑦᑐᐃᓂᕆᒐᔭᖅᑕᖏᑦ, ᖃᓄᑎᒋᓗ ᓴᖅᑭᒃᑲᔭᓐᓂᖏᑕ 
ᐱᔪᒥᓇᓐᓂᖏᓐᓄᑦ, ᐊᑦᑐᐃᓂᖏᓐᓄᑦ ᐊᕙᑎᒧᑦ ᐅᔭᕋᓐᓂᐊᕝᕕᓕᐊᖑᔪᒪᔫᑉ (ᓲᓪᓗ, ᓯᓚᕈᔪᒻᒧᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓱ, 
ᐊᑦᑐᐃᓂᖏᓪᓗ ᓄᓇᕘᑉ ᓯᓚᑎᒑᖏᓐᓄᑦ (ᓄᓇᕘᑉ ᓯᓚᑖᓄᑦ ᐊᑦᑐᐃᔪᑦ).  

ᑎᑎᕋᖅᓯᒪᓂᐊ 10: EHS-ᑯᑦ ᐊᐅᓚᑦᑎᔾᔪᑎᖓ ᐱᓕᕆᔨᓄᑦ - ᐅᓂᒃᑳᖃᖅᑕᖅ ᓴᕕᕋᔭᔅᓴᓕᕆᔨᒃᑯᑦ ᐃᓗᐃᑦᑑᔪᒥᒃ 
ᐊᐅᓚᑦᑎᓂᒻᒧᑦ ᑲᒪᒋᔾᔪᑎᔅᓴᖏᓐᓂᒃ ᐊᑦᑐᐊᔪᓄᓪᓗ ᐊᐅᓚᑦᑎᓂᒻᒧᑦ ᐸᓐᓇᐅᑎᒋᔭᖏᓐᓂᒃ ᑎᑎᕋᖅᑕᐅᓗᑎᒃ ᐊᑐᓕᖅᑕᐅᒍᑎᒃ 
ᑭᒡᓕᖃᖅᑎᑦᑎᒐᔭᖅᑐᑦ ᒥᑭᓕᕆᑎᑦᑎᓗᑎᓪᓗ ᓴᖅᑭᑐᐃᓐᓇᕆᐊᓕᓐᓄᑦ ᐱᐅᓐᖏᑦᑐᓄᑦ ᐊᑦᑐᐃᓂᓐᓄᑦ ᐱᐅᓯᒋᐊᓪᓗᒋᓪᓗ 
ᐃᑲᔫᑎᔅᓴᖏᑦ ᐃᖅᑲᓇᐃᔭᖅᑎᖏᓐᓄᑦ, ᑳᓐᑐᕌᑦᑎᖏᓄᑦ, ᓄᓇᕘᒥᐅᑕᐅᔪᓄᑦ, ᐊᒻᒪᑦᑕᐅᖅ ᓄᓇᕘᑉ ᓄᓇᖏᑕ ᐃᓕᖅᑯᓯᕆᔭᖏᓄᑦ.  

